
1. Skrifstofa Norðurlandamála og skrifstofa 
norrænu ráðherranefndarinnar.

1.1. Skrifstofa Norðurlandamála í Reykjavík.
I ríkisstjórn Davíðs Oddssonar, sem tók við völdum 30. apríl 1991, var Eiður Guðna- 

son umhverfisráðherra jafnframt útnefndur samstarfsráðherra Norðurlanda. Jón Júlíus- 
son, skrifstofustjóri skrifstofu Norðurlandamála í utanríkisráðuneytinu, gegndi starfi stað- 
gengils samstarfsráðherra. Með honum á skrifstofunni starfaði Asta Erlingsdóttir deildar- 
sérfræðingur til 1. júlí 1992 er hún lét af störfum, en við starfi hennar tók Ellisif Tinna 
Víðisdóttir. Þá starfaði Hanne Fisker á skrifstofunni tímabilið 1. febrúar til 1. septem- 
ber, aðallega við verkefni sem tengdust starfi fulltrúa forsætisráðherra í sambandi við 
endurmat norrænnar samvinnu.

A núverandi starfsári, sem lýkur með 42. þingi Norðurlandaráðs sem haldið verður í 
Osló 1.-4. mars 1993, gegndi Kjeld Borgen samstarfsráðherra Noregs formennsku nor- 
rænu ráðherranefndarinnar til 14. september 1992, en þá tók Gunnar Berge ráðherra við 
formennskunni. Eftir 4. mars nk. kemur formennskan í hlut Olofs Johansson, umhverfis- 
og samstarfsráðherra Svíþjóðar. Islendingar taka síðan við formennsku eftir Norðurlanda- 
ráðsþingið 1994.

Samkvæmt fjárlögum ársins 1992 var framlag íslands til norrænu fjárlaganna 59.600 
þús. kr. Á fjárlögum ársins 1993 nemur framlagið 57.900 þús. kr. en 10.700 þús. kr. eru 
ætlaðar til reksturs skrifstofu Norðurlandamála. Framlag íslands til Norðurlandasam- 
starfsins fellur undir greiðslur utanríkisráðuneytisins til alþjóðastofnana.

Á þessu starfsári héldu norrænu samstarfsráðherrarnir fundi sem hér segir:
2. mars 1992 í Helsingfors,
14. maí 1992 í Ósló,
10. ágúst 1992 í Þórshöfn,
10. nóvember 1992 í Árósum,
9. desember 1992 í Kaupmannahöfn,
9. janúar 1993 í Ósló.
Fyrir utan hefðbundin störf voru það sérstök verkefni skrifstofu Norðurlandamála á 

árinu 1992 að fylgja eftir tillögum starfshóps um vestnorrænt samstarf og aðstoða 
Matthías Á. Mathiesen, sérstakan fulltrúa Davíðs Oddssonar forsætisráðherra í nefnd um 
endurmat og nýsköpun norræns samstarfs og síðan fulltrúa forsætisráðherra í starfshópi 
um framkvæmd á tillögum forsætisráðherranna.

1.2. Skrifstofa norrænu ráðherranefndarinnar í Kaupmannahöfn.
Norðmaðurinn Fridtjov Clemet lét af störfum sem framkvæmdastjóri skrifstofu nor- 

rænu ráðherranefndarinnar í Kaupmannahöfn 1. september 1992. Við starfi hans tók 
Finninn Pár Stenbáck, fyrrum utanríkisráðherra Finna og framkvæmdastjóri Alþjóða 
Rauða krossins í Genf.

Fjárveiting til reksturs skrifstofunnar var á árinu 1992 68.698 d.kr. en hún lækkar á 
árinu 1993 í 65.381 d.kr. í samræmi við sparnaðar- og aðhaldsaðgerðir ráðherranefnd- 
arinnar.

Níu Islendingar störfuðu á skrifstofu norrænu ráðherranefndarinnar í Kaupmannahöfn 
á sl. ári. Þeir eru Davíð Stefánsson, Erla Sigurðardóttir, Gunnar Sandholt, Ingimar Einars- 
son, Hróbjartur Einarsson, Kristín Gjöe, Ólafur Kvaran, Salvör Aradóttir og Tryggvi 
Felixson.

2. Norrænu fjárlögin.

Fjárhagsáætlun norrænu ráðherranefndarinnar fyrir 1993 er óbreytt að raungildi frá 
árinu 1992. Niðurstöðutölur áætlunarinnar 1993 eru 650.670 þús. d.kr. Þess ber þó að 
geta að aukafjárveiting vegna framkvæmdaáætlunar í efnahagsmálum (1989-1992) fell- 
ur nú niður, en til hennar var varið 52.494 þús. d.kr. á árinu 1992. Verulegur hluti nor- 
ræns samstarfs fer fram án fjárveitinga frá norrænu ráðherranefndinni og til að mynda eru 
Norræni fjárfestingarbankinn (NIB), Norræni þróunarsjóðurinn (NDF), fjárfestingarfé- 
lagið NEFCO og fjárfestingaráætlun í Eystrasaltsríkjunum (BIP) fjármögnuð utan ramma 
norrænu fjárlaganna.

Þegar má sjá að áhrifa pólitískrar stefnumörkunar forsætisráðherra Norðurlanda við 
norrænu fjárlagagerðina er farið að gæta, enda þótt áherslurnar eigi eftir að koma enn 
skýrar í Ijós á næstu árum. Þannig eru framlög til almennra menningarmála og mennta- 
mála aukin og nýjum lið, 25 millj. d.kr. til umhverfisrannsókna, bætt inn á fjárlögin. 
Styrkir til félagsstarfsemi eru auknir um tæplega helming.

Hins vegar lækka framlög nokkuð til iðnaðar- og viðskiptamála og tæplega 25 millj. 
d.kr. framlag til líftækniáætlunar er lækkað í 2,5 millj. d.kr. sem ætlaðar eru til þess að 
Ijúka einstökum verkefnum í líftækniáætluninni sem ekki telst lengur norrænt samstarfs- 
verkefni.

Þá lækkar framlag til samstarfs og stuðningsaðgerða við Eystrasaltsríkin og Austur- 
Evrópulönd úr 32 millj. d.kr. árið 1992 í 27 millj. d.kr. árið 1993 en gert er ráð fyrir að 
það haldist svipað að raungildi næstu árin.

Liðurinn byggðamál á fjárlögunum hækkar um rösklega 1 millj. d.kr. og er það m.a. 
af þeim sökum að tekist hefur að fá meira fé til samstarfs Vestur-Norðurlanda.

Sá starfshópur, sem fjallaði um framkvæmd þeirra tillagna sem fram koma í skýrslu 
forsætisráðherranna um endurmat og nýsköpun í norrænu samstarfi, „St0re-hópurinn“ 
svokallaði, hefur lagt til að framlög til áherslusviðanna menningar-, vísinda- og mennta- 
mála verði aukin um 25% árið 1994 miðað við framlagið á fjárlögum ársins 1993, en þau 
nema nú u.þ.b. 240 millj. d.kr. Hvorki meira né minna en helmingi norrænu fjárlaganna 
á að verja til menningar- og menntamála árið 1996.

Starfshópurinn leggur til að umhverfismál, þar með taldar umhverfisrannsóknir, fái að 
minnsta kosti óbreytt framlag að raungildi á næstu árum og hið sama gildir um fjárveit- 
ingar til áætlunar um samstarf við Eystrasaltsríkin og Austur-Evrópu eins og áður sagði.

Nauðsynlegum niðurskurði til þess að breyta áherslum við fjárlagagerðina verður náð 
með því að skera niður á flestum öðrum útgjaldasviðum, þar með talinn stjórnunarkostn- 
aður.

Sá hluti norrænu fjárlaganna, sem er til ráðstöfunar með pólitískum ákvörðunum frá 
ári til árs, fer vaxandi. Bundin stofnanaframlög lækka úr 369.539 þús. d.kr. árið 1992 í 
358.389 þús. d.kr. árið 1993, en framlög, sem ráðstafað er á fjárlögum, hækka úr 278.459 
þús. d.kr. árið 1992 í 292.281 þús. d.kr. árið 1993. Hlutfall verkefnafjár er mælikvarði 
á þann sveigjanleika sem norrænu fjárlögin hafa að forminu til. Það er nú vel yfir 60% 
sé verkefnafé stofnana talið með og hefur hlutfallið farið vaxandi á síðustu árum.

Skipting framlaga landanna fer eftir „norræna lyklinum“ sem hefur verið ákveðinn 
svo:

Ár 1991 
%

1992 
%

1993 
%

Danmörk ...................................................... ........................................ 21,3 20,6 20,4
Finnland ......................................................... ........................................ 21,2 22,4 22,9
Island ........................................................... ........................................ 1,1 1,0 0,9
Noregur ......................................................... ........................................ 18,3 18,3 18,0
Svíþjóð........................................................... ........................................ 38,1 37,7 37,8

2.1. Tillögur um breytingar á fjárlagagerðinni.
„St0re-hópurinn“ svokallaði fjallaði einnig um fjárlagagerðina. Þar kemur fram að 

fjárlögunum er nú skipt niður í rúmlega 30 svið og ráðherranefndin semur eins árs fjár- 
hagsáætlanir fyrir samstarfssvið og stofnanir. Samningur hefur verið gerður við ellefu 
stofnanir innan norræns samstarfs um tilraunir með ramma- og markmiðsstjórnun. Til- 
raunirnar miða að því að koma til leiðar betri pólitískri stýringu og samskiptum milli 
stofnana og ráðherranefndarinnar, svo og meiri tengslum milli verkefna. „Stpre-hópur- 
inn“ leggur til að ramma- og markmiðsstjórnun verði látin taka til allrar norrænnar starf- 
semi þar sem það gefi forsætis- og samstarfsráðherrunum og norrænu samstarfsnefnd- 
inni aukna möguleika á pólitískri stýringu og Norðurlandaráði betri innsýn og yfirlit yfir 
starfsemina.

Starfshópurinn leggur til að fjárlögunum verði skipt upp í áherslusvið og telur að slík 
uppsetning muni auðvelda Norðurlandaráði afskipti af fjárlagagerðinni. Eftir því sem 
ráðherranefndin er nákvæmari í starfsáætlun sinni (C2) ætti að vera auðveldara fyrir 
Norðurlandaráð að gefa til kynna hvaða verkefni það telur brýnast að ráðherranefndin 
hrindi í framkvæmd.

Starfshópurinn telur að Norðurlandaráð eigi að fá aukin áhrif á fjárlagagerðina með 
því að fá heimild til þess að leggja til breytingar innan ramma heildarfjárlaganna. Sam- 
þykki ráðið með afdráttarlausum hætti áherslubreytingar innan ramma fjárlaganna eigi 
ráðherranefndin að verða við því. Víki ráðherranefndin frá tilmælum ráðsins beri henni 
að gera Norðurlandaráði sérstaka grein fyrir frávikinu.

2.2. Yfirlit yfir fjárhagsáætlun fyrir árin 1991, 1992 og 1993 (í þús. d.kr.).

Samsstarfssvið Fjárlög 
1993

Fjárlög 
1992

Fjárlög
1991

1. Menningarmálasjóðurinn .............................. 14.160 13.748 13.283
2. Fjárveitingasjóður........................................... 5.383 5.476 11.364
3. Almenn menningarmál................................... 79.467 75.454 69.481
4. Fræðslumál....................................................... 58.343 56.904 50.429
5. Rannsóknir....................................................... 85.130 85.140 81.748
6. Umhverfisrannsóknir...................................... 25.700 — —
7. Umhverfismál.................................................. 32.358 31.416 30.354
8. Líftækni............................................................ 2.532 24.764 25.988
9. Orkumál............................................................ 8.168 8.347 8.766

10. Vinnumarkaðs- og vinnuverndarmál .......... 18.079 17.557 17.912
11. Félags-og heilbrigðismál.............................. 42.038 42.236 40.529



10

12. Jafnréttismál.......................................................... 6.460 4.100 3.110
13. Iðnaðarmál............................................................ 73.486 78.168 80.152
14. Efnahags- og fjármál........................................... 3.546 3.745 3.652
15. Norræna hagstofan ............................................. 2.547 2.556 2.628
16. Húsnæðis- og byggingarmál.............................. 6.495 6.577 7.159
17. Viðskiptamál ....................................................... 10.822 12.870 15.013
18. Byggðamál............................................................ 28.691 27.547 27.510
19. Samgöngumál....................................................... 3.742 3.726 3.885
20. Umferðaröryggismál ........................................... 4.443 4.347 4.200
21. Ferðamál ............................................................... 2.060 2.070 2.100
22. Landbúnaðar- og skógræktarmál....................... 21.484 22.300 23.413
23. Sjávarútvegsmál .................................................. 7.519 7.303 6.624
24. Neytendamál ....................................................... 5.558 5.227 5.250
25. Matvælamál.......................................................... 3.431 3.416 3.465
26. Löggjöf................................................................. 1.808 1.801 516
27. Styrkir til félagsstarfsemi................................... 5.394 2.784 2.788
28. Embættismannaskipti........................................... 1.786 1.825 1.916
29. Upplýsingastarfsemi vegna Evrópuáætlunar . . 2.169 2.106 1.995
30. Eystrasaltsríkin/Austur-Evrópa .................... 12.300 15.836 —
31. Tölvuvæðing ....................................................... 1.854 1.242 —
32. Varasjóður ráðherranefndar .............................. 1.030 2.250 1.050
33. Varasjóður framkvæmdastjóra ......................... 1.030 311 480
34. Launavarasjóður stofnana................................... 4.570 7.142 10.500
35. Rekstrarkostnaður skrifstofu ráðherranefndar . 65.381 68.698 70.011
36. Utgáfustarfsemi .................................................. 1.656 — —

Samtals ............................................................ . . . . 650.670 648.989 627.271

Framkvæmdaáætlun í efnahagsmálum .......... .. . . . . — 52.494 70.565

3. Endurmat á norrænu samstarfi.

3.1. Frumkvæði forsætisráðherra Norðurlanda.
Forsætisráðherrar Norðurlanda hafa tekið mikilvægt frumkvæði og bætt úr þeirri vönt- 

un á pólitískri leiðsögn sem gætt hefur í norrænu samstarfi síðustu árin. Þeir héldu fund 
í Maríuhöfn á Alandseyjum 12. nóvember 1991 og ákváðu þar að skipa persónulega full- 
trúa sína í nefnd um endurmat á norrænu samstarfi.

Davíð Oddsson forsætisráðherra skipaði Matthías Á. Mathiesen, fyrrverandi utanrík- 
isráðherra, sem persónulegan fulltrúa sinn í nefndina. Honum til aðstoðar var skipaður 
Jón Júlíusson, skrifstofustjóri Norðurlandaskrifstofu utanríkisráðuneytisins.

I Maríuhafnaryfirlýsingu forsætisráðherranna segir m.a. að vænst sé virkrar þátttöku 
Norðurlanda í uppbyggingu nýrrar Evrópu. Þess vegna séu nú gerðar nýjar kröfur til 
norræns samstarfs. Ráðherrarnir fagna samkomulagi um Evrópska efnahagssvæðið og 
benda á að hin pólitíska og efnahagslega samrunaþróun í Evrópu muni hafa veruleg áhrif 
á Norðurlöndum. EES-samningurinn leiði til vaxandi svæðisbundinnar samvinnu ríkja

og nánara samstarfs milli norrænu ríkjanna fimm. Ráðherrarnir telja einnig þörf á að 
endurmeta samstarf og samráð Norðurlandanna í alþjóðamálum og alþjóðasamtökum í 
Ijósi nýrra viðhorfa.

3.2. „Iloniemi-nefndin“ og „St0re-hópnrinn“.
Finnski forstjórinn Jaakko Iloniemi stýrði starfi nefndarinnar um endurmat á norrænu 

samstarfi, og er hún gjarnan kennd við hann og nefnd „Iloniemi-nefndin“.
Samhliða nefndarstarfinu fjallaði 40. þing Norðurlandaráðs í Helsingfors um tillögu 

ráðherranefndarinnar að áætlun um norrænt samstarf eftir 1992 (Ministerrádsförslag om 
program för nordiskt samarbete efter 1992). Aætlunin hlaut samþykki í apríl 1992 og 
snýst hún um viðbrögð norræna samstarfskerfisins við gildistöku innri markaðar Evr- 
ópubandalagsins og samningsins um Evrópskt efnahagssvæði. Aætlunin var síðan útfærð 
í smáatriðum með skipulögðum hætti allt sl. ár, m.a. á grundvelli ítarlegra viðræðna við 
allar embættismannanefndir sem gert höfðu úttekt á áhrifum Evrópusamrunans á nor- 
rænt samstarf, hver á sínu sviði.

„Iloniemi-nefndin“ skilaði skýrslu sinni til forsætisráðherranna á fundi þeirra á Borg- 
undarhólmi 17. ágúst 1992 og lýstu ráðherrarnir yfir stuðningi við megininntak skýrsl- 
unnar. I sérstakri yfirlýsingu, sem gefin var út eftir fundinn, segir m.a.:

„Forsætisráðherrarnir eru sammála meginniðurstöðum í skýrslu vinnuhóps fulltrúa 
ráðherranna. Tillögur hópsins geta hleypt nýju lífi í norrænt samstarf á þeim tíma þeg- 
ar öll löndin eru að hefja samstarf innan EES. Tillögurnar eru einnig undirbúningur að 
norrænu samstarfi þegar flestar Norðurlandaþjóðir verða orðnar aðilar að Evrópubanda- 
laginu. Það verður væntanlega nauðsynlegt að íhuga samstarfsfyrirkomulagið á ný þeg- 
ar Ijóst liggur fyrir hversu mörg Norðurlandanna verða aðilar að Evrópubandalaginu.“

Til að tryggja framgang málsins tilnefndu forsætisráðherrarnir hver sinn fulltrúa til að 
fylgja eftir tillögunum í forsætisráðherraskýrslunni og undirbúa umfjöllun um þær í 
Norðurlandaráði og nauðsynlegar breytingar á Helsingfors-sáttmálanum um norrænt sam- 
starf. Davíð Oddsson tilnefndi Matthías A. Mathiesen í starfshópinn af sinni hálfu, en 
hann var undir forustu Jonas Gahr Stpre, ráðgjafa í norska forsætisráðuneytinu.

Lokaálit „St0re-hópsins“ var lagt fram 11. nóvember 1992 í tengslum við 41. þing 
Norðurlandaráðs í Árósum.

I skýrslu til forsætisráðherranna og í yfirlýsingunni eftir fund þeirra á Borgundar- 
hólmi eru lagðar grundvallar- og meginlínur um framtíð norræns samstarfs, en álit „St0re- 
hópsins“ felur í sér nánari útfærslu á þeim breytingum sem lagðar eru til. Þar er einnig 
tekið tillit til umræðna um framtíð norræns samstarfs á þjóðþingum Norðurlanda og á 
Norðurlandaráðsþinginu í Árósum.

Yfirlýsing forsætisráðherranna eftir fund þeirra í Árósum er sá grundvöllur sem frekara 
nýsköpunarstarf verður reist á. I þessari yfirlýsingu kemur fram að ráðherrarnir hafa í 
meginatriðum fallist á allar tillögur „St0re-hópsins“. í yfirlýsingunni leggja forsætisráð- 
herrarnir m.a. áherslu á eftirfarandi:
— Að umbótatillögurnar miði að bættu fyrirkomulagi á formlegu norrænu samstarfi 

ríkisstjórna. Samt sem áður sé verulegur hluti norrænnar samvinnu byggður á óform- 
legu samskiptaneti milli landanna. Þessi samskipti — milli ríkisstjóma, þingmanna, 
fyrirtækja og samtaka — munu verða enn mikilvægari á komandi árum. Samstarf al- 
mannasamtaka er að mati forsætisráðherranna þýðingarmikill og órjúfanlegur hluti 
af samvinnu Norðurlandabúa sem ber að efla.

— Að sjálfstjórnarsvæðin Grænland, Færeyjar og Álandseyjar haldi stöðu sinni í nor- 
rænu samstarfi þar sem þau undirstriki margbreytileikann á Norðurlöndum og séu 
mikilvægur hlekkur í samvinnu þjóðanna.

— Að þingmenn hafi aukin áhrif á gerð norrænu fjárlaganna og að ráðherrar og þing- 
menn geti mæst í frjóum umræðum um mikilvæg þjóðfélagsmál á vettvangi Norður- 
landaráðs.

3.3. Skýrsla forsætisráðherranna kynnt á Alþingi.
Skýrsla forsætisráðherranna um endurmat á norrænni samvinnu hlaut ítarlega um- 

ræðu á Alþingi 29. október 1992. Davíð Oddsson forsætisráðherra mælti fyrir henni og 
sagði m.a.:

„Það verkefni sem við stöndum frammi fyrir í norrænu samstarfi er tvíþætt. I fyrsta 
lagi að tryggja náið samstarf Norðurlanda á þeim sviðum þar sem um sérstök sam- 
eiginleg áhugamál er að ræða sem skynsamlegt er að vinna að innan Norðurlandanna 
einna. I þessu efni getum við byggt á langri reynslu.

I öðru lagi þurfum við að finna nýjar og hentugar samstarfsaðferðir vegna þátttöku 
okkar í evrópskri samvinnu.

Að því er fyrri þáttinn varðar má nefna menningarmál, menntun og rannsóknir, um- 
hverfismál, ýmis félagsleg réttindi fólks og samgöngur. Til viðbótar kernur hér til sög- 
unnar samband við ríkin við Eystrasalt og í vaxandi mæli utanríkis- og öryggismál.

Að því er seinni þáttinn varðar skiptir EES-samstarfið mestu máli á næstu árum. Síð- 
an mun væntanleg aðild flestra Norðurlandanna að Evrópubandalaginu hafa áhrif á nor- 
rænt samstarf, en um það er enn margt í óvissu.“

I máli forsætisráðherra var þeim breytingum, sem fyrirhugað er að gera á norrænu 
samstarfi, lýst í hnotskum:

„Á fundi forsætisráðherra Norðurlanda í Maríuhöfn á Álandseyjum í nóvember á sl. 
ári var fjallað um norræna samvinnu í Ijósi þróunarinnar í Evrópu. Þar var ákveðið að for- 
sætisráðherrarnir skipuðu fulltrúa sína í starfshóp til að fjalla um endurmat á norrænni 
samvinnu út frá eftirfarandi meginatriðum:

1. Nýjar forsendur norrænnar samvinnu vegna samruna Evrópuríkja.
2. Samvinna Norðurlanda við nágrannaríki, einkum Eystrasaltsríkin og svæðið í kring- 

um Eystrasalt.
3. Þær skipulagsbreytingar sem tillögur til úrbóta miðast við, þar með talin hugsan- 

leg breyting á Helsingfors-sáttmálanum.
Starfshópurinn skilaði skýrslu til forsætisráðherra á fundi þeirra á Borgundarhólmi 

17.-18. ágúst sl. Tillögur starfshópsins fela m.a. í sér að forsætisráðherrarnir takast á 
herðar almenna pólitíska ábyrgð á mótun norrænnar samvinnu. Með því er stefnt að því 
að stuðla að nánari pólitískri leiðsögn, bæði hvað snertir samvinnu Norðurlandanna og 
þátttöku þjóðanna í evrópskri og alþjóðlegri samvinnu. Einnig er lagt til að innan nor- 
rænnar samvinnu verði hlutverk formennskulandsins eflt í því skyni að leggja aukna 
áherslu á pólitíska ábyrgð. Sú þjóð sem fer með formennsku í norrænni samvinnu hverju 
sinni ber almenna ábyrgð á samvinnunni í heild og framgangi hennar. Formennskan mun 
gilda á öllum sviðum, þ.e. jafnt á fundum forsætisráðherranna og annarra ráðherra, svo 
og á fundum embættismanna og sérfræðinga. Einnig mun formennska hvað snertir sam- 
starf þjóðþinganna fela í sér ábyrgð á undirbúningi funda og að gæta þess að samþykkt- 
um sé hrundið í framkvæmd. Á þennan hátt er stefnt að því að styrkja sambandið og sam-

skiptin milli ríkisstjórna og þingmanna í Norðurlandaráði en það hefur einmitt lengi ver- 
ið ósk þingmannanna að svo yrði gert.

Jafnframt því að taka þátt í evrópskri samvinnu verður lögð áhersla á að endumýja og 
stuðla að frekari samvinnu á þeim sviðum sem snerta Norðurlönd sérstaklega. Hér er um 
að ræða sameiginleg hagsmunamál allra eða nær allra Norðurlanda og það mun endur- 
speglast í fjárhagsáætlun fyrir Norðurlandasamstarfið og hinar ýmsu samstarfsstofnan- 
ir. Einnig má nefna samstarf Vestur-Norðurlanda þar sem Islendingar hafa forustu og við 
verðum að rækta.“

Davíð Oddsson forsætisráðherra sagði enn fremur í ræðu sinni:
„I sögu Norðurlandasamstarfsins hafa oftar en einu sinni verið gerðar breytingar og 

úrbætur. Þannig var t.d. við upphaf 8. áratugarins gert ráð fyrir að sérstakir samstarfs- 
ráðherrar skyldu huga að heildarstefnunni í samstarfinu og samræmingu á hinum ýmsu 
sviðum. Arangurinn hefur þó orðið annar en gert var ráð fyrir sem hefur haft áhrif á sam- 
starf ríkisstjómanna. A undanförnum árum hafa samstarfsráðherrarnir aðeins í litlum mæli 
fengist við málefni sem snerta heildarstefnumótun í samstarfinu eða haft meiri háttar póli- 
tískt hlutverk. Þess vegna er fyrirhugað að forsætisráðherrarnir móti stefnuna í meiri hátt- 
ar norrænum samstarfsverkefnum sem samstarfsráðherrarnir fylgi svo eftir í framkvæmd. 
Abyrgð á norrænni samvinnu á einstökum sviðum verður í höndum hlutaðeigandi fagráð- 
herra og þeir annast tengslin við Norðurlandaráð á sínum sviðum. Þannig verður áfram 
gert ráð fyrir þátttöku fagráðherra í störfum Norðurlandaráðs eftir því sem efnisleg um- 
fjöllun þeirra og ráðsins gefur tilefni til.

Þá verður skipuð stjórnarnefnd fimm aðstoðarmanna ráðherra, eins frá hverju Norður- 
landanna, eða embættismanna í sambærilegri stöðu og hafi þeir umboð til að taka ákvarð- 
anir í öllum málum sem eining næst um svo fremi sem hlutaðeigandi ráðherrar hafi ekki 
áskilið sér rétt til ákvörðunar. Forsætisráðherramir geta vísað verkefnum beint til þess- 
arar stjórnarnefndar en hún starfar að öðru leyti undir stjórn samstarfsráðherranna og er 
jafnframt stjóm skrifstofu ráðherranefndarinnar.

Ahersla verður lögð á að ríkisstjórnirnar tryggi framgang hinnar breyttu stefnu og 
skipulags í norrænni samvinnu. Þess vegna er mikilvægt að í hverri ríkisstjórn á Norður- 
löndunum sé samstarfsráðherra sem í umboði forsætisráðherra beri ábyrgð á þróun nor- 
rænnar samvinnu.“

3.4. Níu meginatriði sem horfa til breytinga.
Eiður Guðnason samstarfsráðherra dró saman í ræðu sinni á Alþingi níu meginatriði 

sem horfðu til breytinga:
„í fyrsta lagi að forsætisráðherramir verði oddvitar samstarfsins.
í öðru lagi að sama landið, þ.e. það land sem hefur forustu í norræna samstarfinu það 

árið, hafi með höndum formennsku í öllum ráðherra- og embættismannanefndum.
I þriðja lagi að náin norræn samvinna verði um þau mál sem eru á dagskrá Evrópska 

efnahagssvæðisins, Evrópubandalagsins og á öðrum svæðisbundnum samstarfssviðum.
I fjórða lagi að samvinna á sviði utanríkis- og öryggismála verði aukin.
I fimmta lagi að rík áhersla verði lögð á náið samstarf við Norðurlandaráð, m.a. með 

því að ríkisstjórnir geri ráðinu víðtæka og rækilega grein fyrir framvindu og stöðu mála 
sem snerta Evrópusamstarfið.

I sjötta lagi að framlag til menningarmála verði stóraukið með menningarmálasjóðn- 
um. .. .

í sjöunda lagi að haldið verði áfram að vinna að og efla þá málaflokka sem kalla rná 
samnorræna í eðli sínu.

I áttunda lagi að stuðlað verði að enn frekari samvinnu þeirra aðila í frjálsri félaga- 
starfsemi sem eru virkir í norrænni samvinnu og eru jafnstór og veigamikill þáttur sam- 
vinnunnar og raun ber vitni.

I níunda lagi að unnið verði að þeim breytingum á norræna stjórnkerfinu að það falli 
að þessu meginmarkmiðum skýrslunnar.“

3.5. Þátttaka Norðurlanda í Evrópusamstarfi.
Ríkisstjórnir Norðurlanda miða að því að samningurinn um Evrópskt efnahagssvæði 

taki gildi á árinu 1993. Svíar, Finnar og Norðmenn hafa ákveðið að sækja um aðild að 
Evrópubandalaginu og hafa Svíar og Finnar þegar hafið viðræður um aðild. Þessar að- 
stæður leiða til umfangsmikils og vaxandi samstarfs Norðurlanda utan hins hefðbundna 
vettvangs norrænu ráðherranefndarinnar. Þessi samvinna, sem samkvæmt eðli málsins er 
að verulegu leyti óformleg, hefur einnig áhrif á forsendur þess samstarfs sem nú á sér 
stað undir stjórn norrænu ráðherranefndarinnar.

Aherslan í hinu norræna samstarfskerfi mun framvegis miðast að verulegu leyti við 
að styrkja Norðurlönd vegna þátttöku þeirra í Evrópska efnahagssvæðinu og aðildar að 
stofnunum þess. Þar af leiðandi er næsta sjálfgefið að stefnumarkandi mál, sem áform- 
að er að ræða á vettvangi EES, verði rædd á tilteknum stigum milli ríkisstjórna Norður- 
landa. Framvegis munu Norðurlönd í vaxandi mæli ræða sín á milli grundvallarafstöðu 
til nýs frumkvæðis eða nýrra forsendna áður en til ákvarðanatöku kemur. Þetta hefur það 
í för með sér að norrænt samstarf beinist meira en nú að framtíðarmálum og undirbún- 
ingi að ákvörðunum. í Árósayfirlýsingu forsætisráðherra Norðurlanda er einnig vísað til 
þess að EES-samningurinn opni möguleika á nánara samráði um mikilvæg atriði efna- 
hagsmála.

3.6. Skýrsla „St0re-hópsins“ um framkvæmd endurmats á norrænni samvinnu.
Skýrsla „St0re-hópsins“ svokallaða gefur góða hugmynd um þær breytingar sem vænta 

má að verði á norrænu samstarfi á næstunni. Þess vegna þykir hlýða að staldra nokkuð 
við skýrsluna. í starfshópnum voru auk Jonas Gahr Stpre frá Noregi, sem var formað- 
ur, Anita Hugau skrifstofustjóri frá Danmörku, Seppo Hárkonen, ráðgjafi í forsætisráðu- 
neytinu, frá Finnlandi, Matthías Á. Mathiesen, fyrrverandi utanríkisráðherra, frá íslandi 
og Gunnar Björk landshöfðingi frá Svíþjóð.

Eins og fram hefur komið munu forsætisráðherrarnir axla hina almennu pólitísku 
ábyrgð á stefnumótun og meginlínum í norrænu samstarfi. Með þessu er verið að tryggja 
meiri festu og sterkari pólitíska forustu en verið hefur hin síðari ár á norrænum sam- 
starfsvettvangi.

Lagt er til að formennskulandið undirbúi 3-4 fundi forsætisráðherra Norðurlanda á ári 
hverju. Fundirnir verði gjarnan haldnir í tengslum við þing Norðurlandaráðs eða aðra 
fundi sem ráðherrarnir sækja, t.d. innan vébanda Evrópska efnahagssvæðisins, Samein- 
uðu þjóðanna eða Ráðstefnunnar um öryggi og samvinnu í Evrópu. Sumarfundur for- 
sætisráðherranna standi í tvo daga og verði ákveðinn með góðum fyrirvara. Á þessum 
fundum munu forsætisráðherrarnir ræða mikilvæg mál sem á döfinni verða í Evrópu- 
samstarfinu og marka langtímastefnu í norrænu samstarfi og öðrum norrænum málum þar 
sem þörf er talin á pólitískri forustu.

3.6.1. Formennskulandinu ætlað stórt hlutverk.
Augljóst er af tillögunum að formennskulandinu á hverjum tíma er ætlað stórt hlut- 

verk. Þetta er gert til þess að skýrt komi fram hver beri pólitíska ábyrgð á framgangi mála 
innan samstarfsins. Það á að vanda vel til undirbúnings funda forsætisráðherranna og í 
því sambandi að samræma tillögugerð samstarfsráðherranna, norrænu samstarfsnefndar- 
innar og skrifstofu norrænu ráðherranefndarinnar. I samráði við fulltrúa annarra landa 
mun formennskulandið gera drög að pólitískum yfirlýsingum sem forsætisráðherrarnir 
fjalla síðan um á fundum sínum.

Nýtt land tekur við formennsku eftir hvert vetrarþing Norðurlandaráðs og það fellur 
í hlut forsætisráðherra þess lands, sem við tekur, að flytja Norðurlandaráði skýrslu um 
stefnumörkun og meginmál í norrænu samstarfi á komandi ári. Það fylgir einnig for- 
mennskunni að árið, sem hvert land gegnir henni, munu fulltrúar þess vera í forsvari fyr- 
ir norrænu samstarfi á öllum sviðum.

Lögmaður Færeyja og landsstjórnarformenn Grænlands og Álandseyja eru boðnir til 
funda forsætisráðherranna sem haldnir eru í tengslum við þing Norðurlandaráðs. Þeir 
verða einnig kvaddir til funda þar sem mál sjálfstjórnarsvæðanna eru á dagskrá.

3.6.2. Umræður um hlutverk samstarfsráðherranna.
Enda þótt forsætisráðherrarnir taki í auknum mæli pólitíska ábyrgð á samstarfinu og 

fagráðherrarnir komi á virkari hátt inn í það á sínum sviðum er engu að síður gert ráð 
fyrir að samstarfsráðherrarnir gegni áfram veigamiklu hlutverki. Enn eru þó uppi mis- 
munandi sjónarmið um verksvið samstarfsráðherranna.

I skýrslu „St0re-hópsins“ er dregin upp sú mynd að forsætisráðherrarnir leggi meg- 
inlínurnar og fylgi þeim eftir með aðstoð samstarfsráðherranna, fagráðherrarnir ýti á eft- 
ir málum á sínum sviðum og norræna samstarfsnefndin samræmi starfið frá degi til dags. 
Samstarfsráðherrarnir munu gegna mikilvægu hlutverki í stefnumótun hverrar ríkisstjórn- 
ar í norrænum samstarfsmálum og við að fylgja eftir stefnumótun forsætisráðherranna á 
pólitískum vettvangi. Samstarfsráðherrarnir eru norrænir fjárlagaráðherrar og hafa sem 
slíkir samræmingarábyrgð sem snertir flesta fagráðherra bæði á norrænum vettvangi og 
heima fyrir. Þá er það í þeirra verkahring að tryggja tengslin við Norðurlandaráð í mála- 
flokkum sem ekki heyra beint undir einhvern fagráðherra og ekki eru á borði forsætis- 
ráðherranna.

I mörgum málum mun norræna samstarfsnefndin þurfa pólitískt samþykki án þess að 
ástæða þyki til þess að forsætisráðherrarnir hafi afskipti af þeim. Hægt er að leita slíks 
samþykkis hjá samstarfsráðherrunum sem einnig meta hvort tilefni sé til þess að leggja 
málið fyrir forsætisráðherrana.

I skýrslu forsætisráðherranna er bent á að á fundum samstarfsráðherranna hafi að 
verulegu leyti verið fjallað um skipulags- og stjórnunarmál sem séu framvegis betur 
komin hjá norrænu samstarfsnefndinni.

3.6.3. Norræna samstarfsnefndin taki ákvarðanir ef annað er ekki áskilið.
Meginhugsunin í tillögunum um nýsköpun norræns samstarfs er að ráðherrar eigi fyrst 

og fremst að fást við pólitíska stefnumótun í stórum dráttum, en láta embættismönnum 
eftir skipulags- og stjórnunarmál og minni háttar pólitískar ákvarðanir.

Þannig á norræna samstarfsnefndin að geta tekið ákvörðun í öllum málum sem eng- 
inn ágreiningur er um eða þar sem viðkomandi ráðherrar hafa ekki áskilið sér rétt til að

taka ákvörðun. Nefndin getur fengið fyrirmæli beint frá forsætisráðherrunum en heyrir 
að öðru leyti undir samstarfsráðherrana.

Norræna samstarfsnefndin samræmir daglegt norrænt samstarf og myndar m.a. stjórn 
skrifstofu norrænu ráðherranefndarinnar í Kaupmannahöfn. Hún fylgir eftir ákvörðun- 
um ráðherra og sér til þess að verkefnum sé raðað í þá forgangsröð sem ætlast er til. Hún 
undirbýr í samstarfi við framkvæmdastjóra skrifstofu ráðherranefndarinnar umfjöllun um 
norræn samstarfsmál á fundum forsætisráðherra í samræmi við óskir formennskulands- 
ins. Nefndin er einnig ábyrg fyrir því að fylgja eftir óskum samstarfsráðherranna varð- 
andi fjárlagagerðina og að leggja meginlínur fyrir upplýsingastarfsemi ráðherranefndar- 
innar.

3.6.4. Ráðherranefndum og embættismannanefndum verði fækkað.
Forsætisráðherrarnir lögðu áherslu á að fjöldi ráðherranefnda og embættismanna- 

nefnda endurspeglaði þau áherslusvið sem ákveðin hefðu verið í norrænu samstarfi. Sam- 
setning ráðherranefndanna gæti hins vegar verið breytileg eftir því hvað efst væri á baugi 
hverju sinni. Abyrgðin á starfinu í ráðherranefndunum hvílir á formennskulandinu hverju 
sinni í samvinnu við norrænu ráðherranefndina. Forsætisráðherramir lögðu til að fjár- 
munir norræns samstarfs rynnu til færri ráðherranefnda en verið hefði til þess að efla 
samstarfið á völdum sviðum. Þá er gert ráð fyrir að embættismannanefndir verði ekki 
nema 5-10.

3.6.5. Sjö áherslusvið í norrænni samvinnu.
I Ijósi þátttöku landanna í EES-samstarfinu hafa forsætisráðherrarnir látið í Ijós þann 

vilja sinn að hið formlega samstarf, á sviðum þar sem um hreina og beina norræna hags- 
muni er að ræða, verði skipulagt á sjö áherslusviðum. Undir þrjú af þessum áherslusvið- 
um má setja fleiri málaflokka og norrænar stofnanir sem nú heyra undir þær embættis- 
mannanefndir sem starfað hafa síðustu ár.

„St0re-hópurinn“ gerði frumtillögu að slíkri skiptingu, en hún á síðan eftir að hljóta 
umfjöllun ráðherra og embættismanna.

1. Menning.
2. Rannsóknir og menntun.
3. Umhverfismál.
4. Réttindamál almennings,

— félagsmál,
— heilbrigðismál,
— atvinnumál,
— neytendamál,
— vinnuvernd/vinnumarkaður.

5. Efnahagsmál,
— fjármál,
— orkumál/iðnaður,
— samgöngukerfi,
— húsnæðis- og byggingarmál,
— byggðamál,
— landbúnaðar- og skógræktarmáL

6. Sjávarútvegsmál.

7. Lagaleg atriði,
— lagasetning,
— jafnréttismál,
— innflytjendamál.

3.6.6.400 norræn verkefni í stað 800 nú.
Áherslusviðin sjö gera það að verkum að hægt verður að bæta pólitíska stýringu á 

verkefnafé. Hvert áherslusvið mun fá rammafjárveitingu til verkefna, og innan þess 
ramma verður deilt út fé til verkefna á hverju sviði. „St0re-hópurinn“ var þeirrar skoð- 
unar að þau 800 norrænu verkefni, sem unnið er að um þessar mundir, dreifist á of mörg 
svið. Hin mikla breidd gerir það að verkum að hvert verkefni er tiltölulega léttvægt. Hóp- 
urinn lagði til að verkefnum yrði fækkað um helming, þannig að þau yrðu ekki yfir 400 
í einu, og að ekki yrði stofnað til fleiri en 100 verkefna árlega.

3.6.7.50% til menningar-, mennta- og vísindamála árið 1996.
Ein af megintillögunum í skýrslu forsætisráðherranna er að aukin áhersla verði lögð 

á menningarsamvinnu og mennta- og vísindasamstarf á Norðurlöndum. Þegar á árinu 1994 
er ætlunin að hækka framlagið til þessara tveggja áherslusviða, sem samkvæmt fjárlög- 
um árið 1993 nemur 240 millj. d.kr., um 25%. Fyrir 1996 á svo helmingur af norrænu 
fjárlögunum að renna til þessara áherslusviða. Tveir þriðju hlutar af aukningunni eiga að 
renna til menningarmála og einn þriðji til mennta- og vísindasamstarfs.

Hér er einkum verið að sinna þeirri þörf að slá skjaldborg um mál og menningu smá- 
þjóða í Ijósi þeirrar þróunar sem á sér stað í alþjóðlegri fjölmiðlun og menningariðnaði. 
í menningarmálunum verður sérstök áhersla lögð á barnamenningu, starf meðal unglinga 
og kvikmynda- og fjölmiðlasamstarf. Þá verður lagt kapp á að efla NORDPLUS og 
NORDPLUS-junior en það eru norræn námsdvalarskipti nemenda og kennara á háskóla- 
og framhaldsskólastigi.

Þess er vænst að norrænu mennta- og menningarmálaráðherrarnir leggi fram tillögu 
á 42. þingi Norðurlandaráðs um sérstaka úttekt á norrænu menningar- og menntasam- 
starfi í Ijósi þessarar nýju áherslu á umrædda málaflokka. Þar verður væntanlega lagt mat 
á grundvallarforsendur starfsins og núverandi reglur sem gilda um starfssvið og úthlut- 
anir styrkja teknar til endurmats.

3.6.8. Horfið frá því að sameina skrifstofur í bráð.
Starfshópurinn lagði fram tillögu um að skrifstofa forsætisnefndar Norðurlandaráðs 

í Stokkhólmi og skrifstofa ráðherranefndarinnar í Kaupmannahöfn yrðu sameinaðar til 
hagræðingar og aukinnar skilvirkni. Þessar hugmyndir hafa nú verið lagðar á hilluna, m.a. 
vegna afstöðu forsætisnefndar ráðsins sem telur sameiningu skrifstofanna ekki vera tíma- 
bæra eins og sakir standa.

4. Nokkur verkefni ráðherranefndarinnar 1992.

Ráðherranefndin lagði fram sjö tillögur á 40. þingi Norðurlandaráðs í Helsingfors (3.-6. 
mars 1992). Ein sú veigamesta var tillagan um norræna samvinnu eftir 1992 (Minister- 
rádsförslag om program för nordiskt samarbete efter 1992). Þau verkefni, sem unnið 
skyldi að samkvæmt henni, hafa nú flest verið yfirtekin af starfsnefndum forsætisráð-

herranna og eru tillögur „St0re-hópsins“ og Árósayfirlýsing forsætisráðherra Norður- 
landa í kjölfar þeirra hafðar til viðmiðunar í starfi skrifstofu ráðherranefndarinnar í Kaup- 
mannahöfn um þessar mundir.

Starfsemin á skrifstofu norrænu ráðherranefndarinnar hefur verið tekin til endurskoð- 
unar og er miðað við að hún verði löguð að þeim hugmyndum sem nú eru uppi um 
áherslur í norrænu samstarfi á næstu árum.

Tilraunir með ramma- og markmiðsstýringu norrænna stofnana ná nú til ellefu stofn- 
ana og verður ekki annað ráðið en að þær gangi vel.

Samstarfsráðherrarnir vörðu á árinu 1992 utan reglulegra fjárlaga 2,5 millj. d.kr. til 
ýmissa aðgerða á Vestur-Norðurlöndum. í því sambandi má nefna að ætlunin er að koma 
á fót norrænni upplýsingaskrifstofu í Færeyjum á árinu 1993. Þá var veitt 100 þús. d.kr. 
fjárveiting til þess að norræn embættismannaskipti gætu einnig tekið til ferðalaga milli 
Danmerkur og sjálfstjórnarsvæðanna Færeyja og Grænlands, auk þess sem gengið var frá 
því hvaða aðili skuli annast færeyskar og grænlenskar umsóknir.

Framlög til samstarfs við Eystrasaltsríkin og Austur-Evrópu voru aukin á árinu 1992. 
Heildarframlög til samstarfsverkefna námu 32 millj. d.kr. Með þessu reyndist unnt að 
verja fé til nýrra verkefna, t.d. á sviði umhverfis- og iðnaðarmála.

Fimm ára norrænni líftækniáætlun lauk í árslok 1992. Áætluninni verður fylgt eftir 
innan ráðherranefndarinnar eftir því sem efni standa til. Ákveðið hefur verið að nefnd- 
in um siðfræði á sviði líftækni haldi áfram störfum um þriggja ára skeið.

Áhuginn á norrænum embættismannaskiptum er mikill, bæði meðal starfsmanna og 
forstöðumanna stofnana. 204 sóttu um embættismannaskipti árið 1992 og hægt var að 
sinna 86 umsóknum innan fjárhagsrammans. Þess má geta að bæði innan Evrópubanda- 
lagsins og í öðru alþjóðlegu samhengi hafa norrænu embættismannaskiptin verið tekin til 
fyrirmyndar.

Tíu þúsund fyrirspurnir um norrænt upplýsingaefni bárust eftir auglýsingaherferð í 
dagblöðum á Norðurlöndum. Mest var spurt eftir NORDPLUS-bæklingnum. Þá hefur 25 
þúsund eintökum af blaðinu „Gránslöst“ verið dreift á Norðurlöndum en það var liður í 
herferðinni.

Sjötíu fréttatilkynningar um norrænt samstarf voru sendar út á árinu. Norræna frétta- 
bréfið nýtur stöðugt meiri útbreiðslu og fá það nú um 1.450 móttakendur á Norður- 
löndum.

NORDPRIS 92, norrænu fjölmiðlaverðlaunin, verða afhent á 42. þingi Norðurlanda- 
ráðs í Osló. Hér er um að ræða þrenn verðlaun, sem nema 150 þús. d.kr. hver, fyrir besta 
innsenda útvarps-, sjónvarps- og blaðaefnið.

Endurskipulagningu bókaútgáfu norrænu ráðherranefndarinnar er haldið áfram og eru 
nú um 50 titlar í NORD-ritröðinni árlega. Hætt hefur verið við að dreifa upplýsingaefni 
ókeypis og þess í stað reynt að selja efnið við hóflegu verði. í því sambandi hefur ver- 
ið efnt til viðamikils kynningarstarfs. Salan á NORD-bókunum er á vegum umboðsað- 
ila og nú hafa slíkir umboðsaðilar bæst í hópinn á Álandseyjum, Færeyjum og Græn- 
landi. Vaxandi fjöldi bæklinga er nú gefinn út á ensku.

5. Vestur-Norðurlönd í norrænni samvinnu.

5.1. Vestur-Norðurlönd njóta áfram forgangs í norrænni samvinnu.
í skýrslu forsætisráðherranna um endurmat á norrænu samstarfi segir að Vestur- 

Norðurlönd séu hluti af Norðurlöndum sem skuli áfram njóta forgangs sem hluti af nor- 
rænni samvinnu. Astæða sé til þess að nefna að unnt sé að gæta hagsmuna Vestur- 
Norðurlanda í norrænni samvinnu með því að vekja meiri athygli á þessu svæðisbundna 
samstarfi og sýna sérstöðu þess í norrænni samvinnu.

„Tillaga liggur fyrir,“ segir í skýrslunni, „um að stofna ráðgjafar- og samstarfsnefnd 
á Vestur-Norðurlöndum á vettvangi ríkisstjórna til að koma til móts við óskir um aukna 
samræmingu, þ.e. nefnd sem gæti gert tillögur til samstarfsnefndar þingmanna frá Vestur- 
Norðurlöndum. Samkvæmt tillögunni fær ráðgjafar- og samstarfsnefndin m.a. það hlut- 
verk, auk innri mála, að samræma og koma á framfæri óskum Vestur-Norðurlanda og 
fylgjast með framkvæmd fjárhagsáætlunar norrænu ráðherranefndarinnar.

Ráðgert er að í nefndinni sitji þeir aðilar sem bera pólitíska ábyrgð á norrænni sam- 
vinnu í Færeyjum, á Grænlandi og á Islandi. Undir stjórn nefndarinnar skal halda reglu- 
lega samráðsfundi Vestur-Norðurlanda þar sem yrðu boðnir fulltrúar hinna ýmsu sam- 
starfsstofnana og stjórnsýslu. Samráðsfund Vestur-Norðurlanda skal halda í tengslum 
við aðra fundi á vettvangi Vestur-Norðurlanda.

Gefa skal fulltrúum í sendinefndum Vestur-Norðurlanda og deildum norrænu félag- 
anna í Færeyjum, á Grænlandi og á Islandi tækifæri til að gera grein fyrir skoðunum sín- 
um á slíkum fundum.

Starfshópurinn telur æskilegt að fulltrúar Vestur-Norðurlanda í Norðurlandaráði sitji 
sameiginlega fundi í tengslum við fundi Norðurlandaráðs."

Starfshópur samstarfsráðherra Norðurlanda, sem skipaður var árið 1991 og starfaði 
undir forustu Jóns Júlíussonar, skrifstofustjóra skrifstofu Norðurlandamála, hefur metið 
ýmsar raunhæfar aðgerðir sem gætu orðið til að styrkja og samhæfa samvinnu Vestur- 
Norðurlanda á breiðum grundvelli og er sagt frá þeim í skýrslunni „VESTNORDEN — 
FREMTID".

Nokkrum tillögum starfshópsins, sem lúta að því að ryðja úr vegi hindrunum fyrir 
samvinnu og efla samskipti og samband milli Vestur-Norðurlanda, hefur þegar verið hrint 
í framkvæmd.

í krafti tillagna starfshópsins vörðu norrænu samstarfsráðherrarnir á árinu 1992 við- 
bótarframlagi að upphæð 2,5 millj. d.kr. til ýmissa aðgerða á Vestur-Norðurlöndum. I því 
sambandi má nefna að ætlunin er að koma á fót norrænni upplýsingaskrifstofu í Færeyj- 
um á árinu 1993. Þá voru veittar 100 þús. d.kr. til þess að norræn embættismannaskipti 
gætu einnig náð til ferðalaga milli Danmerkur og sjálfstjórnarsvæðanna Færeyja og Græn- 
lands, auk þess sem gengið var frá því hvaða aðili annast færeyskar og grænlenskar um- 
sóknir um embættismannaskipti. Þá var umtalsverð fjárhæð veitt til þess að jafna ferða- 
kostnað Grænlendinga og Færeyinga vegna norrænna funda.

5.2. Samstarfsnefnd Vestur-Norðurlanda.
Vestur-Norðurlönd eru eitt þeirra níu samstarfssvæða sem heyra undir NERP. Sér- 

staða samstarfs á þessu svæði felst m.a. í því að Island, Grænland og Færeyjar eiga ekki 
eiginleg landamæri saman, fjarlægðir eru miklar og staðhættir eru mjög misjafnir innan 
svæðisins. Starfsemi samstarfsnefndar Vestur-Norðurlanda er m.a. af þessum sökum ólík 
þeirri sem fram fer á hinum samstarfssvæðunum, en hún hefur í miklum mæli snúist um

atvinnuþróunarstarf og samvinnu í atvinnumálum fremur en t.d. samstarf í menningar- eða 
félagsmálum. Starfsemin á öðrum svæðum hefur beinst að því að ryðja burt þeim hindr- 
unum sem landamæri eru, en af augljósum ástæðum hefur það ekki verið raunhæft mark- 
mið innan útnorðursvæðisins nema í takmörkuðum skilningi.

Samstarfsnefnd Vestur-Norðurlanda var sett á stofn árið 1980. Nefndin er skipuð sex 
nefndarmönnum, tveimur frá hverju landi. Fyrir nefndina starfa sérstakur ráðgjafi, sem 
frá stofnun nefndarinnar árið 1980 hefur verið Tómas Arabo, nú ráðherra í færeysku 
landsstjórninni, og ritari í hálfri stöðu á skrifstofu nefndarinnar í Færeyjum, ásamt starfs- 
manni á Grænlandi sem starfar þar í hálfu starfi fyrir samstarfsnefndina og hálfu starfi 
fyrir Lánasjóð Vestur-Norðurlanda. Nefndin fundar að jafnaði tvisvar á ári.

Fyrstu árin, sem nefndin starfaði, hafði hún takmarkað fé til umráða, en nokkuð rætt- 
ist úr með samþykkt framkvæmdaáætlunar á vegum norrænu ráðherranefndarinnar um efl- 
ingu vestnorræns samstarfs. Árið 1992 hafði nefndin 3,3 millj. d.kr. til ráðstöfunar, en 
framlag til nefndarinnar hækkar í 3,5 millj. d.kr. fyrir árið 1993. Langstærstur hluti þess 
fjár, sem nefndin hefur til umráða, er veittur til einstaka verkefna á grundvelli umsókna. 
Fjöldi umsókna um styrki hefur farið vaxandi í seinni tíð og má nefna að umsóknir um 
styrki fyrir árið 1992 hljóðuðu samtals upp á tæpar 60 millj. kr., en fyrir fundi nefnd- 
arinnar, sem haldinn var í Þórshöfn í nóvembermánuði sl., lágu umsóknir um verkefna- 
styrki fyrir árið 1993 að fjárhæð samtals um 95 millj. kr.

Á árinu 1992 hefur verið unnið að ýmsum breytingum á starfsháttum nefndarinnar, auk 
þess sem leitast hefur verið við að skilgreina formleg markmið starfseminnar nánar. í því 
sambandi má nefna að á fundi nefndarinnar á Húsavík síðla júnímánaðar 1992 samdi 
nefndin drög að samþykktum fyrir starfsemi sína og eru þau nú til umfjöllunar hjá NERP. 
í þeim er m.a. kveðið á um skyldur skrifstofu nefndarinnar, fjárhag og gerð ársskýrslu, 
markmið og verkefni, afgreiðslu umsókna, skilyrði fyrir styrkveitingum, eftirlit með 
verkefnum og skyldur styrkþega.

Gerð er krafa um að verkefni, sem nefndin styrkir, feli í sér beint samstarf tveggja eða 
fleiri aðila í a.m.k. tveimur landanna eða að verkefni hafi ótvírætt gildi fyrir a.m.k. tvö 
þeirra. Þær umsóknir, sem fela í sér þróun og nýsköpun í atvinnumálum og hvetja til þess 
að samstarf sé tekið upp á nýjum sviðum, njóta nokkurs forgangs umfram aðrar umsókn- 
ir. I því sambandi má benda á að nefndin áformar að beita sér fyrir því að koma á og 
styrkja samstarf rannsóknastofnana á sviði sjávarútvegs og fiskvinnslu í löndunum þrem- 
ur. Þá er lögð þung áhersla á að niðurstöðum verkefna og þeim lærdómi, sem af þeim má 
draga, sé miðlað á milli landanna. Ekki er leyfilegt að veita styrki til einstakra verkefna 
lengur en til þriggja ára og skal nefndin aldrei veita hærri styrki en sem nema helmingi 
útgjalda. Hér á landi hefur sú nýbreytni verið tekin upp að Byggðastofnun veitir um- 
sögn um einstakar umsóknir íslenskra aðila áður en lagt er til við hina færeysku og græn- 
lensku fulltrúa að nefndin styrki verkefnin.

Meðal verkefna, sem nefndin ákvað að styrkja á árinu 1992, má nefna rannsóknir á 
sameiginlegum fiskstofnum, rannsóknir á eldi vatnableikju, tilraunir með lúðueldi, þró- 
un gildra fyrir rækju og beitukóng, rannsóknir er lúta að meðferð og vinnslu freðfisks 
(tvífrystingu), tilraunir með nýjar verkunaraðferðir á selskinni, könnun á möguleikum á 
uppsetningu íslenskra vatnsaflsstöðva á Suður-Grænlandi, skógræktar- og grasfræðirann- 
sóknir, styrki til vestnorræns ráðstefnuhalds o.fl. Þá veitti nefndin u.þ.b. 7 millj. kr. til 
Vestnorræna ferðamálaráðsins á árinu.

Fulltrúar íslands í nefndinni frá nóvember 1991 eru Guðmundur Árnason, deildar- 
stjóri í forsætisráðuneyti, og Sturlaugur Þorsteinsson, bæjarstjóri á Höfn í Homafirði.

5.3. Ferðamálaráð Vestur-Norðurlanda.
5.3.1. Vestnorrœna ferðakaupstefnan.

Kostir þess að íslendingar, Grænlendingar og Færeyingar hafi með sér náið samstarf 
í atvinnumálum eru e.t.v. hvergi eins augljósir og á sviði ferðamála þar sem segja má að 
ávinningur eins lands sé jafnframt ávinningur hinna. Meginmarkmið Ferðamálaráðs Vest- 
ur-Norðurlanda er að vinna að fjölgun ferðamanna til aðildarlandanna og stuðla að því 
að þeim bjóðist góð og fjölbreytileg þjónusta.

Meðal verkefna, sem ferðamálaráðið hefur beitt sér fyrir á undanförnum árum, er 
vestnorræn ferðakaupstefna þar sem starfandi aðilar í ferðaþjónustu frá Islandi, Græn- 
landi og Færeyjum kynna erlendum ferðaskrifstofum þá þjónustu og möguleika sem 
ferðamönnum standa til boða í löndunum þremur. Er það samdóma álit þeirra sem til 
þekkja að hér sé um afar mikilsvert framtak að ræða og að árangurinn undirstriki þann 
ávinning sem hlotist getur af nánu samstarfi landanna á þessu sviði. Ferðakaupstefnurn- 
ar nýtast ekki hvað síst smærri þjónustuaðilum sem hafa takmarkað bolmagn til að ráð- 
ast í kostnaðarsama kynningar- og markaðsstarfsemi. Þessar ferðakaupstefnur eru haldn- 
ar árlega, á Islandi annað hvert ár og hin árin til skiptis í Færeyjum og á Grænlandi. Síð- 
ast var kaupstefnan haldin á Akureyri í septembermánuði sl. þar sem saman komu á 
fimmta hundrað seljendur og kaupendur, en næsta ráðstefna verður haldin í Grænlandi í 
lok september 1993.

5.3.2. Sameiginleg markaðskönnun.
Meðal annarra verkefna, sem ráðið hefur staðið fyrir, er 12 daga námskeið fyrir ungt 

fólk í ferðaþjónustu sem haldið var hér á landi, útgáfa myndbanda og bæklinga og heim- 
sóknir erlendra blaðamanna til landanna þriggja, auk samstarfs á sviði upplýsingamiðl- 
unar til ferðamanna þar sem Grænlendingum og Færeyingum hefur verið boðið að nýta 
sér þá þekkingu og reynslu sem fengist hefur hér á landi af svokölluðum Ferðavaka. Þá 
hefur ráðið einnig átt í viðræðum við Baltic Tourism Conference með það fyrir augum 
að auka viðkomu skemmtiferðaskipa í hinum vestlægu Norðurlöndum. I sama augna- 
miði tók ferðamálaráðið, í samvinnu við Reykjavíkurhöfn og Akureyrarhöfn, þátt í ferða- 
kaupstefnu á Miami í Bandaríkjunum. Afram hefur verið unnið að markaðsrannsókn fyr- 
ir löndin þrjú en hún er unnin af Félagsvísindastofnun Háskóla Islands og byggir m.a. á 
upplýsingum sem aflað er meðal ferðamanna.

í Ferðamálaráði Vestur-Norðurlanda eiga sæti þrír fulltrúar frá hverju aðildarlandi: 
Islandi, Færeyjum og Grænlandi. Fulltrúar Islands, sem tilnefndir eru af Ferðamálaráði 
íslands, eru Birgir Þorgilsson ferðamálastjóri, sem er formaður ráðsins, Pétur J. Eiríks- 
son, markaðsstjóri Flugleiða, og Kristín Halldórsdóttir, formaður Ferðamálaráðs íslands. 
A árinu 1992 var ráðinn starfsmaður til ráðsins og hefur hann aðsetur hjá Ferðamála- 
ráði íslands næstu tvö árin.

5.4. Lánasjóður Vestur-Norðurlanda.
5.4.1. Lánsumsóknum fjölgar.

A árinu 1992 hefur lánsumsóknum fjölgað verulega í heild en þó langmest frá Is- 
landi. Þetta er athyglisvert, sérstaklega þegar þess er gætt hversu erfiður efnahagurinn er 
orðinn á Vestur-Norðurlöndum. Fyrirspurnum frá Færeyjum hefur þó fækkað; þær voru 
fáeinar í byrjun ársins en í lok þess var algjör þögn. Er það til merkis um hið alvarlega 
efnahagsástand í Færeyjum um þessar mundir.

Grænlendingar eiga líka í erfiðleikum en þeim hefur tekist — fram að þessu — að 
grípa fast í taumana af eigin rammleik og fyrirhyggju. Tvö lán hafa verið samþykkt til 
Grænlands á árinu. Hið fyrra er tengt loðfeldaframleiðslu, en hið síðara plastumbúða- 
framleiðslu í samvinnu við færeyskt fyrirtæki. Er þetta fyrsta samvinnuverkefnið milli 
tveggja vestnorrænna landa í sögu sjóðsins, þ.e. verkefni sem hefur verið samþykkt.

Af þessu má sjá hversu erfitt það er að finna raunhæf samstarfsverkefni. Hjá sjóðn- 
um hefur hvorki verið skortur á áhuga né viðleitni í sambandi við samstarfsverkefni.

Til Islands hafa ellefu lánveitingar verið samþykktar á árinu þótt þær verði sennilega 
ekki allar greiddar út vegna erfiðleika umsækjenda. Verkefnin eru tengd ýmsum atvinnu- 
greinum án þess að nein þeirra sé þar tekin fram yfir aðra.

5.4.2. Tveir styrkir og tvö skilyrt lán.
Tveir styrkir hafa verið greiddir út á árinu til íslenskra fyrirtækja þrátt fyrir það að 

styrkveitingar megi telja til undantekninga í starfsemi sjóðsins.
Stjórn sjóðsins hefur á undanförnum stjórnarfundum (þeir eru tveir á ári hverju) rætt 

hlutverk sjóðsins ítarlega — ekki síst vegna hinnar sérstöku stjórnarskýrslu um starf- 
semi og stöðu sjóðsins sem gefin var út í byrjun ársins. I þessum umræðum hefur kom- 
ið fram sá vilji að veita styrki eingöngu í tengslum við útlán sjóðsins og því aðeins ef 
þeir einir geta leyst óvænt vandamál sem tengjast ekki rekstrarafkomu verkefnisins beint.

Hins vegar er það vilji stjórnar að sjóðurinn geti veitt skilyrt lán, tengd stærri venju- 
legum útlánum. Þessum skilyrtu lánum er ætlað það hlutverk að gera mönnum kleift að 
hrinda þróunarverkefnum í framkvæmd þótt óvisst sé um endanlegan árangur þeirra. Þarf 
ekki að endurgreiða hið skilyrta lán ef tilraunin mistekst, en það verður tengt hinu stærra 
og venjulega láni ef hún tekst og verkefninu miðar áfram í réttum farvegi. Tvö skilyrt lán 
hafa verið veitt til íslenskra fyrirtækja.

Stjórn sjóðsins vill einnig nýta sér þann möguleika að veita áhættulán í byggðum þar 
sem veðin eru mjög erfið viðfangs vegna takmarkana á markaði veðanna. Tvö slík lán 
hafa verið veitt til Grænlands og eitt til íslands.

Þessi síðastnefndu áhættulán, hin fyrrnefndu skilyrtu lán og styrkina, getur sjóður- 
inn eingöngu veitt í mjög takmörkuðum mæli úr samansöfnuðum arði, enda verður sjóð- 
urinn að standa fyrir sínu í venjulegu markaðsumhverfi.

5.4.3. Athyglisverður möguleiki á ábyrgðum.
Þess ber að geta að útlán sjóðsins þykja hagstæð hvað varðar vexti, lengd og greiðslu- 

fyrirkomulag. Það er því upplagt (en hefur fram að þessu verið ekki nýtt) fyrir stofnan- 
ir, sem veita aðallega styrki — og það stundum til þróunarverkefna sem verða arðsöm eft- 
ir fáein ár — að ná magnaðri áhrifum af útgreiddu fé með því að veita ábyrgðir fyrir út- 
lánum sjóðsins til þróunarverkefna í stað þess að borga út styrki milliliðalaust. Ekki fara 
öll þróunarverkefni í súginn — sem betur fer — en sá hluti, sem það gerir á meðalári, 
mundi þá samsvara beinum styrkjum í kostnaði.

Eins og greint er frá hér að framan lét stjórn sjóðsins nýverið gera skýrslu um starf- 
semi og stöðu sjóðsins. Þessi skýrsla hefur þótt ítarleg og jákvæð. Hún hefur verið send 
vestnorræna þingmannaráðinu ásamt öðrum með sérstök tengsl við sjóðinn.

Hinn nýi aðalritari skrifstofu norrænu ráðherranefndarinnar í Kaupmannahöfn, Finn- 
inn Pár Stenbáck, kom á fund sjóðsins í lok ársins og var sá fundur mjög gagnlegur og 
jákvæður. Er það ánægjuefni fyrir stjórnina og einnig starfsmenn sjóðsins þegar opin- 
berir aðilar sýna sjóðnum áhuga.

5.4.4. Vöntun á einbeitni í þróunarmálum.
Þótt árið 1992 hafi verið ágætt með tilliti til fjölgunar umsókna er mjög vafasamt að 

þessi þróun geti haldið áfram næstu árin því að enn mun kreppan herða tökin á Vestur- 
Norðurlöndum að dómi margra. Þó má líta lánsverkefni sjóðsins gagnrýnisaugum, óháð 
öllum framtíðarspám, og verður þá að telja lánshæfni þeirra ákaflega misjafna.

Ætla mætti að sjóður, sem getur veitt hagstætt lán og fer vandlega ofan í undirstöð- 
ur lánsumsókna, gæti sýnt fram á fjölda góðra verkefna — þar sem hugmyndin um frum- 
lega þróun tengda raunsæi í rekstri væri í hávegum höfð — en því er ekki að heilsa, 
ekki einu sinni hvað varðar umsóknir frá Islandi. Astæðurnar eru margar og verða ekki 
tíundaðar hér, en samnefnarinn virðist þó vera skortur á einbeitni í þróunarmálum ís- 
lendinga.

Af íslands hálfu situr Sturlaugur Þorsteinsson, bæjarstjóri á Höfn í Hornafirði, í stjórn 
sjóðsins, en varamaður hans er Guðmundur Arnason, deildarstjóri í forsætisráðuneytinu.

6. Samvinna við Eystrasaltsríkin og Austur-Evrópu.

6.1. Framkvæmd verkefnaáætlunar árið 1992.
Norðurlöndin hafa sameiginlega tekið upp víðtæka samvinnu við Eystrasaltsríkin í 

samræmi við verkefnaáætlun ráðherranefndarinnar. Fyrsta áætlunin frá 1990 gerði ráð 
fyrir þrenns konar verkefnum: í fyrsta lagi styrkjakerfi fyrir nemendaskipti milli Norður- 
landa og Eystrasaltsríkja, í öðru lagi var komið á fót upplýsingaskrifstofum í Tallinn, 
Riga og Vilnius og í þriðja lagi var veitt fé til samstarfsverkefna af ýmsu tagi við Eystra- 
saltsríki og önnur ríki Austur-Evrópu.

Framlög til samstarfs við Eystrasaltsríkin og Austur-Evrópu voru aukin á árinu 1992 
vegna þess að ráðherranefndin ákvað að færa 16,9 millj. d.kr. úr varasjóði til verkefna 
í Eystrasaltsríkjunum. Heildarframlög til samstarfsverkefna þar námu því 32 millj. d.kr. 
fyrir utan framlög frá öðrum samstarfssviðum. Með þessu reyndist unnt að verja fé til 
nýrra verkefna, t.d. á sviði umhverfis- og iðnaðarmála.

Norrænu upplýsingaskrifstofurnar í Eystrasaltsríkjunum þykja þjóna mikilvægu hlut- 
verki í almennum samskiptum milli fólks við Eystrasalt. Þær hafa lagt sitt af mörkum 
til þess að hægt sé að sinna gífurlegri eftirspurn eftir kennslu í norrænum málum og 
einnig tekið virkan þátt í öðrum verkefnum ráðherranefndarinnar, svo sem styrkþega- 
kerfinu og embættismannaskiptum.

6.2. Ný verkefnaáætlun fyrir árið 1993.
I nýrri verkefnaáætlun um samvinnu við Eystrasaltsríkin er lagt til að varið verði 27,3 

millj. d.kr. til hennar á árinu 1993 (12,3 millj. d.kr. á fjárlögum og 15 millj. d.kr. af 
rekstrarafgangi ársins 1991).

Miðað er við að halda áfram þeim verkefnum sem þegar er unnið að og þykja sér- 
lega mikilvæg í samskiptunum milli Norðurlanda, Eystrasaltsríkjanna og svæða í ná- 
grenni Eystrasalts. I þessum flokki eru nemenda- og embættismannaskipti og norrænu 
upplýsingaskrifstofurnar.

I öðru lagi er talið nauðsynlegt að leggja áherslu á stór og áberandi verkefni sem tal- 
in eru mikilvæg í sambandi við þá þróun í átt til lýðræðis og markaðsbúskapar sem nú 
á sér stað í grannríkjum Norðurlanda og þar sem hæfni og kunnátta Norðurlandabúa kem-

ur að notum. Hér er um það að ræða að efla samvinnu í menntamálum, fjölmiðlun, sam- 
göngumálum og félags- og heilbrigðismálum, svo og umhverfismálum.

I þriðja lagi er talið nauðsynlegt að takmarka og minnka skriffinnsku við styrkjaum- 
sóknir til ráðherranefndarinnar með því m.a. að minnka „pottinn“ og setja skýrari úthlut- 
unarreglur.

Einnig er lagt til að verkefnaáætlunin hvað varðar Austur-Evrópu snerti fyrst og fremst 
Eistland, Lettland, Litáen og þau svæði sem eru í námunda við Norðurlönd og liggja að 
Eystrasalti, þ.e. St. Pétursborgarsvæðið, Kaliningrad og að vissu marki Pólland. Þessi 
afmörkun er talin æskileg með tilliti til takmarkaðra norrænna fjárveitinga og annarra og 
umfangsmeiri aðstoðaráætlana vegna Austur-Evrópu, fyrst og fremst undir stjórn Evr- 
ópubandalagsins.

6.3. Fjárfestingaráætlun í Eystrasaltsríkjunum (BIP).
I mars 1992 ákváðu fjármála- og efnahagsráðherrar Norðurlanda að hrinda af stað 

fjárfestingaráætlun í Eystrasaltsríkjunum (BIP). Henni er ætlað að ýta undir fjárfesting- 
ar í smáum og meðalstórum fyrirtækjum í Eystrasaltsríkjunum. Talið er að um 100 millj. 
ekna (ECU) verði samkvæmt áætlun veittar í þessu skyni á næstu þremur árum sem 
tæknileg aðstoð og fjármögnun ýmissa verkefna.

Að fjárfestingaráætlun í Eystrasaltsríkjunum standa þrír sjóðir sem eru á vegum jafn- 
margra bankastofnana, þ.e. Norræna fjárfestingarbankans (NIB), Norræna verkefna- 
útflutningssjóðsins (NoPEF) og Evrópska bankans til endurreisnar og þróunar (EBRD).

Fjárfestingaráætlunin gerir ráð fyrir að myndaður verði sérstakur lánaflokkur að and- 
virði 30 millj. ekna (ECU) fyrir Eystrasaltslöndin í Norræna fjárfestingarbankanum. Inn- 
an ramma áætlunarinnar hafa Norðurlönd gert samning við Evrópska bankann (EBRD) 
um myndun fjárfestingarsjóðs sem nemur 30 millj. ekna (ECU).

7. Ráðherranefndartillögur á 42. þingi Norðurlandaráðs.

7.1. Sex ráðherranefndartillögur.
Norræna ráðherranefndin leggur fram sex ráðherranefndartillögur á þingi Norður- 

landaráðs í Ósló 1.-4. mars. Þrjár tillagnanna fjalla um nýmæli á sviði menningarmála, 
kennslumála og rannsókna en hinar þrjár eru á málefnasviði laganefndar Norðurlandaráðs.

Hér er um að ræða tillögur um aukna áherslu á menningar-, mennta- og vísindasam- 
starf, nýjar starfsreglur samstarfsráðsins um rannsóknarstefnu („Nordiska forskn- 
ings-politiska rádet“) og breytta fjármögnun og breytt skipulag menningarstarfsemi og 
norrænna menningarstofnana. Breytingar á Helsingfors-samningnum, verkefnaáætlun á 
sviði lagasetningar innan Norðurlanda og samstarfsáætlun á matvælasviði eru einnig á 
dagskrá Norðurlandaráðs.

7.2. Aukin áhersla og nýtt skipulag í menningar-, mennta- og vísindasamstarfi.
Ráðherranefndartillaga 137/k.

Menning, rannsóknir og menntun eru svið sem verða efld í norrænu samstarfi á næstu 
árum. Þannig er gert ráð fyrir að sérstök ráðherranefnd fjalli um almennt menningar- 
samstarf og önnur um rannsókna- og menntunarsamstarf.

Enn fremur er þess vænst að menningarmálasamningurinn frá 1971 verði áfram í gildi. 
Ekki verður stofnaður nýr menningarsjóður eins og nefnd sú, er forsætisráðherrarnir settu 
á laggirnar til þess að gera tillögur um framtíð norræns samstarfs, hafði lagt til.

Aukning framlaga til menningar-, menntunar- og vísindasamstarfs mun nema 60 millj. 
d.kr. þegar á fjárlögum ársins 1994. Á sviði menningarmála verður sérstök rækt lögð við 
fjölmiðla- og kvikmyndasamstarf, barna- og æskulýðsstarfsemi, málsamvinnu og menn- 
ingarmiðlun utan Norðurlanda. Á sviði menntunar og rannsókna er þess vænst að hægt 
verði að efla NORDPLUS-styrkjakerfið og Norræna háskólann fyrir framhaldsmenntun 
vísindamanna. Á sviði skólamála verður lögð áhersla á styrkjakerfið á framhaldsskóla- 
stiginu, NORDPLUS-junior, námsmanna- og kennaraskipti, verkefni sem stuðla að gagn- 
kvæmum málskilningi og áætlanir um fullorðinsfræðslu og upplýsingar til almennings.

7.3. Framkvæmd starfsáætlunar um breytta fjármögnun og skipulag stofnana, sam- 
starfsnefnda og annars reglubundins samstarfs á sviði menningarmála.
Ráðherranefndartillaga B136/k.

Menningar- og menntamálaráðherrar Norðurlanda samþykktu starfsáætlunina árið 
1991, og er ráðherranefndartillagan skýrsla um framkvæmd hennar. Markmið áætlunar- 
innar var að sem mest af framlögum til menningarmála skyldi renna til almennra styrkja- 
kerfa, samskiptaneta og tímabundinna verkefna. Þrír hópar sérfræðinga hafa gert úttekt 
á stofnunum og starfsemi á sviði menningar-, mennta- og vísindasamstarfs sem fá fé af 
fjárhagsáætlun norrænu ráðherranefndarinnar. Niðurstaða úttektarinnar kemur m.a. fram 
í þeirri tillögu að norræna ráðherranefndin geri ýmsar breytingar á skipulagi og reglu- 
gerðum til þess að auðvelda stjórnun stofnananna. Markmiðs- og rammastjórnun verð- 
ur tekin upp hjá öllum stofnunum frá og með næstu áramótum.

Upprunalega var markmiðið að ná fram 30 millj. d.kr. sparnaði á ýmsum liðum menn- 
ingarfjárlaganna sem nota mætti í önnur verkefni sem sérstök áhersla yrði lögð á. Þetta 
markmið náðist ekki en unnt verður að færa 15 millj. d.kr. yfir til áhersluverkefna á 
menningarsviðinu. Styrkjakerfið NORDPLUS og hin nýja stofnun, Norræni háskólinn 
fyrir framhaldsmenntun vísindamanna, munu fá aukin framlög, og hleypt verður af stokk- 
unum fimm ára áætlun um mannfræðirannsóknir á norðurslóðum.

Á sviði menningarmála mun norræna ráðherranefndin gera kröfu um að stofnanirn- 
ar afli í vaxandi mæli fjár af eigin rammleik til starfsemi sinnar. Þannig á að reynast unnt 
að minnka framlagið til þeirra frá norrænu ráðherranefndinni um 2%. Ekki er gert ráð 
fyrir að neinar stofnanir verði lagðar niður. I skólamálum verður lögð sérstök áhersla á 
þróunarstarf í skólum og kennaramenntun.

Norræna ráðherranefndin mun draga úr fjárveitingum til meginreksturs þeirra átta 
norrænu stofnana sem veita æðri menntun og ýta undir það að stofnanirnar auki utanað- 
komandi fjármögnun. Hér er um að ræða norrænar stofnanir sem fást við áætlanagerð 
(NORDPLAN), þjóðkvæði (NIF), eldfjallafræði (NORDVULC), hafrétt (NIFS), Asíu- 
rannsóknir (NIAS), fræðilega eðlisfræði (NORDITA) og heimilisfræði (en alveg verð- 
ur hætt að styrkja Norræna heimilisfræðiháskólann (NHH), svo og blaðamennsku (Nord- 
isk Journalistcenter)). Þar sem Norræni háskólinn fyrir framhaldsmenntun vísindamanna 
hefur verið stofnaður verður hætt að veita skammtímastyrki við áðurnefndar stofnanir.

Sjö af átta samstarfsstofnunum og samskiptanetum á háskólastigi, sem norræna ráð- 
herranefndin kostar nú, verða framvegis kostaðar með almennum styrkjakerfum og tíma- 
bundnu verkefnafé. Fimm stofnanir missa fjárveitingu frá norrænu ráðherranefndinni frá 
og með 1. janúar 1994. Hér er um að ræða ferðir jarðfræðinema til Islands, samstarfs-

nefndir um líffræði hafsins (NKMB), vistfræði (NKE) og úthafseðlisfræði (NKFO), svo 
og Norræna sambandið um kennslu í læknisfræði. Norræna ráðherranefndin mun senn 
hætta að styrkja samstarfsnefnd um læknisfræðilegar rannsóknir á norðurslóðum 
(NoSAMF) og Norræna heimilisfræðiháskólann (NHH).

Ekki er lagt til að fjárhagsgrundvelli Norræna sumarháskólans (NSU) og norrænna 
námskeiða í tungumálum og bókmenntum verði breytt.

Fjórar aðrar samstarfsstofnanir, sem svipar meira til þess að vera almenn styrkjakerfi, 
halda áfram starfsemi eins og verið hefur. Hér er átt við Norræna samstarfsstofnun um 
miðlun vísindaupplýsinga (NORDINFO), stjórnarnefnd æðri menntunar (H0GUT), nor- 
ræna rannsóknaráðið (FPR) og Norræna háskólann fyrir framhaldsmenntun vísindamanna 
(NorFa).

7.4. Ný stefnumið handa norræna rannsóknaráðinu (FPR) fyrir árin 1993-1995.
Ráðherranefndartillaga B132/k.

Hlutverk norræna rannsóknaráðsins er að efla norrænt samstarf um rannsóknir og 
menntun vísindamanna. Rannsóknaráðið er ráðgefandi aðili fyrir norrænu ráðherranefnd- 
ina.

Samþykktir ráðsins gera ráð fyrir að á þriggja ára fresti fari fram endurskoðun á 
stefnumörkun þess í starfseminni. Tillögurnar að þessu sinni bera svipmót af stefnumið- 
um fyrri tímabila. Afram er gert ráð fyrir að rannsóknir verði eitt af forgangsmálum nor- 
ræns samstarfs og að rannsóknaráðið sjálft muni gegna mikilvægu ráðgjafarhlutverki auk 
þess sem það hafi ýmiss konar frumkvæði og komi á tengslum af ýmsum toga.

Norræna rannsóknaráðið mun fylgjast með evrópsku vísindasamstarfi og meta hvern- 
ig Norðurlönd geti helst haft áhrif á þeim vettvangi. Þá hyggst ráðið leggja mat á það 
með reglulegum hætti hvernig hægt sé að styrkja rannsóknastarf í Eystrasaltsríkjunum á 
árangursríkan hátt. Ahersla verður lögð á námsstefnur, ráðstefnur og fundi, og ráðið mun 
einnig leggja kapp á að koma upplýsingum um rannsóknir á Norðurlöndum til annarra 
landa.

Rannsóknaráðið hyggst leggja lið þeirri gagnrýnu yfirferð á rannsóknastofnunum sem 
ákveðin hefur verið, og þess er vænst að hægt verði að losa um fé sem hægt verði að nýta 
til rannsókna á nýjum sviðum. Ráðið mun fylgjast með þróunar- og rannsóknarverkefn- 
um sem styrkt hafa verið með norrænu fé og ganga úr skugga um að þau séu framkvæmd 
á hagkvæman hátt. Það á m.a. við um áætlunina um umhverfisrannsóknir, en starf sam- 
kvæmt henni er nýhafið og verður fylgst nákvæmlega með því.

Rannsóknaráðið heldur því fram að jafnvel sé þörf á norrænu rannsóknasamstarfi á 
þeim sviðum rannsókna- og þróunarsamstarfs Evrópubandalagsins sem norræn ríki taka 
þátt í.

A næstu þremur árum mun ráðið einkum einbeita sér að eftirfarandi þáttum:
— Ráðið hyggst bera saman þau skilyrði og þær aðstæður sem valda því að fólk ræðst 

til vísindastarfa, hvaða áhrif skatta- og lífeyrisreglur hafa á vilja vísindamanna til 
þess að breyta um starfssvið og land, hvað ræður því hvort menn velja að starfa á 
Norðurlöndum eða annars staðar og hvernig þeim norrænu fjármunum, sem ráðstaf- 
að er til Evrópusamstarfsins, verði best varið.

— Ætlunin er að auka upplýsingastarf varðandi vísindastefnu, m.a. með útgáfu frétta- 
bréfs.

— I ráði er að gera ýmsar kannanir á því hvernig ná megi fram betri stjórnun og for- 
ustu í rannsóknastarfi og hvaða áhrif hin ýmsu stjórntæki vísindastofnana stjórn-

valda hafa. Þá verður lagt mat á það hvernig gengið hefur að gera áætlanir um og 
hefja tímabundnar rannsóknaáætlanir. Einnig verður rætt um þýðingu annars vegar 
miðlægs og hins vegar staðbundins rannsóknaumhverfis, svo og skiptingu rannsókna 
milli háskóla og atvinnulífs. Þá hyggst norræna rannsóknaráðið fást við þverfaglega 
samvinnu í rannsóknastarfi, frjálsar rannsóknir eða opinberar rannsóknir, siðfræði og 
menntun stjómenda í rannsóknastarfsemi.

— Norrænt samráð og samræming í tengslum við alþjóðlegt rannsóknasamstarf verð- 
ur eitt af meginverkefnum ráðsins, en á þessu sviði er nú mjög rætt um kostnaðar- 
þróunina. Annað viðfangsefni, þessu skylt, er nauðsyn á einföldun og samræmingu 
í alþjóðlegri rannsóknastarfsemi.

— Rannsóknaráðið mun hvetja til nýrra samstarfsverkefna á sviðum þar sem þjóðirn- 
ar geta sameinað krafta sína. Reynt verður að koma í framkvæmd rannsóknaáætlun 
um mannfræðirannsóknir á norðurslóðum, og lagt verður mat á hvort gerðar verði 
áætlanir um fleiri samstarfsverkefni út frá áherslum einstakra landa. Þá er einnig 
verið að ræða um sameiginlega norræna þátttöku í kostnaðarsömum alþjóðlegum 
verkefnum.

Menningarmálanefnd Norðurlandaráðs hefur lagt sérstaklega fyrir norræna rannsókna- 
ráðið að kanna áhrif EES-samningsins á rannsóknastarfsemi innan Norðurlanda og koma 
með tillögur um aðgerðir sem geti styrkt stöðu norrænna rannsókna á evrópskum vett- 
vangi.

7.5. Breytingar á Helsingfors-samningnum.
Ráðherranefndartillaga B 135/j.

Norræna ráðherranefndin leggur fram tillögu til breytinga á Helsingfors-samningn- 
um (Helsingfors-sáttmálanum) á grundvelli skýrslu til forsætisráðherranna frá 17. ágúst 
1992 (skýrslu ,,Iloniemi-hópsins“), „Borgundarhólms-yfirlýsingar“ forsætisráðherranna frá 
17. ágúst 1992, framhaldsskýrslu „St0re-hópsins“ frá 11. nóvember 1992 og Arósayfir- 
lýsingu forsætisráðherranna frá 10. nóvember 1992. Helsingfors-samningurinn, sem er 
nokkurs konar stjómarskrá samstarfsins milli norrænu ríkjanna, er frá 1962, og hefur hon- 
um verið breytt margsinnis áður. Forsætisráðherrarnir vilja með framlagningu þessarar 
tillögu kanna viðhorf ráðsins til hennar.

Breytingarnar, sem nú eru á dagskrá, snúast meðal annars um ákvörðunarrétt í sam- 
bandi við fjárhagsáætlun norrænu ráðherranefndarinnar og stöðu ráðherra í Norðurlanda- 
ráði. Hins vegar er ekki á döfinni að taka upp sameiginlegt heiti eða nafn á Norðurlanda- 
ráði og norrænu ráðherranefndinni („Nordisk Rád“ og „Nordisk Ministerrád“).

Ahrif Norðurlandaráðs á gerð fjárhagsáœtlunar.
Forsætisnefnd og fjárlaganefnd Norðurlandaráðs vilja að ráðið fái raunveruleg áhrif 

á meðferð norrænu fjárlaganna, svo og á forgangsröðunina og skiptingu fjármuna inn- 
an hins fastákveðna fjárlagaramma.

I 64. gr. Helsingfors-samningsins er gert ráð fyrir að viðkomandi nefnd innan Norður- 
landaráðs hafi möguleika á að láta í Ijós álit sitt áður en norræna ráðherranefndin legg- 
ur fram fjárlagatillögu. Nú er gert ráð fyrir að tvær síðustu málsgreinarnar í 64. gr. hljóði 
svo:

„Norrænu ráðherranefndinni ber að leggja fyrir Norðurlandaráð til umsagnar frum- 
varp sitt til fjárhagsáætlunar. Norðurlandaráð getur stungið upp á breyttri forgangsröð- 
un verkefna innan þeirra fjárhagsmarka sem ráðherranefndin hefur sett.

Mæli ekki sérstök rök á móti ber ráðherranefndinni að fara að tillögum ráðsins, þeg- 
ar um er að ræða fjárveitingar, innan þeirra fjárhagsmarka sem ráðherranefndin hefur 
sett.“

Staða ráðherra í Norðurlandaráði.
Lagt er til að 1. mgr. 47. gr. hljóði svo: „Ráðið skipa 87 kjörnir fulltrúar.“ Nú er sér- 

staklega tekið fram að auk kjörinna fulltrúa séu í ráðinu fulltrúar ríkisstjórna og fulltrú- 
ar landsstjórna Færeyja, Grænlands og Alandseyja.

Norðurlandaráð og forsætisnefndin eru þeirrar skoðunar að ekki eigi að breyta stöðu 
ráðherra í ráðinu. Það sé afar brýnt að ráðherrar sitji áfram í því til að tryggja skoðana- 
skipti milli þingmanna í ráðinu og ríkisstjórnanna.

Þess er vænst að forsætisráðherrar Norðurlanda muni staðfesta breytingarnar á Hels- 
ingfors-samningnum síðar í vor.

Til fróðleiks er skipting fulltrúa í Norðurlandaráði skv. 47. gr. sem hér segir:
„Þjóðþing Dana kýs 16 fulltrúa, ríkisþing Finna 18 fulltrúa, Alþingi íslendinga 7 full- 

trúa, stórþing Norðmanna og ríkisþing Svía hvort um sig 20 fulltrúa og landsþing 
Alandseyja, lögþing Færeyja og landsþing Grænlands 2 fulltrúa hvert. Enn fremur kýs 
hver aðili jafnmarga varamenn.

Kjör fulltrúa og varamanna fer fram árlega og gildir til næsta kjörs. Við kjör skal þess 
gætt að mismunandi stjómmálastefnur eigi fulltrúa í ráðinu. Kjörgengir eru einvörðungu 
þingmenn á því þingi þar sem kjör fer fram.“

7.6. Starfsáætlun norræns samstarfs um lagasamræmingu.
Ráðherranefndartillaga B 133/j.

Laganefnd Norðurlandaráðs fór þess á leit við norrænu ráðherranefndina árið 1991 að 
hún léti gera ítarlega starfsáætlun um norræna lagasamræmingu í náinni framtíð. Aætl- 
unin átti að vera viðbót við löggjafaráætlun laganefndarinnar sem Norðurlandaráð sam- 
þykkti árið 1988.

I þeirri fimm ára áætlun, sem ráðherranefndin leggur nú fram, er fjallað almennt um 
Evrópumálin og þau svið sem EES-samningurinn nær yfir, m.a. fyrirtækjarétt, alþjóð- 
legan einkamálarétt, vernd einstaklinga og neytendarétt. Taki EES-samningurinn gildi 
breytist eðli lagasamræmingarstarfs á Norðurlöndum á öllum þeim sviðum sem samn- 
ingurinn nær til. Ráðherranefndin telur hins vegar að norrænu samstarfi um lagasam- 
ræmingu eigi að halda áfram, einnig þegar fleiri norræn ríki verða aðilar að Evrópu- 
bandalaginu.

í tillögunni er einnig fjallað um þau löggjafarsvið sem EES-samningurinn nær ekki til. 
Þeim má skipta í tvo meginhópa: Annars vegar eru löggjafarsvið sem falla utan við reglu- 
gerðir Evrópubandalagsins (svo sem sifja- og refsirétturinn) og hins vegar reglugerðir sem 
ekki voru teknar með í EES-samninginn en aðilar að Evrópubandalaginu eiga að laga sig 
að. Ráðherranefndin telur mikilvægt að öll norrænu ríkin taki þátt í þessu starfi. Þannig 
sé unnt að viðhalda eins líkri lagasetningu og tök eru á, óháð því hvernig löndin munu 
tengjast Evrópubandalaginu. Þá leggur ráðherranefndin áherslu á að þegar um sé að ræða 
svið sem falli utan stjórnskipunar Evrópubandalagsins sé norræn lagasamræming mikil- 
vægari en nokkru sinni fyrr.

í tillögunni er drepið á raunhæf samstarfsverkefni sem falla utan EES-samningsins og 
verið er að vinna að:

— EES-samningurinn hefur engin teljandi áhrif á refsirétt og lög um málaferli. í þess- 
um efnum er norrænt samstarf bæði eðlilegt og æskilegt næstu fimm árin.

— Þegar um opinberan rétt er að ræða er einnig fyrir hendi mikil þörf á samstarfi, til 
þess að auðvelda Norðurlandabúum að ferðast á milli landa og setjast að annars 
staðar á Norðurlöndum.

— Á sviði sifjaréttar hefur náðst víðtæk norræn lagasamræming. Starfandi er norrænn 
vinnuhópur sem fæst við mál sem snerta alþjóðlegan einkamálarétt á sviði sifja- 
réttar.

— Hvað við kemur réttarfarsreglum er verið að rannsaka möguleikana á málshöfðun á 
vegum einstakra hópa í samræmi við þingmannatillögu og samþykkt Norðurlanda- 
ráðs árið 1991.

— Á sviði hafréttar er hefð fyrir náinni norrænni samvinnu og henni ber að halda áfram 
að mati ráðherranefndarinnar. Um þessar mundir stendur yfir endurskoðun á ákvæð- 
um hafréttarins á ýmsum sviðum.

— Hvað varðar lög um gjaldþrot er verið að endurskoða þau í Finnlandi, Noregi og 
Svíþjóð og hafa ráðuneyti skipst á upplýsingum í því sambandi, til að mynda um 
skuldbreytingar og samninga um skuldir.

Laganefnd Norðurlandaráðs hefur hvatt til þess að norræna ráðherranefndin haldi 
áfram að setja fram forgangsmál í norrænni lagasamræmingu en bíði ekki einungis eft- 
ir frumkvæði frá Evrópubandalaginu. Bent er á að það geti dregist á langinn að útséð 
verði um aðild Norðurlanda að EES og EB.

Laganefndin hvetur einnig til þess að hugað verði gaumgæfilega að því hvernig megi 
láta Eystrasaltsríkin njóta góðs af samstarfi Norðurlanda á sviði lagasamræmingar.

7.7. Norræn áætlun um samstarf á sviði matvæla.
Ráðherranefndartillaga B 134/j.

Tilgangur nýju samstarfsáætlunarinnar er að svara ögruninni frá Evrópubandalaginu 
og innri markaði þess og takast á við þá tækniþróun sem á sér stað á sviði matvælafram- 
leiðslu. í áætluninni, sem á að gilda frá árinu 1993, er kveðið á um markmið og sam- 
starfssvið, svo og um aðgerðir til þess að framfylgja norrænni matvælastefnu.

Sala og framleiðsla matvæla hefur mikla efnahagslega þýðingu hvarvetna í Evrópu. 
Reglur um matvæli eru meðal stærstu lagabálka innri markaðarins. Innan nokkurra ára 
mun EES-samningurinn leiða til samræmingar á matvælalöggjöf í þátttökulöndunum og 
á það einnig við um Norðurlönd. Reglugerðir Evrópubandalagsins á þessu sviði eru afar 
viðamiklar og munu hafa mikil áhrif á neytendamál og framleiðslustarfsemi. Sala og 
framleiðsla matvæla á Norðurlöndum einkennist af háu stigi neytendaverndar. Norður- 
lönd geta þróað sína eigin stefnu og eigin reglugerðir með því að hafa áhrif á þróunina 
innan EES og í öðrum alþjóðlegum samtökum.

I nýju áætluninni er einnig fjallað um eftirlit, matvælarannsóknir, neytendaupplýs- 
ingar og fleira. Verulegum fjármunum er varið á öllum Norðurlöndunum til norræns sam- 
starfs á matvælasviði og sterkur vilji til þess að halda samstarfinu áfram er sagður vera 
fyrir hendi.

Áætlunin breytir einnig skipulagi samstarfsins þannig að auðveldara verður að fást við 
ný verkefni og styrkja Norðurlönd innan Evrópska efnahagssvæðisins.

Fyrri samstarfsáætlun á sviði matvæla er frá árinu 1988.

8. Menningar- og menntamál.

8.1. Fjögur forgangssvið.
Á almennu menningar- og fjölmiðlasviði hefur megináhersla verið lögð á að efla nor- 

ræna samkennd og stuðla að jákvæðri aðlögun að Evrópu. Ráðstefna menningarmála- 
ráðherranna, sem haldin var í Ósló í desember 1991 („Ny guldalder for nordisk kultur“), 
gaf tóninn í menningarmálaumræðunni á árinu 1992. Þar kom fram sú breiða samstaða, 
sem margítrekuð hefur verið á árinu, um að stórefla norrænt menningarsamstarf og leggja 
sérstaka áherslu á barna- og unglingahópana í því sambandi.

Á undanförnu ári hafa markmið og skipulagsþættir í norrænu menningarsamstarfi ver- 
ið mjög til umfjöllunar. í tilefni af því að viðmiðunartímabili framkvæmdaáætlunar þeirr- 
ar, sem samþykkt var árið 1988, lauk um áramótin 1991-1992 var á vegum ráðherra- 
nefndar menntamála tekin saman skýrsla um framgang viðfangsefna sem áætlunin tók til, 
ásamt yfirliti um samstarfsþætti sem ráðgert var að leggja áherslu á á næstu árum. Um 
undirbúning þessarar skýrslu var haft samráð við menningarmálanefnd Norðurlandaráðs. 
Forgangsverkefnum er þar skipað á fjögur áherslusvið:

I. Norræn menningarsamkennd.
Undir það svið fellur m.a. ýmiss konar samstarf á vettvangi lista og fjölmiðlunar og 

starf sem miðast við börn og ungmenni.
II. Norrænt menntunarsamfélag.
Þar undir fellur m.a. samstarf á sviði háskóla, aukin nemenda- og kennaraskipti og 

margvíslegt annað skólasamstarf, svo sem fullorðinsfræðsla.
III. Aukið norrœnt samstarf um grundvallarrannsóknir, þar á meðal um menntun til 

vísindastarfa og rannsóknaáætlanir á tilteknum sviðum.
IV. Norrænt menningarsamstarf í fjölþjóðlegu samhengi.
Þar undir fellur kynning á norrænni menningu utan Norðurlanda, en einnig samvinna 

um þátttöku í starfsemi á vegum fjölþjóðlegra stofnana á sviði menningarmála, mennta 
og vísinda.

8.2. Úttekt á norrænum menntastofnunum.
Samkvæmt ákvörðun ráðherranefndar menningar- og menntamála snemma árs 1991 

hafa þrír starfshópar, skipaðir fulltrúum tilnefndum af menntamálaráðuneytunum, unn- 
ið að athugun á fjármögnun og skipulagi stofnana og fastra verkefna sem kostuð eru af 
menningarmálalið norrænu fjárlaganna. Einn megintilgangur athugunarinnar var að kanna 
möguleika á auknum sveigjanleika í ráðstöfun þess fjár sem varið er til norrænnar menn- 
ingarsamvinnu. Starfshópar þessir fjölluðu um sitt sviðið hver: Almenn menningarmál, 
fræðslumál og háskóla- og vísindamál. Þeir skiluðu álitsgerðum sínum í október og byrj- 
un nóvember sl.

Tillögur starfshópanna eru nokkuð ólíkar. Segja má að tillögur menningarmálahóps- 
ins og fræðsluhópsins lúti einkum að almennum atriðum án þess að miða að róttækum 
breytingum á núverandi starfsemi. Vísindamálahópurinn gerir hins vegar tillögur um að 
felld verði niður á næstu árum framlög af norrænu fjárlögunum til nokkurra samstarfs- 
stofnana og stefnt að því að losa þannig fé sem nemur rösklega 12 millj. d.kr. Allir hóp- 
arnir leggja til að horfið verði í meginatriðum að kerfi markmiðsstýrðra rammafjárveit- 
inga og jafnframt verði aukin ábyrgð forstöðumanna og stjórnarnefnda á stjórn sameigin- 
legra stofnana og framkvæmd samstarfsverkefna.

Ráðherranefndin hefur þegar tekið ákvörðun um framkvæmd ýmissa af þeim tillög- 
um starfshópanna sem varða almenn skipulagsatriði, en áform um ráðstafanir á grund- 
velli álitsgerðanna að öðru leyti verða kynnt Norðurlandaráði í ráðherranefndartillögu sem 
lögð verður fyrir þing ráðsins í mars 1993. Meðal þeirra samstarfsverkefna, sem tillög- 
urnar gera ráð fyrir að njóti ekki áfram fastra framlaga af norrænu fjárlögunum (fjár- 
hagsáætlun ráðherranefndarinnar), eru námsferðir norrænna jarðfræðinema til Islands. 
Hins vegar yrði unnt að sækja um stuðning til slíkra ferða af styrktarfé sem ætlað er til 
samstarfs á sviði háskólamenntunar og vísinda. Að því er Norrænu eldfjallastöðina varð- 
ar er lagt til að könnuð verði aukin kostnaðarþátttaka Islendinga með þeim hætti að ein 
sérfræðingsstaða við stofnunina verði kostuð af hálfu Islendinga.

8.3. Helmingur fjárlaga til menningar- og menntamála árið 1996.
Sú vinna, sem fram hefur farið undanfarin missiri fyrir atbeina forsætisráðherra 

Norðurlanda, að endurmati á norrænu samstarfi og stefnumörkun um framtíð þess mun, 
eins og að framan hefur komið fram, leiða til ýmissa breytinga er lúta bæði að skipu- 
lagi og inntaki norrænnar samvinnu á vegum ríkisstjórnanna. Samkvæmt yfirlýsingu for- 
sætisráðherranna í Arósum 11. nóvember 1992 er gert ráð fyrir að menningarsamstarf- 
ið verði eitt af meginverksviðum samvinnunnar og að beint verði til þess auknu fjár- 
magni. Þannig er miðað við að árið 1994 renni 25% hærri upphæð til menningar- og 
menntamálageirans en í fjárhagsáætlun fyrir 1993. Það svarar til aukningar sem nemur 
um 60 millj. d.kr. Árið 1996 eiga 50% framlaga samkvæmt fjárlögunum að ganga til sam- 
starfsins á þessu sviði.

Lagt hefur verið til að menningarsamstarfinu, sem nú er skipulagt í einni heild og 
spannar almenn menningarmál, fræðslumál og vísindamál, verði skipt í tvö svið, annars 
vegar menningarmál en hins vegar fræðslu- og vísindamál. I stað einnar ráðherranefnd- 
ar komi tvær, hvor fyrir sitt svið, og með sama hætti tvær embættismannanefndir.

8.4. Islendingar vilja efla málsamvinnu.
Á vegum ráðherranefndar menningar- og menntamála er nú unnið að nánari stefnu- 

mörkun um framtíðarsamstarfið í Ijósi samþykktar forsætisráðherranna og í samráði við 
menningarmálanefnd Norðurlandaráðs. Stefnt er að því að fyrir þing Norðurlandaráðs í 
mars 1993 verði lögð ráðherranefndartillaga þar sem fjallað verði um skipulag og fjár- 
mál á þessu sviði og jafnframt gerð grein fyrir áformum um hvernig ráðgert sé í stór- 
um dráttum að verja auknu fé til samstarfs á menningarsviðinu. Frekari umfjöllun um 
áhersluþætti og ný verkefni verði síðan á fundum ráðherranefndanna í vor, m.a. með 
hliðsjón af undirbúningi fjárhagsáætlunar fyrir árið 1994. Af hálfu Islendinga hefur í 
þessu stefnumörkunarstarfi verið lögð áhersla á mikilvægi þess að efla málsamvinnu 
Norðurlandaþjóða. Er þá bent á að þjóðirnar þurfi að hjálpast að til að sú norræna menn- 
ing, sem tengist tungumálunum, verði öllum Norðurlandabúum aðgengileg og jafnframt 
til að allar þjóðirnar eigi sem jafnasta möguleika á að taka virkan þátt í hinu sameigin- 
lega starfi.

8.5. Norræni kvikmynda- og sjónvarpssjóðurinn.
Á árinu 1992 var hálfnað það reynsluskeið sem Norræna kvikmynda- og sjónvarps- 

sjóðnum var ákveðið við stofnun hans 1989. I skýrslu um sjóðinn, sem tekin var sam- 
an af þessu tilefni, kemur fram að hann hefur stuðlað mjög að framgangi kvikmynda- 
verkefna þar sem norrænt samstarf hefur með einhverjum hætti komið við sögu. Hlut-

fallslega mestur stuðningur hefur runnið til íslenskra umsækjenda, samtals um 11,6 millj. 
s.kr. á því tímabili sem skýrslan tekur til. Framlag íslenskra stofnaðila til sjóðsins nam 
á sama tíma 945.000 s.kr.

8.6 Islenskt frumkvæði — hraðkönnun á norrænni sjónvarpsrás.
Á fundi samstarfsráðherra Norðurlanda 9. desember 1992 var að tillögu Eiðs Guðna- 

sonar samstarfsráðherra samþykkt að beina því til ráðherra þeirra, er fara með sjónvarps- 
mál, að þeir létu athuga möguleika á að stofna til norrænnar sjónvarpsrásar með notk- 
un gervitungls og þá öðru fremur með fréttum og fréttatengdu efni. Slík sjónvarpsrás er 
talin geta stuðlað að aukinni kunnáttu í norrænum tungumálum og eflingu samstarfs í 
menningar- og menntamálum.

Á samráðsfundi menningarmálaráðherranna 6. janúar 1993 var ákveðið að gerð skyldi 
hraðkönnun á fjárhagslegum forsendum áður en tekin yrði afstaða til ítarlegri athugun- 
ar. Margvísleg tæknileg og fjárhagsleg vandkvæði komu í veg fyrir að hugmyndir um 
norrænt sjónvarp, NORDSAT, yrðu að veruleika á sínum tíma. Nú eru sjónvarpsdag- 
skrár Svía, Norðmanna, Finna og Dana þegar sendar um fjarskiptahnetti og tæknin við 
sendingar og móttöku er orðin einfaldari og ódýrari. í desember sl. náði sjónvarpsgeisli 
danska sjónvarpsins til Grænlands og á Islandi er hægt með tiltölulega lítilli fyrirhöfn að 
ná sendingum frá nokkrum norrænum sjónvarpsstöðvum. Þá hefur sú vinna, sem lögð hef- 
ur verið í að ná samkomulagi um höfundalaun og höfundarétt, skilað verulegum árangri.

Tæknilega er ekkert því til fyrirstöðu að setja á stofn norræna fréttarás sem senda 
mundi út kvölddagskrá. Málið er nú til umfjöllunar hjá mennta- og menningarmálaráð- 
herrum Norðurlanda.

8.7. íslendingur framkvæmdastjóri norrænu leik- og danslistarnefndarinnar.
Á sviði bókmennta, leiklistar, myndlistar og tónlistar eru starfandi nefndir sem vinna 

að eflingu samstarfsins, hver í sinni grein, og gegna þar samhæfingar- og ráðgjafarhlut- 
verki. Bókmennta- og bókasafnanefndin hefur m.a. umsjón með úthlutun styrkja til út- 
gáfu norrænna bókmennta, þýddra á önnur Norðurlandamál, og efnir til margvíslegra 
námskeiða fyrir starfandi bókaverði. Hvor tveggja starfsemin kemur íslendingum í góð- 
ar þarfir. Norræna leik- og danslistarnefndin veitir m.a. styrki til gestaleikja og með 
stuðningi hennar var efnt til norrænna leiklistardaga í tengslum við Listahátíð í Reykja- 
vík vorið 1992. 1. september 1992 tók íslendingur, Helga Hjörvar, fyrrverandi skóla- 
stjóri, við starfi framkvæmdastjóra nefndarinnar, en skrifstofa hennar er í Kaupmanna- 
höfn. Ráðið er í stöðuna til fjögurra ára í senn. Norræna myndlistar- og listiðnaðarnefnd- 
in er jafnframt stjórn Norrænu listamiðstöðvarinnar á Sveaborg við Helsingfors sem 
stendur að norrænum myndlistarsýningum og rekur gestavinnustofur handa myndlistar- 
mönnum. Meðal farandsýninga, sem nefndin styrkti árið 1992, var íslensk listhönnunar- 
sýning, „FORM Island II“. Norræna tónlistarnefndin (NOMUS) veitir styrki til marg- 
háttaðrar tónlistarstarfsemi. Norræn tónlistarhátíð æskufólks var haldin í Reykjavík 1992 
með fjárstuðningi frá nefndinni.

8.8. Akureyri valin til samstarfs um áætlunina „Norrænt líf“.
Mikil áhersla er lögð á menningarsamstarf sem miðast við börn og ungmenni. Á sl. 

ári var tekin ákvörðun um viðamikið samstarfsverkefni sem ber yfirskriftina „Norrænt líf“ 
og lýtur að því að gefa börnum kost á að kynnast og taka þátt í lifandi listsköpun. Ætlun- 
in er að hópar norrænna listamanna fari í þessu skyni milli landanna til starfa með börn-

um á aldrinum 10-16 ára. Hér á landi er ráðgert að Akureyrarbær verði aðili að sam- 
starfsverkefninu sem hófst 1. nóvember 1992 og á að Ijúka sumarið 1994.

Norræna æskulýðsnefndin hefur m.a. beitt sér fyrir eflingu og samhæfingu rannsókna 
á æskulýðsmálefnum á Norðurlöndum. Islendingar taka virkan þátt í því starfi.

8.9. Vaxandi kynningarstarf.
Kynning á norrænni menningu utan Norðurlanda er vaxandi þáttur í norrænu menn- 

ingarsamstarfi og á því sviði starfar sérstök stjómarnefnd á vegum ráðherranefndar menn- 
ingar- og menntamála. Hin mikla víkingaaldarsýning, sem haldin var í París og Berlín og 
síðar flutt til Kaupmannahafnar, hefur hvarvetna hlotið mjög mikla aðsókn. Á sýning- 
unni eru m.a. munir frá Þjóðminjasafni íslands og fleiri íslenskum söfnum og einnig 
handrit frá Stofnun Árna Magnússonar. Sýningin er haldin í samvinnu við Evrópuráð- 
ið. Norræn listahátíð var haldin í Barbican-miðstöðinni í Lundúnum í nóvember og des- 
ember árið 1992 með þátttöku forseta íslands og íslenskra listamanna.

8.10. Norrænt menntunarsamfélag á framhaldsskólastigi.
Samningur milli Norðurlandaríkjanna um „norrænt menntunarsamfélag á framhalds- 

skólastigi“, sem greint var frá í skýrslu samstarfsráðherra í fyrra og felur í sér samkomu- 
lag um gagnkvæman aðgang að framhaldsskólum, var undirritaður 4. mars 1992 og hef- 
ur nú verið staðfestur. Undirbúin hafa verið drög að hliðstæðum samningi um aðgang að 
háskólamenntun, og var fyrirhugað að ráðherranefndartillaga um það efni yrði lögð fyr- 
ir þing Norðurlandaráðs í mars 1993. Nú þykir hins vegar sýnt að af því verður ekki þar 
sem nokkrir þættir málsins, m.a. að því er varðar fjárhagslegan grundvöll slíks sam- 
komulags, reyndust þurfa frekari athugunar við.

8.11. NORDPLUS og NORDPLUS-junior: vaxtarbroddar í norrænu samstarfi.
Á sl. ári lauk rækilegri úttekt á NORDPLUS-styrkjakerfinu sem stofnað var til haust- 

ið 1988 og er ætlað að stuðla að nemenda- og kennaraskiptum milli menntastofnana á 
háskólastigi. Niðurstaða úttektarinnar var að fengist hefði góð reynsla af starfseminni og 
mælt var með framhaldi hennar og eflingu. Ráðherranefnd menningar- og menntamála 
hefur á grundvelli úttektarskýrslunnar samþykkt nokkra víkkun á verksviði styrkjakerf- 
isins þannig að heimilt verði innan ákveðinna marka að veita rekstrarstyrki til svokall- 
aðra samstarfsneta sem stofnað er til á grundvelli NORDPLUS-áætlunarinnar. Samkvæmt 
úttektarskýrslunni hlutu 90 íslenskir námsmenn NORDPLUS-styrk til námsdvalar ann- 
ars staðar á Norðurlöndum árin 1988-1991, en um 75 námsmenn annars staðar af Norður- 
löndum fengu styrk til námsdvalar hér á landi. Á sama tímabili voru um 20 kennarar 
styrktir til ferðar í hvora átt.

Hliðstætt styrkjakerfi er rekið fyrir framhaldsskólastigið undir nafninu „NORDPLUS- 
junior“. Úttekt á því var einnig gerð á sl. ári og komist að þeirri niðurstöðu að það hefði 
komið að góðu gagni. Staðfest hefur verið að kerfið skuli starfrækt áfram til ársins 1996, 
en það er sami tími og NORDPLUS-áætluninni á háskólastigi hefur verið markaður að 
sinni.

8.12. Verkmenntun og fullorðinsfræðsla.
Fyrir nokkrum árum var ákveðið að efna til samstarfs um sérskipulagt framhaldsnám 

fyrir verkmenntakennara. Námskeiðið var með fjarkennslusniði og samsvaraði u.þ.b. einu

ári í fullu námi. Það var haldið í umsjá Gautaborgarháskóla og lauk í ágúst 1992. Fimm 
íslenskir verkmenntakennarar stunduðu þetta nám.

Framkvæmdaáætlun um norrænt samstarf til eflingar fullorðinsfræðslu var staðfest af 
ráðherranefnd menningar- og menntamála í mars 1992 að lokinni umfjöllun í Norður- 
landaráði. Áætlunin ber yfirskriftina „VOKS FREM“ og tekur til áranna 1992-1996.

8.13. íslenska stafrófið kynnt annars staðar á Norðurlöndum.
Árið 1992 var annað starfsár framkvæmdaáætlunar um málsamvinnu á Norðurlönd- 

um. Innan ramma áætlunarinnar er unnið að margvíslegum samstarfsverkefnum sem varða 
þátt tungumálanna í norrænum samskiptum. Fjárveiting til framkvæmdaáætlunarinnar árið 
1992 nam röskum 3 millj. d.kr. og svipað framlag er áætlað árið 1993. Af þessu fé er 
m.a. kostuð staða skólaráðgjafa við Norræna húsið í Reykjavík, svo og námskeið á veg- 
um þess um íslenska tungu og menningu fyrir fólk frá Norðurlöndum.

Árið 1992 kom út safn norrænna goðsagna, ætlað til notkunar við kennslu í efstu 
bekkjum grunnskóla. Bókin heitir á íslensku „Svört verða sólskin", en hún kom einnig 
út á dönsku, finnsku, norsku og sænsku. Norræn ritnefnd á vegum samtaka móðurmáls- 
kennara á Norðurlöndum valdi efnið, en hönnun og útgáfustjórn bókarinnar var í hönd- 
um bókaforlagsins „Máls og menningar“. Á vegum Norrænnar málstöðvar hefur verið tek- 
ið saman upplýsingaefni í formi einblöðungs um sérkenni íslenska stafrófsins og íslensk- 
ar nafnvenjur og er ráðgert að senda það í alla grunnskóla annars staðar á Norðurlöndum.

8.14. Norræni vísindaháskólinn.
Haldið er áfram að byggja upp starfsemi Norræna vísindaháskólans (Nordisk Forsker- 

uddannelsesakademi), en svo nefnist stuðningskerfi sem ætlað er að efla samstarf um 
rannsóknamenntun á Norðurlöndum, m.a. með námskeiðahaldi og veitingu dvalarstyrkja. 
Styrkir eru einnig veittir til vísindaráðstefna og til að koma á tengslanetum milli vís- 
indamanna. Fjárveiting til Vísindaháskólans nam rúmlega 24 millj. d.kr. árið 1992.

Tvær umfangsmiklar rannsóknaáætlanir eru nú að komast á framkvæmdastig, báðar 
miðaðar við tímabilið 1993-1997. Samstarfsáætlun um umhverfisrannsóknir var stað- 
fest árið 1991 og fyrstu styrkir til rannsóknaverkefna á grundvelli hennar hafa nú verið 
ákveðnir. Skipulagsáætlun um samstarf varðandi hugvísindarannsóknir á norðurslóðum 
var samþykkt haustið 1992 í framhaldi af stefnumörkun ráðherranefndar menningar- og 
menntamála í desember 1991. Islensk rannsóknaverkefni koma við sögu í báðum þess- 
um áætlunum.

8.15. Menningarkynning í Lundúnum og víkingasýningar.
Viðamesta verkefni stjómarnefndarinnar um norræna menningarkynningu erlendis á 

árinu 1992 var fimm vikna menningarkynning í Lundúnum, en hún hófst í Barbican- 
menningarmiðstöðinni 10. nóvember undir heitinu „Tender is the North“. Kynningin fór 
fram í Barbican-menningarmiðstöðinni, „Design Museum“, „Wigmore Hall“ og víðar. 
Fjöldi íslenskra listamanna, í tónlist, myndlist, leiklist, Ijósmyndun, bókmenntum og 
hönnun, tók þátt í hátíðinni, auk þess sem sýndar voru íslenskar kvikmyndir, en sérstök 
íslensk myndlistarsýning var haldin samtímis hátíðinni. Listahátíðin var stærsta lista- og 
menningarkynning sem Norðurlöndin hafa staðið sameiginlega að á Bretlandi og voru 
þjóðhöfðingjar allra Norðurlanda, sem og Bretlands, viðstaddir opnunarhátíðina.

Viðamiklar víkingaaldarsýningar hafa einnig verið haldnar í París og Berlín, en þær 
náðu yfir tímabilið 800-1200. Voru þar til sýnis margir fágætir munir frá Islandi, m.a.

handrit. Dr. Jónas Kristjánsson hélt fyrirlestra um þau og íslenskar bókmenntir og var 
mikið skrifað um þátt íslands í erlend blöð.

Nefndin vinnur að tillögum um stefnu til aldamóta. Þróun mála í Evrópu hefur leitt 
huga nefndarmanna að því að álitlegur kostur geti verið að beina athyglinni að Suður- 
Evrópu til að efla þar þekkingu og skilning á menningu, listum og þjóðlífi norrænna 
þjóða. Samtímis er ætlunin að halda áfram kynningarstarfi í öðrum löndum, en tillögur 
verða lagðar fram síðar.

9. Upplýsingar til Evrópu.

Nefndin um upplýsingar til Evrópu vinnur að því að kynna öðrum Evrópumönnum 
þjóðlíf, efnahagsmál og stjórnmál Norðurlanda og norræna samvinnu í samrunaþróun- 
inni innan Evrópu. Þriggja ára áætlun lauk um áramótin 1992-1993. Með henni var 
höfuðáhersla lögð á námsstefnur og heimsóknir til Norðurlanda, en einnig er gefið út 
fréttabréf á ensku, þýsku og frönsku, auk þess sem hugmyndir eru uppi um að gefa það 
út á spænsku. Markhóparnir eru fyrst og fremst blaðamenn og áhrifamenn í stjórnsýslu, 
atvinnulífi og félagasamtökum.

A árinu 1992 var fréttamönnum erlendra frétta, sem staðsettir eru í Brussel, boðið að 
fylgjast með Norðurlandaráðsþingi. Fréttamönnum frá Frakklandi og suðrænum Evrópu- 
löndurn var boðið til Norðurlanda til að kynna sér byggðastefnu, en starfsbræðrum þeirra 
frá nágrannalöndum Norðurlanda var gert kleift að fylgjast með fundi umhverfismála- 
ráðherra Norðurlanda í Kirkenes þar sem ráðherrarnir ræddu m.a. við rússneskan starfs- 
bróður sinn um umhverfismál á Kolaskaga og í Barentshafi. Þá hafa verið haldin nám- 
skeið fyrir baltneskt fjölmiðlafólk, ráðstefna um norræna samvinnu í St. Pétursborg, sem 
Eiður Guðnason samstarfsráðherra tók þátt í fyrir Islands hönd, og í nóvember var náms- 
stefna í Stokkhólmi um „norræna módelið“ með þátttöku blaðamanna frá Eistlandi, Lett- 
landi, Litáen, Rússlandi, Póllandi, Ungverjalandi og fyrrverandi Tékkóslóvakíu. Einnig 
hafa verið haldnar námsstefnur um efnahagsmál á Norðurlöndum og veittir styrkir til ein- 
stakra blaðamanna til að ferðast um Norðurlöndin til að afla efnis um þjóðlíf og efna- 
hagsmál.

Enskur blaðamaður kom til Islands haustið 1992 í þeim tilgangi að skrifa fyrir „The 
Yorkshire Post“ sem er mjög útbreitt á Humberside-svæðinu. Einnig fékk blaðamaður frá 
„North of Scotland" sams konar styrk til að skrifa um Island og Færeyjar og tengsl land- 
anna við Skotland. Þá fengu tveir menn styrk til að skrifa um tungumál og menningu 
minnihlutahópa, en þeir beindu athyglinni að Grænlandi, íslandi, þýskumælandi fólki í 
Danmörku, Sömum í Noregi, Svíþjóð og Finnlandi og sænska minni hlutanum í Finn- 
landi.

Upplýsinganefndin vinnur að tillögum um áætlun næstu ára og er áhugi innan henn- 
ar á að efla upplýsingastarf í Suður-Evrópu, en þar geta hugsanlega farið saman áætl- 
anir nefndarinnar og menningarnefndarinnar. A fundi upplýsinganefndarinnar í nóvem- 
ber var vel tekið í hugmyndir um að auka hlut Islands í næstu áætlun og verður það mál 
rætt frekar á næsta fundi.

10. Norrænt samstarf um umhverfismál.

10.1. Almennt.
Núverandi samstarf Norðurlandanna á sviði umhverfismála byggist á umhverfisáætl- 

un frá árinu 1989.
A árunum 1990 og 1991 var áætlunin endurskoðuð og lagfærð, en á Norðurlanda- 

ráðsþinginu í Arósum í nóvember 1992 var endanlega samþykkt ný starfsáætlun um um- 
hverfisvöktun á ytra umhverfi Norðurlanda og gildir sú áætlun fyrir árin 1993-1995. Sú 
áætlun er mjög yfirgripsmikil og tekur til andrúmsloftsins ásamt eftirliti með vatna- og 
hafsvæðum. Þar eru leiðbeiningar um þróun langtímaáætlana um umhverfisvöktun. Nýja 
áætlunin tekur gildi 1. janúar 1993.

Endurskoðuð áætlun gerir ráð fyrir fækkun fastanefnda úr 13 í 5 og eru núverandi 
fastanefndir:
— nefnd um vöktun loftslags og sjávar,
— nefnd um náttúruvernd og útivistarmál,
— nefnd um vöktun og meðferð gagna,
— nefnd um efnavörur og
— nefnd um hreinni tækni.

A vegum norrænu ráðherranefndarinnar var á árinu 1992 varið um 32 millj. d.kr. til 
umhverfismála

10.2. Norræna umhverfisfjármögnunarfélagið (NEFCO).
Arið 1992 var annað heila starfsár Norræna umhverfisfjármögnunarfélagsins (NEFCO). 

Megintilgangur félagsins er að stuðla að umhverfisbótum, svo sem bættum mengunar- 
vörnum, í löndum Mið- og Austur-Evrópu. Starfsemi félagins hefur verið að mótast smátt 
og smátt og hefur verið fylgt þeim starfsreglum sem gengið var frá á fyrsta starfsári fé- 
lagsins.

NEFCO leggur til áhættufjármagn, ýmist í mynd hlutafjár eða lána, til verkefna á 
grundvelli mats á rekstrarskilyrðum og umhverfisáhrifum verkefnisins. Almenn skilyrði 
fyrir þátttöku í NEFCO í umhverfisverkefnum er að aðilar í því landi þar sem verkefnið 
er unnið og einnig frá a.m.k. einu Norðurlandanna eigi aðild að verkefninu og leggi til 
þess fjármagn. Hlutdeild NEFCO er að jafnaði ekki meiri en sem svarar 25% af heildar- 
hlutafé.

í árslok 1992 hafði stjórn NEFCO samþykkt þátttöku í 13 verkefnum með áætlaðri 
fjármögnun að upphæð 5,8 millj. ekna (ECU) (446 millj. ísl. kr.) en heildarfjárfesting í 
þessum verkefnum er áætluð alls 42,5 millj. ekna (3.270 millj. ísl. kr.). í árslok hafði 
um 1 millj. ekna verið greidd út til fjögurra þessara verkefna.

NEFCO hefur hingað til fengið alls um 200 fyrirspurnir um þátttöku í einstökum 
verkefnum. 81 þessara verkefna hefur hlotið samþykki stjórnar til frekari athugunar. 
Verkefnin skiptast þannig eftir löndum: Pólland 35, Tékkland 7, Slóvakía 4, Eistland 14, 
Lettland 5, Litáen 4 og Rússland 12. Aðild norrænna fyrirtækja eða annarra aðila í þess- 
um verkefnum skiptast þannig eftir löndum: Danmörk 15, Finnland 21, Island 3, Nor- 
egur 12 og Svíþjóð 30.

Á árinu ræddi stjórnin um breytingar á stjórnskipulagi NEFCO með það fyrir augum 
að styrkja starfsemina. í stjórn NEFCO sátu á árinu 1992 fyrir íslands hönd Valdimar 
Jónsson prófessor (aðalmaður) og Páll Líndal ráðuneytisstjóri (varamaður) til 8. apríl ár-

ið 1992 en frá þeim tíma Magnús Jóhannesson ráðuneytisstjóri (aðalmaður) og Jón 
Gunnar Ottósson skrifstofustjóri (varamaður).

10.3. Yfirlit yfir störf vinnunefnda árið 1992.
Loftmengun.

Vinnunefndin um loftmengunarmálefni hafði það verkefni að afla upplýsinga, leita 
leiða og styðja við aðgerðir sem eru líklegar til að draga úr loftmengun. Starf nefndar- 
innar hefur einnig beinst mjög að alþjóðlegri samvinnu þar sem markmiðið er að draga 
úr losun mengunarefna. Island hefur tekið þátt í störfum nefndarinnar frá því árið 1986. 
Síðasti fundur nefndarinnar var haldinn á Islandi í október 1992, en frá áramótum 
1992-1993 verða vinnunefndirnar um loftmengun og sjávarmengun sameinaðar í eina 
nefnd.

Unnið hefur verið að því að framfylgja norrænni framkvæmdaáætlun um varnir gegn 
loftmengun sem samþykkt var 1990. Áætlunin hefur að geyma markmið, tillögur um að- 
gerðir og áætlanir sem beinast að því að draga úr alþjóðlegri, svæðisbundinni og stað- 
bundinni mengun fram á næsta áratug. Árið 1991 var kannað hvernig Norðurlandaþjóð- 
unum hefði tekist að fylgja eftir framkvæmdaáætluninni. Skýrsla um árangurinn, sem gef- 
in var út árið 1992, sýnir að mikið hefur þegar áunnist í þessum málaflokki. Meðal síð- 
ustu verka vinnunefndarinnar var að gera sambærilega könnun í lok árs 1992.

Vinnunefndin hefur árlega veitt fé til ýmissa verkefna á sviði loftmengunar. Meðal 
mikilvægustu verkefnanna, sem unnið hefur verið að, má nefna:
— rannsóknir og upplýsingaöflun um eyðingu ósonlagsins, gróðurhúsaáhrif og hvaða 

umhverfisvandamál fylgja í kjölfarið,
— rannsóknir og upplýsingaöflun um mengun sem berst langar leiðir milli landa, 
— samvinna um að kanna losun og vinna að samræmdum alþjóðlegum aðgerðum til að 

draga úr losun brennisteinsdíoxíðs, köfnunarefnisoxíða og rokgjarnra lífrænna efna- 
sambanda,

— könnun á áhrifum tnengunar frá farartækjum og iðnfyrirtækjum á umhverfið.
Árið 1992 var veitt fjármagn í tvö íslensk verkefni, þ.e. til tölvuskráningar eldri veður- 

farsgagna og til að rannsaka árstíðabundið flæði koldíoxíðs mili lofts og sjávar og bind- 
ingu koldíoxíðs í Atlantshafinu.

Undir nefndinni störfuðu þrjár ráðgefandi vinnunefndir og áttu íslendingar fulltrúa í 
tveimur þeirra, þ.e. nefnd sem fjallaði um ósonmálefni og gróðurhúsaáhrif og nefnd sem 
fjallaði um áhrif loftmengunar.

Vatnsmengun.
Norræna vinnunefndin á sviði vatnsmengunar vann á árinu 1992 að verkefnum sem 

miðuðu að því að auka þekkingu á ástandi hafsins og að kanna raunhæfa möguleika til 
skipulagðrar vöktunar til að bæta mengunarvarnir hjá sveitarfélögum og hjá fyrirtækjum.

Hér að neðan er listi yfir verkefni vinnunefndarinnar á árinu:
1. Vöktun í Eystrasalti.
2. Vöktun á Norður-Atlantshafi.
3. Lífræn halógenefni í hafinu.
4. Aðferðir til að reikna ákomu mengunarefna í hafið.
5. Dreifing og niðurbrot varnarefna í umhverfinu.
6. Smá og meðalstór hreinsivirki.
7. Oþéttar fráveitulagnir.

8. Spilliefni í fráveituvatni og seyru.
9. Efnanotkun í ýmsum iðnaði.

10. Skilgreining á „bestu tækni sem völ er á“ í völdum iðnaðargreinum.
11. Umhverfisendurskoðun.

Islendingar tóku þátt í eða höfðu tilkynnt þátttöku í a) verkefni um vöktun Norður-Atl- 
antshafs, b) verkefni um smá og meðalstór hreinsivirki, c) verkefni um aðferðir til að 
reikna út ákomu mengunarefna, d) verkefni um „bestu tækni sem völ er á“ og e) verk- 
efni um umhverfisendurskoðun. íhuguð var þátttaka í verkefni um óþéttar fráveitulagnir.

Vegna endurskoðunar á norrænni samvinnu á umhverfissviðinu, sem lokið var á ár- 
inu, var vinnunefndin lögð niður við lok ársins. Aformuð verkefni, sem ekki voru haf- 
in, voru lögð á hilluna. Hin voru flest flutt til annarra vinnunefnda sem taka ákvörðun um 
framhald þeirra.

Sjávarmengun.
Á sviði sjávarmengunar starfar samstarfshópur sem fjallar um mengun hafsins. Hlut- 

verk hans hefur verið þrenns konar:
— Að móta samnorræna stefnu á sviði mengunarvarna hafsins.
— Að þróa og fylgja eftir samnorrænum áætlunum um varnir gegn mengun hafsins.
— Að samræma stefnu Norðurlandanna á alþjóðavettvangi á sviði mengunarvarna 

hafsins.
Samnorræn stefna í mengunarvörnum sjávar er afar mikilvæg til að ná árangri í meng- 

unarvörnum á hafsvæðum umhverfis þessi lönd.
Markmiðum verður að fylgja útfærsla og aðgerðir. Til að meta árangur aðgerða er 

umhverfisvöktun nauðsynleg. Hún er orðin mjög vaxandi þáttur í norrænu samstarfi um 
mengunarvarnir sjávar og mun efalítið halda áfram að vaxa enn frekar á komandi árum. 
Verður þar að leggja áherslu á gildi samræmingar og samvinnu.

Norðurlöndin hafa verið virk í samstarfi á alþjóðavettvangi og oft komið fram sem 
heild. Nægir þar að nefna samstarf þeirra við gerð nýs samnings um verndun hafrýmis 
Norðaustur-Atlantshafsins. Samningurinn var undirritaður 22. september 1992 og kem- 
ur í stað Óslóar- og Parísarsamninganna. Fulltrúar Norðurlandanna hittust ávallt fyrir 
hvern fund samningsins og fóru yfir sjónarmið landa sinna og leituðust við að samræma 
stefnu sína.

Á vettvangi Óslóar- og Parísarsamninganna, sem og víðast annars staðar, fylgja 
Norðurlöndin mjög framsækinni stefnu varðandi verndun hafsins gegn mengun og lang- 
flest sjónarmiða þeirra náðu fram að ganga við endurskoðunina. Svipaða sögu er að segja 
af endurskoðun Lundúnasamningsins sem nú er í vinnslu.

Náttúruvernd og útivistarmál.
Á árinu 1992 var unnið að fjölda mála á vegum vinnunefndar á þessu sviði. Auk 

tveggja verkefna, sem nefndin vann að sjálf, unnu starfshópar að 19 verkefnum á henn- 
ar vegum, ýmist allt árið eða hluta úr því. Þremur þessara verkefna lauk að mestu á ár- 
inu og hefur nefndin þegar fjallað um drög að skýrslum um þau. Þau eru endurskoðun á 
skýrslu (sem gefin hefur verið út tvisvar áður, 1978 og 1982) um dýra- og plöntuteg- 
undir sem taldar eru í hættu á Norðurlöndum, endurmenntun fólks sem annast fræðslu um 
náttúruna (naturvejledere) og rannsóknasemínar um útivistarmál.

Átta verkefnum á samkvæmt áætlun að Ijúka árið 1993, og eru horfur á að sú áætl- 
un standist í flestum tilvikum. Meðal þeirra eru aðgerðaáætlun um náttúruvernd á Norður-

löndum, vöktun náttúru Norðurlanda, verndun erfðafræðilegrar fjölbreytni meðal villtra 
lífvera á Norðurlöndum, vernd strandsvæða og stofnun sjávarfriðlanda og endurskoðun 
skýrslu frá árinu 1984 um gróðurfar Norðurlanda. I öllum vinnuhópunum, sem störfuðu 
að þessum verkefnum, voru íslenskir sérfræðingar.

Þeim tveimur verkefnum, sem nefndin vann sjálf að öllu leyti, lauk báðum á árinu. 
Hið fyrra var skýrsla um viðbrögð ríkisstjórna og annarra yfirvalda Norðurlanda við 
ýmsum ráðleggingum sem nefndin hefur beint til þeirra með aðstoð norrænu ráðherra- 
nefndarinnar. Hið síðara var að segja álit sitt á og gera athugasemdir við tillögur um upp- 
byggingu norræns samstarfs á sviði umhverfismála og tilhögun þess í náinni framtíð sem 
sérstök nefnd á vegum norrænu embættismannanefndarinnar um umhverfismál samdi, 
en henni hafði verið falið að gera tillögur um endurskoðun þess starfs. Þessi umsögn 
beindist einkum að lýsingu á starfssviði náttúruverndar- og útivistarnefndarinnar sjálfrar.

Efnavörur.
Vinnunefndin um efnavörur hefur það hlutverk að vera í forsvari fyrir norrænu starfi 

á sviði eiturefna og hættulegra efna, gera tillögur til aðgerða og vinna að framgangi þess- 
ara mála á Norðurlöndunum. Auk þess er hlutverk nefndarinnar að afla og miðla upp- 
lýsingum og reynslu og stuðla að samræmingu verkefna og samvinnu stjómvalda. Is- 
land hefur tekið þátt í starfi nefndarinnar frá því árið 1989.

Unnið hefur verið að könnun á útbreiðslu skaðlegra efna og mögulegum leiðum til að 
minnka magn þeirra í umhverfinu. Nú liggja m.a. fyrir skýrslur um blý, kadmíum og 
kvikasilfur. Stöðugt er unnið að öflun upplýsinga um eiturefna- og umhverfiseiturefna- 
fræðilega eiginleika varnarefna til að geta unnið áhættumat við notkun efnanna og eru 
könnuð u.þ.b. átta ný efni á hverju ári.

Undir vinnunefndinni starfa ráðgefandi vinnunefndir og eiga íslendingar fulltrúa í 
tveimur þeirra, þ.e. nefnd sem fjallar um takmörkun á notkun ósoneyðandi efna og nefnd 
sem vinnur að hættuflokkun umhverfisskaðlegra efna. Á vegum vinnunefndarinnar um 
ósoneyðandi efni voru á árinu haldnar ráðstefnur um notkun halóna, halónbanka og um 
efni sem leyst gætu halóna af hólmi, svo og ráðstefna um notkun vetnisklórflúorkolefna 
og möguleika á öðrum efnum sem leyst gætu þau af hólmi.

Nefnd um sorp, endurvinnslu og hreinni tœkni.
Vinnunefnd hefur fjallað um og undirbúið mál fyrir embættismannanefndina í um- 

hverfismálum (EK-M) á sviði hreinnar tækni, úrgangsmála og endurvinnslu.
Á vegum nefndarinnar eru ýmis verkefni í gangi sem eru styrkt eða kostuð með fé sem 

hún hefur yfir að ráða. Árið 1992 voru m.a. eftirfarandi verkefni unnin fyrir nefndina eða 
styrkt af henni:
— hreinni tækni — athugun á rekstri minni fyrirtækja frá sjónarhóli umhverfismála, 

unnin af íslendingum,
— framkvæmdaáætlun um umbúðir,
— meðhöndlun á lífrænum úrgangi frá minni sveitarfélögum, verkefni unnið af íslend- 

ingum.
Á vegum nefndarinnar var m.a gefin út skýrsla um kvikasilfur í úrgangi og skýrsla á 

ensku um líftímagreiningu framleiðsluvara.
Nefndin hefur lagt áherslu á lausnir fyrir eysamfélög sem eiga það sameiginlegt að 

vera fámenn og dreifðum byggðum. Einnig hefur verið lögð áhersla á að aðilar í þess- 
um löndum vinni saman.

Norrænt umhverfismerki (heyrir undir NEK).
Norrænt umhverfismerki á framleiðsluvörur var tekið í notkun á árinu. Afram er unn- 

ið að gerð krafna fyrir nýja vöruflokka.
Þá var í júní sl. haldinn í Brussel samráðsfundur Norðurlandanna og Evrópubanda- 

lagsins um samræmingu krafna þessara aðila að því er varðar umhverfismerki. Eftirleið- 
is verður samráðsfundur þessara aðila haldinn einu sinni á ári.

11. Samstarfsáætlun um landbúnaðarmál.

Unnið er samkvæmt áætlun til tíu ára sem samþykkt var árið 1985 á 33. þingi Norður- 
landaráðs í Reykjavík. NEJS (Nordisk embedsmandskomité for jord- og skogsbruks- 
spörgsmál) vinnur að framgangi þeirrar áætlunar auk annarra verkefna sem upp koma. 
Auk þeirra verkefna á sviði landbúnaðar og skógræktar, sem áætlunin nær til, er einnig 
um að ræða samstarf við önnur ráðuneyti og stofnanir um málefni sem eru nátengd land- 
búnaði. Má þar nefna umhverfismál, ýmis viðsfangsefni tengd iðnaði, manneldismál og 
byggðamálefni.

Framgangur áætlunarinnar var metinn og á grundvelli endurmatsins var gerð ný áætl- 
un fyrir síðari hluta tímabilsins, þ.e. árin 1990-1995. í þessari nýju áætlun er áhersla lögð 
á ný svið, einkum umhverfismál og erlend samskipti.

Forgangsverkefni þessa tímabils eru:
— umhverfismál í landbúnaði,
— norðlæg svæði Norðurlanda,
— erfðaefni og erfðabreytileiki,
— samræming og aðlögun að reglugerðum EB,
— rannsóknir.

íslendingar taka virkan þátt í sjö verkefnum innan samstarfsáætlunar um landbún- 
aðarmál. Heiti þeirra eru:
— Samræming á sviði stefnumörkunar í landbúnaði (NKJS).
— Norræni erfðabankinn fyrir nytjaplöntur (NGB).
— Norrænar jurtakynbætur (SNP).
— Norræna samstarfsráðið um búvísindi (NKJ).
— Plöntusjúkdómar og flutningur á plöntum og plöntuhlutum milli landa.
— Norræni erfðabankinn fyrir búfé.
— Bútækni (NTS).

Á árinu 1992 var unnið sérstaklega að framgangi samstarfs Norðurlandanna á sviði 
hagnýtrar erfðafræði plantna í landbúnaði og garðyrkju. Stofnanimar Norræni genbank- 
inn fyrir nytjaplöntur og Norrænar jurtakynbætur verði sameinaðar í nýja stofnun sem ber 
heitið Nordiska Genbanken. Innan veggja þeirrar stofnunar yrðu Islendingar virkir að- 
ilar að margvíslegum verkefnum. Áfram verður unnið í tveimur nefndum, annars vegar 
að menntun og þróunaraðstoð á sviði hagnýtrar erfðafræði og hins vegar að auknu vægi 
þessa fræðslusviðs á vegum NMR.

12. Norrænt samstarf um sjávarútvegsmál.

12.1. Samstarf í sjávarútvegsmálum verði meðal áherslusviðanna sjö.
Með nýlegri ákvörðun forsætisráðherra Norðurlanda um breytingar á skipulagi nor- 

rænnar samvinnu verður fyrst og fremst lögð áhersla á sjö samstarfssvið. Sjávarútvegs- 
mál eru eitt þessara sviða og er það ánægjuefni fyrir Islendinga, enda hefur af þeirra hálfu 
verið lögð þung áhersla á að svo verði áfram. Forsætisráðherramir leggja aukið vægi á 
pólitískt samstarf og er það í samræmi við þær áherslur sem lagðar voru í nýju sam- 
starfsáætluninni um sjávarútvegsmál sem kemur til framkvæmda árið 1993. Þessar breyttu 
áherslur í samstarfinu munu leiða til þess að styrkir verða veittir til mun afmarkaðri verk- 
efna en áður.

Á árinu 1992 var alls ráðstafað 9,1 millj. d.kr. í styrki til ýmissa verkefna á sviði 
sjávarútvegsmála. Af þessum fjármunum var rúmlega 2 millj. d.kr. varið til verkefna á 
sviði fiskveiðistjórnunar, um 2 millj. d.kr. til rannsókna á kjörhæfni veiðarfæra, um 1,7 
millj. d.kr. til rannsóknar á sviði eldis sjávarfiska, um 1,2 millj d.kr. til verkefna á sviði 
framleiðslu og markaðssetningar sjávarafurða og um 2,2 millj. d.kr. til annarra rann- 
sóknarverkefna og útgáfumála. Islenskir vísindamenn og stofnanir voru þátttakendur í 
ýmsum þeim verkefnum sem styrkt voru á árinu 1992 með fé frá norrænu ráðherranefnd- 
inni um sjávarútvegsmál.

í janúarmánuði var haldinn fundur í Stokkhólmi á vegum umhverfisnefndar Norður- 
landaráðs þar sem boðaðir voru sjávarútvegs- og umhverfismálaráðherrar Norðurlanda. 
Á fundinum var rætt um samvinnu á sviði málaflokka ráðherranna, auk þess sem drög að 
samstarfsáætlun á sviði sjávarútvegsmála voru til umræðu. Auk þess var haldinn fund- 
ur þeirra ráðherra á Norðurlöndum sem fara með málefni sjávarspendýra. Markmið þess 
fundar var að gera tilraun til að samræma sjónarmið landanna varðandi stefnu í nýtingar- 
málum hvala og sela. Á fundinum var því lýst yfir af öllum fulltrúum að löndin styðji í 
grundvallaratriðum að allar lifandi auðlindir hafsins verði nýttar á skynsamlegan hátt.

12.2. Ný norræn samstarfsáætlun um sjávarútvegsmál.
Embættismenn á sviði sjávarútvegsmála og fulltrúar frá samtökum helstu hagsmuna- 

samtaka í sjávarútvegi á Norðurlöndum (Nordisk kontaktorgan för fiskerispörgsmál) héldu 
sinn árlega fund í Þrándheimi í ágústmánuði sl. Á fundinum var skipst á skoðunum um 
þróun sjávarútvegsmála í hverju landi fyrir sig, auk þess sem ræddar voru leiðir til að efla 
samstarf hagsmunasamtakanna á ýmsum sviðum.

Þann 5. mars 1992 staðfestu sjávarútvegsráðherrar Norðurlanda nýja samstarfsáætl- 
un um sjávarútvegsmál fyrir árin 1993-1996, en drög að áætluninni voru til umfjöllun- 
ar á 40. þingi Norðurlandaráðs sem haldið var í Stokkhólmi.

Meginmarkmið norræns samstarfs á sviði sjávarútvegsmála er að stuðla að vemdun 
lifandi auðlinda hafsins og skynsamlegri nýtingu þeirra. Það er jafnframt markmið með 
samstarfi á sviði sjávarútvegsmála að styrkja stöðu Norðurlandanna og áhrif þeirra á 
framtíðarstefnumótun sjávarútvegsmála í Evrópu.

Sjávarútvegsráðherrarnir leggja sérstaka áherslu á að koma upp góðu samstarfsneti 
milli stjórnarstofnana, samtaka sjávarútvegsins og vísindamanna. Þeir hafa og ákveðið að 
við framkvæmd áætlunarinnar verði sérstakt tillit tekið til þess hve þýðingarmikill sjávar- 
útvegurinn er í efnahagslífi Færeyja, Grænlands og Islands.

Til að framfylgja samstarfsáætluninni hafa sjávarútvegsráðherrarnir sett fram eftir- 
farandi forgangsverkefni:

— Að þróa samstarf í því skyni að efla áhrif Norðurlanda á alþjóðlega þróun á sviði 
sjávarútvegsmála.

— Að gæta hagsmuna sjávarútvegsins í alþjóðlegu samstarfi á sviði umhverfismála, m.a. 
með því að halda fram kröfunni um nauðsyn þess að takmarka mengun í höfum.

— Að auka skilning á efnahagslegu mikilvægi veiða og vinnslu sjávarafla á Norður- 
löndum.

— Að auka samstarf milli hagsmunasamtaka í sjávarútvegi á Norðurlöndunum.
— Að koma á fót samskiptum á sviði sjávarútvegsmála við ríki Austur-Evrópu.
— Að stuðla að svæðisbundinni ákvarðanatöku um nýtingu fiskstofna eftir því sem við 

á.
Samkvæmt samstarfsáætluninni munu verkefni, sem rúmast innan eftirfarandi sviða, 

njóta forgangs við ákvörðun styrkveitinga:
— Fiskveiðistjórnun þar sem m.a. er tekið tillit til samstarfs um rannsóknir og nýtingu 

sameiginlegra stofna.
— Samvinna varðandi eldi sjávarfiska í því skyni að styrkja fiskstofna.
— Verkefni er beinast að því að auka kjörhæfni veiðarfæra.
— Verkefni á sviði vinnslutækni og gæða- og markaðsmála.

13. Starfsemi norrænna embættismannanefnda á vegum dómsmálaráðuneyta.

13.1. Norræna umferðaröryggisráðið.
Meginviðfangsefni norræna umferðaröryggisráðsins (NTR) var útfærsla framkvæmda- 

áætlunarinnar „Öruggari umferð á Norðurlöndum 1992-1994“. Endurskoðuð fram- 
kvæmdaáætlun var samþykkt af Norðurlandaráði og norrænu ráðherranefndinni á árinu 
1991. Meðal viðfangsefna má nefna brot á ákvæðum um ökuhraða og lögreglueftirlit, nýja 
ökumenn, ölvunarakstur, óvarða vegfarendur, staðbundið umferðaröryggi og þungaum- 
ferð.

Könnuð hefur verið staða norræns samstarfs um umferðaröryggi miðað við gildis- 
töku EES-samningsins og hugsanlega þátttöku fleiri Norðurlandaþjóða í Evrópubanda- 
laginu og breytta mynd hins norræna samstarfs almennt.

NTR hefur staðið fyrir úttekt á umferðaröryggi í Póllandi, fyrrverandi Tékkóslóvak- 
íu og Ungverjalandi og í Eystrasaltslöndunum og hafa verið gefnar út skýrslur um það. 
Norrænir umferðaröryggisdagar 1993 munu einnig fjalla um aðlögun umferðar frá ríkj- 
um Mið- og Austur-Evrópu.

Efnt var til norrænnar umferðaröryggisviku þar sem lögreglumenn heimsóttu starfs- 
félaga sína. íslenskir lögreglumenn fóru til starfa í Danmörku og Svíþjóð og þaðan komu 
lögreglumenn til starfa hér.

A vegum NTR starfar sérstök nefnd að rannsóknum á umferðaröryggi sem fé er veitt 
til á norrænum fjárlögum. M.a. er þar unnið að rannsóknum er varða starfshætti við um- 
ferðareftirlit, ökuhraða, menntun bifreiðastjóra og skilning á umferðarmerkjum. A árinu 
komu út tvær skýrslur. Önnur varðar þá þætti sem hafa áhrif á það af hverju menn aka 
undir áhrifum áfengis en hin notkun farsíma og umferðaröryggi.

13.2. Norrænn samráðshópur um málefni flóttamanna.
Samráðshópur þessi samanstendur af fulltrúum ráðuneyta og stofnana sem fara með 

málefni flóttamanna, lagalega stöðu þeirra, móttöku þeirra og aðlögun.

Hópurinn stóð að gerð sameiginlegrar norrænnar flóttamannastefnuskrár. Þar er rætt 
um það sem mannréttindi að mega flytja úr landi og heim aftur. Hins vegar eru það ekki 
mannréttindi að mega flytja inn í annað land til að setjast þar að. Ríki hafa skyldur gagn- 
vart sínum ríkisborgurum. Iðnríkjunum ber að aðstoða flóttamenn og hjálpa þróunar- 
löndunum sem taka á móti meiri hluta þeirra. Standa þarf vörð um réttarvernd flótta- 
manna sem þurfa á vernd að halda. Taka þarf á móti flóttamönnum með sóma, veita þeim 
öryggi og stuðning og útvega þeim vinnu. Vinna þarf að því að þeir flóttamenn, sem það 
vilja, geti farið til síns heimalands. Ákvarðanir, sem fela í sér brottflutning, þarf að fram- 
kvæma af öryggi og með virðingu.

Samráðshópurinn hefur náið samstarf við fulltrúa frá Flóttamannastofnun Sameinuðu 
þjóðanna. Samráð og samstarf er varðandi móttöku flóttamanna. Rætt hefur verið um 
lögfræðileg álitaefni er varða stöðu flóttamanna o.fl. vegna hópflutninga þeirra.

Á verkefnaskrá er m.a. framhald á norrænu kvótasamstarfi í samráði við Flóttamanna- 
stofnunina. ísland hefur þar ekki tilgreindan kvóta, hvorki heildarkvóta né kvóta fyrir ein- 
stök lönd, heldur tekur þátt í því eftir atvikum, svo sem áður hefur verið gert. Samráð er 
haft um reglur um áritunarskyldu og fylgst með efnahags- og lýðræðisþróun í Eystra- 
saltslöndunum. Fylgst er með þróun mála innan Evrópubandalagsins, m.a. framvindu 
Dublin-samningsins um fyrsta hæli og fyrirhugaðs samnings EB-ríkjanna um landamæra- 
eftirlit (á ytri landamærum þeirra), með sérstöku tilliti til Norðurlandasamningsins um 
vegabréfaeftirlit.

13.3. Norrænt ráð um rannsóknir á réttarreglum er varða Evrópusamruna.
Ráði þessu er ætlað að stuðla að rannsóknum á réttarreglum er varða Evrópusam- 

runa. Ráðið var sett á fót árið 1991 og hefur aðsetur í Osló í tengslum við Norrænu sjó- 
réttarstofnunina.

Ráðið stóð á árinu fyrir tveimur norrænum málþingum. Annars vegar stóð ráðið ásamt 
Stofnun fyrir alþjóðlega efnahagslöggjöf við Helsingfors-háskólann fyrir rannsóknar- 
þingi um efnahagslega aðlögun í Evrópu dagana 17.-19. apríl. Þá stóð ráðið fyrir mál- 
þingi í Stokkhólmi 2. og 3. nóvember þar sem fjallað var um EB-rétt og lögfræðileg við- 
fangsefni er varða EES-samninginn. Ráðið átti enn fremur hlut að málþingi sem haldið 
var af miðstöð fyrir EB-rétt við lagadeild Óslóarháskóla í apríl.

Ráðið hefur staðið að samantekt á því hvar staðið er að rannsóknum á EB-rétti á 
Norðurlöndum og veitt einu bókasafni í hverju landanna fjárstyrk til kaupa á bókum er 
varða Evrópurétt.

Ákveðið hefur verið að halda málþing á Selfossi 10. og 11. júní nk. Þar verður aðal- 
viðfangsefnið fjárfestingarreglur innan EES, reglur um fjárfestingu í fasteignum og í fisk- 
veiðum og fiskiðnaði og sérstöðu smáþjóða í því sambandi. Einnig verður þar rætt um 
stöðu ríkisfyrirtækja innan EES og reglur um ríkisstyrki.

14. Norrænt samstarf um jafnréttismál.

14.1. Jafnréttismál snerta öll svið þjóðmála.
Norræna embættismannanefndin um jafnréttismál hélt þrjá fundi á árinu 1992. Full- 

trúi íslands í nefndinni er Elsa S. Þorkelsdóttir, framkvæmdastjóri Jafnréttisráðs. I fjar- 
veru hennar hefur Birna Hreiðarsdóttir gegnt því starfi og jafnframt verið fulltrúi í emb- 
ættismannanefndinni.

Eins og í öðrum þáttum norræns samstarfs hefur mikið verið fjallað um framhald þess, 
ekki síst með tilliti til umræðna um nánari samvinnu Evrópuríkja. Einnig hefur umræð- 
an snúist um það hversu miklum fjármunum skuli varið til þessarar samvinnu.

I norrænu samstarfi á sviði jafnréttismála hefur verið lögð á það áhersla að jafnréttis- 
mál snerti öll svið þjóðmála og því sé mikilvægt að jafnréttismálaráðherrar landanna sjái 
til þess að umræðan takmarkist ekki við afmörkuð svið þjóðlífsins, heldur séu jafnréttis- 
sjónarmið ætíð höfð í huga hvaða málaflokkur sem á í hlut.

14.2. Norræna jafnlaunaverkefnið.
Norræna jafnlaunaverkefnið er viðamesta verkefnið sem unnið er að á gildistíma 

framkvæmdaáætlunarinnar. Vinna við það hófst á árinu 1989 og var ætlað að standa yfir 
í fjögur ár, en nú hefur verið ákveðið að því Ijúki í tengslum við „Nordisk Forum“ í ágúst 
1994. Hildur Jónsdóttir, sem verið hefur verkefnisstjóri frá árinu 1990, lét af störfum í 
lok sl. árs, en ekki hefur verið gengið frá ráðningu nýs verkefnisstjóra.

Sem helstu verkefni innan lands á árinu 1992 má nefna að út kom leiðbeiningarbækl- 
ingur á vegum verkefnisins um meðferð kærumála vegna launamisréttis kynja. Bækling- 
urinn vakti mikla athygli og í kjölfar hans jókst fjöldi kæra hjá kærunefnd jafnréttis- 
mála. í nóvember var svo sýndur í sjónvarpi þáttur um launamál á vegum norræna jafn- 
launaverkefnisins með yfirskriftinni „Til færri fiska metnar“.

A norrænum vettvangi má nefna að á vegum verkefnisins kom út bókin „Lön efter 
fortjeneste — et spörgsmál om vurdering“. Enn fremur kom út annað tölublað kynn- 
ingarrits norræna jafnlaunaverkefnisins.

Að lokum má geta þess að verkefnisstjórar verkefnisins tóku þátt í vestnorræna 
kvennaþinginu sem haldið var á Egilsstöðum í ágúst sl. og kynntu þar verkefnið fær- 
eyskum og grænlenskum konum.

14.3. Menntun og framamöguleikar kvenna í tölvuiðnaði.
Verkefnið hófst á árinu 1990. Markmið þess var að kanna menntun og framamögu- 

leika kvenna í tölvuiðnaði en norrænar kannanir sýna að fáar konur eru þar í stjórnunar- 
og ábyrgðarstörfum. Verkefni þessu átti að Ijúka á sl. ári, en ákveðið var að halda því 
áfram um sinn. A árinu kom út á vegum verkefnisins rit með yfirskriftinni „I mánniskans 
tjánst — en rapport som diskuterar kvinnors utvecklings- og karriármöjligheter i data- 
branchen“.

14.4. Hlutverk barnaskólans í samfélagi jafnréttis.
Þetta verkefni er í burðarliðnum og hefur verið samið við norsku barnarannsókna- 

stofnunina um að annast þetta verkefni. Megintilgangur þess er að rannsaka hvernig hægt 
sé að samræma vinnutíma foreldra og viðveru bama í skólum.

14.5. „Nordisk Forum“ 1994.
Fullur skriður komst á undirbúning „Nordisk Forum“ á árinu en þingið verður hald- 

ið í Abo í Finnlandi 1.-6. ágúst 1994. Yfirskrift þingsins verður „Líf og vinna kvenna 
— gleði og frelsi“. Valgerður Gunnarsdóttir varaþingmaður er formaður undirbúnings- 
nefndar af íslands hálfu. í október var haldin ráðstefna í Ábo þar sem undirbúnings- 
nefndir landanna og fulltrúar hagsmunahópa komu saman og ræddu efni þingsins, en jafn- 
framt voru fulltrúum kynntar aðstæður til þinghalds. „Nordisk Forum“ 1994 mun verða 
stærsta verkefni norrænu ráðherranefndarinnar til þessa, en gert er ráð fyrir 13.500.000

d.kr. til verkefnisins fyrir árin 1992-1995 í fjárhagsáætlun ráðherranefndarinnar. Áætl- 
aður fjöldi þátttakenda er um 10.000, bæði konur og karlar.

14.6. Ráðstefna í Riga í Lettlandi.
Ráðstefnan „Konur — efnahagsmál — stjórnmál“ var haldin í Riga í Lettlandi 5.-6. 

september sl. á vegum norrænu embættismannanefndarinnar í jafnréttismálum, norrænu 
upplýsingaskrifstofunnar í Riga og aðila frá Eystrasaltslöndunum.

Ráðstefnan var kostuð af sérstökum sjóði á vegum norrænu ráðherranefndarinnar, 
svokölluðum „Öst-Europa puljen“. Af Islands hálfu fluttu fyrirlestra á ráðstefnunni Jó- 
hanna Sigurðardóttir félagsmálaráðherra, Sigríður Snævarr sendiherra og Kristín Einars- 
dóttir alþingismaður. Markmið ráðstefnunnar var að stofna til sambands við konur í þess- 
um löndum með það í huga að aðstoða þær við uppbyggingu jafnréttismála í heimalönd- 
um sínum. Eystrasaltslöndunum hefur þegar verið boðin þátttaka í „Nordisk Forum 1994“.

í framhaldi af ráðstefnunni í Riga heimsóttu fulltrúar frá Eystrasaltslöndunum Finn- 
land og Svíþjóð í nóvember sl. á vegum norrænu embættismannanefndarinnar í jafn- 
réttismálum, en megintilgangur heimsóknarinnar var að kynna gestunum fyrirkomulag 
jafnréttismála í löndunum.

15. Norrænt samstarf um húsnæðis- og byggingarmál 1992.

Embættismannanefndin um húsnæðis- og byggingarmál (ÁK-bygg) hefur starfað frá 
árinu 1972. Nefndin hefur á sínum vegum samræmingu samstarfs Norðurlandanna um 
byggingarrannsóknir, samræmingu byggingarlaga og reglugerða og byggingarstaðla og 
gæðaeftirlits, auk samstarfs á sviði stefnumótandi þátta húsnæðismálanna.

Norrænt samstarf á vegum embættismannanefndarinnar fer fram á vegum sérstakra 
samstarfsnefnda. Samstarf um byggingarrannsóknir er á vegum samstarfsnefndar nor- 
rænna byggingarrannsóknastofnana (NBS). Rannsóknastofnun byggingariðnaðarins er að- 
ili að þessari nefnd og hefur umsjón með starfi samstarfsnefndarinnar tímabilið 
1990-1993. Norræna nefndin um byggingarlög og reglur (NKB) er stofnun sem annast 
samræmingu á lögum og reglum um byggingar og umhverfi þeirra. Skipulag ríkisins er 
aðili að þessari nefnd. Undirnefnd stofnunarinnar vinnur að samræmingu á reglum um 
gæðaeftirlit og byggingarstaðla. Norrænu húsnæðisráðuneytin og stjórnsýslustofnanir hús- 
næðismála vinna saman að rannsóknarverkefnum er lúta að stefnumótandi þáttum hús- 
næðismálanna.

Á 40. þingi Norðurlandaráðs var samþykkt að leggja til að tillaga húsnæðisráðherr- 
anna um nýja samstarfsáætlun á sviði húsnæðismála fyrir tímabilið 1992-1996 yrði stað- 
fest að teknu tilliti til athugasemda sem fram komu hjá félagsmálanefnd þingsins. Sam- 
starfsáætlunin var staðfest af húsnæðisráðherrunum 28. júní 1992. Áætlunin skiptist í 
fjögur verkefnasvið (programomráde):

1. Hið hyggða umhverfi. Aðalatriði þessa sviðs eru rannsóknir varðandi endurbætur 
og endurbyggingu húsa og endurnýjun íbúðarhverfa.

2. Húsnæðispólitík. Á þessu sviði er samstarf og rannsóknir er lúta að stefnumótun 
húsnæðismála.

3. Oryggi, heilsa og gæði. Undir þessum lið eru þættir eins og gæði húsnæðis, gallar 
og ábyrgð vegna galla sem upp kunna að koma. Sérstök verkáætlun var samþykkt á

þessu sviði sem fjallar um húsasótt. Þar er gert ráð fyrir að afla og miðla upplýs- 
ingum um efni í húsum sem geta valdið veikindum eða óþægindum.

4. Alþjóðlegt samstarf. A árinu 1992 hefur verið unnið að breytingum á samstarfinu í 
kjölfar nýju samstarfsáætlunarinnar. Embættismannanefndin hefur unnið að nánari 
útfærslu samstarfsáætlunarinnar og lagt drög að verkáætlunum fyrir einstök verk- 
svið. I verkáætlun, sem fjallar um umhverfi bygginga, er lögð sérstök áhersla á sam- 
starf er lýtur að endurbyggingu og viðhaldi húsa. Verkáætlun um samstarf á sviði 
stefnumótandi þátta (bostadspolitik) leggur sérstaka áherslu m.a. á húsnæðislán, 
niðurgreiðslu húsnæðiskostnaðar og skilvirkan lána- og húsnæðismarkað. Gert er ráð 
fyrir að verkáætlanir einstakra verkefnasviða verði staðfestar á húsnæðisráðherra- 
fundi í lok janúar 1993.

Undir liðnum alþjóðlegt samstarf var á árinu haldin húsnæðis- og byggingarráð- 
stefna í Vilnius í Litáen í september 1992 auk styrkja sem veittir voru til fræðslu- 
starfs í baltnesku löndunum.

16. Norrænn vinnumarkaður.

16.1. Samstarf á sviði atvinnumála tekur breytingum.
Astandið á vinnumarkaði á árinu 1992 einkenndist af dýpkun efnahagslægðarinnar í 

alþjóðlegu efnahagslífi. Áhrifa efnahagslægðarinnar gætir um öll Norðurlönd og kom það 
m.a. fram í vaxandi atvinnuleysi.

Nýi norræni sáttmálinn um félagslegt öryggi leysti 1. janúar sl. af hólmi norræna 
samkomulagið um atvinnuleysisbætur sem gert var árið 1985.

Samstarf Norðurlandanna á sviði atvinnumála hefur tekið miklum breytingum á ár- 
inu, bæði með tilliti til skipulags og efnislegrar umfjöllunar. Samstarfið byggist nú á nýju 
skipulagi sem tók gildi 1. janúar 1992, en grunnurinn að því var lagður með fundi nor- 
rænu vinnumálaráðherranna í febrúar 1991. Markmiðið með skipulagsbreytingunum er að 
auka skilvirkni og hagkvæmni samstarfsins. Þetta er gert með einföldun og hagræðingu, 
t.d. með því að draga úr skrifræði og fækka nefndum og fundum.

16.2. Vinnumarkaðsmál hafa áfram forgang.
Efnislega hefur öll umfjöllun mótast mjög af hugsanlegri aðild Norðurlandanna að 

EES eða EB. Þannig hefur bæði verið fjallað um hugsanleg áhrif EES á vinnumarkað- 
inn, sem og útfærslu einstakra reglugerða og tilskipana eða umfjöllun um nýjar reglu- 
gerðir og tilskipanir sem eru á döfinni hjá EB. Norrænt samstarf í vinnumarkaðsmálum 
er að mörgu leyti fremra en hið evrópska samstarf á þessu sviði. Þess vegna er talið 
mikilvægt að slá skjaldborg um norrænan vinnumarkað, ekki síst með hliðsjón af því að 
tengsl norrænu ríkjanna við Evrópubandalagið gætu orðið með ýmsum hætti.

í „Iloniemi-skýrslunni“ er lögð áhersla á að réttindamál almennings séu samstarfs- 
svið sem eigi að hafa forgang í norrænu samstarfi á næstu árum. I þeim málaflokki eru 
m.a. vinnumarkaðs- og vinnuumhverfismál.

Hið nýja skipulag, sem áður er getið, felur í sér að vinnumarkaðs- og vinnuumhverfis- 
málin eru sameinuð undir eina yfirstjórn. Yfirstjórnina annast embættismannanefndin 
sem skipuð er einum fulltrúa frá hverju landi. Nefndinni er ætlað að vera stefnumark- 
andi í vinnumálum eins og í vinnumarkaðsmálum, atvinnumálum, vinnumarkaðsþjón- 
ustu, vinnuverndarmálum, vinnuréttarmálum og atvinnulífi. Undir embættismannanefnd-

ina heyra sex undirnefndir sem hafa með faglega umsýslu einstakra málaflokka að gera 
og stjórna undirbúningi, ráðstefnuhaldi, rannsóknum og könnunum á sínu sviði.

16.3. Sex málaflokkar.
Hlutverk embættismannanefndarinnar er m.a.:

— Að undirbúa fundi vinnumálaráðherranna í norrænu ráðherranefndinni og fram- 
kvæma þær ákvarðanir sem ráðherranefndin tekur.

— Að fjalla um og hafa almennt eftirlit með allri samvinnu Norðurlandanna á sviði 
vinnumarkaðsmála, vinnuverndarmála, atvinnulífs og vinnuréttarmála.

— Að tjá sig um fjárlagatillögur aðalritara skrifstofu ráðherranefndarinnar ásamt því að 
fara með yfirstjórn samþykktra fjárveitinga fyrir vinnumálasviðið.

— Að meta framvindu þeirra verkefna, sem unnið er að á vinnumálasviðinu, út frá 
skýrslum einstakra nefnda og úthluta fjármunum til nefndanna í samræmi við þau 
verkefni sem nefndirnar leggja til að ráðist verði í.

— Að skipuleggja samvinnu landanna á vinnumálasviðinu, þar með talið að setja á fót 
eða að leggja niður nefndir.

Undir embættismannanefndina heyra sex málefnanefndir sem skipaðar eru sérfræð- 
ingum til að fjalla um einstaka málaflokka. Þetta eru nefndir um vinnumarkaðsmál, vinnu- 
markaðsrannsóknir, vinnuverndarmál, vinnuverndarrannsóknir, vinnuréttarmál og at- 
vinnulíf og fólksflutningamál. Starf nefndanna má að nokkru ráða af helstu hlutverkum 
þeirra, en þær hafa þó allar gert mun nánari grein fyrir hlutverkum sínum og verkefn- 
um í sérstökum stefnu- og verkefnaskjölum.

16.4. Atvinnuskipti ungs fólks á Norðurlöndum — NORDJOBB.
Hlutverk nefndar um vinnumarkaðsmál er m.a.:

— Að undirbúa fundi embættismannanefndarinnar um vinnumarkaðsmál.
— Að annast samvinnu Norðurlandanna á sviði vinnumarkaðsmála í samræmi við gild- 

andi samninga á þessu sviði og vera ráðgefandi um samningagerð á þessum svið- 
um í samræmi við stefnumörkun norrænu ráðherranefndarinnar og embættismanna- 
nefndarinnar.

— Að sjá um að framfylgja þeirri stefnumörkun sem gerð er um samvinnu á sviði 
vinnumiðlunar og öðrum samningum sem ætlað er að efla nánari samvinnu um at- 
vinnuleit og ráðningar milli landa.

— Að tryggja kynningar- og upplýsingastarfsemi um vinnumarkaðsmál í löndunum og 
upplýsingar til atvinnuleitenda og fyrirtækja til að efla hreyfanleika vinnuafls.

— Að skipuleggja og hrinda í framkvæmd þeim verkefnum sem æskileg eru á faglegu 
sviði nefndarinnar og ráðstafa því fjármagni sem nefndin fær úthlutað. Nefndin á 
einnig að meta og fylgja eftir verkefnum sem eru í gangi eða er lokið.

— Að kynna og upplýsa um samvinnu vinnumarkaðsyfirvalda, bæði í einstökum lönd- 
um og milli Norðurlandanna, sem og tengsl við önnur EFTA-ríki, EB-ríki og Austur- 
Evrópuríki og í öðru alþjóðlegu samhengi.

— Að tryggja upplýsingaflæði á vinnumarkaðssviðinu um útfærslu stjórnvaida á vinnu- 
markaðsstefnunni og aðferðaþróunina og um tengsl stjórnsýslunnar við lönd og svæði 
utan Norðurlandanna sem hafa þýðingu fyrir hreyfanleika vinnuafls.

— Að tryggja að menntun fólks sem starfar að vinnumarkaðsstjórnsýslu styrki þróun- 
ina á umsýslusviði nefndarinnar.

Helstu verkefni nefndarinnar eru INFO eða „Informationsprojektet“ sem er fjölbreytt 
upplýsingaútgáfa á mörgum sviðum. A vegum þessa verkefnis er m.a. tímaritið „NORD- 
ISK ARBETSMARKNAD" sem hefur verið gefið út í sex ár en fjögur blöð voru gefin 
út á árinu 1992. Annað mikilvægt samfellt verkefni á vegum nefndarinnar er NORD- 
JOBB sem tekur til atvinnuskipta ungs fólks milli Norðurlandanna. Þá eru fjölmörg verk- 
efni er tengjast starfsmenntun og endurmenntun, m.a. VOKS FREM sem er fram- 
kvæmdaáætlun til þriggja ára, þ.e. áranna 1992-1995, um menntunarþarfir framtíðar- 
innar, en áætlunin er samsett af mörgum stærri og smærri verkefnum. Þá er um að ræða 
verkefni sem staðið hefur í þrjú ár um vinnumiðlun á Norðurlöndum og átti að Ijúka á ár- 
inu 1992 með tölvuvæddu vinnumiðlunarkerfi. Að lokum má nefna verkefni sem er til 
stuðnings atvinnulífi í Eystrasaltslöndunum.

16.5. Aðstæður aldraðs fólks á vinnumarkaði.
Hlutverk nefndar um vinnumarkaðsrannsóknir er m.a.:

— Að undirbúa fundi embættismannanefndarinnar um vinnumarkaðsrannsóknir.
— Að tryggja samræmingu og hagkvæma nýtingu á áhugaverðum rannsóknum ein- 

stakra landa í þeim tilgangi að byggja upp og framfylgja norrænu fyrirkomulagi á 
þessu sviði.

— Að skipuleggja og framkvæma þau verkefni sem æskileg eru á faglegu sviði nefnd- 
arinnar og ráðstafa því fjármagni sem nefndin fær úthlutað af embættismannanefnd- 
inni. Nefndin á einnig að meta og fylgja eftir verkefnum sem eru í gangi eða er lok- 
ið.

— Að stuðla að dreifingu þeirra norrænu rannsóknaniðurstaðna sem hafa þýðingu fyr- 
ir vinnumarkaðsstefnu Norðurlanda. Nefndin á einnig að stuðla að því að vinnu- 
markaðsrannsóknir annarra landa séu athugaðar í norrænu samhengi.

— Að byggja upp og efla á skipulegan hátt samvinnu norrænna vísindamanna þannig 
að vísindarannsóknir einstakra landa á þessu sviði nýtist sem best og séu liður í 
sameiginlegri umfjöllun landanna. Nefndin ber ábyrgð á að embættismannanefndin 
hafi yfirlit yfir notkun og skiptingu fjárveitinga til innlendrar og norrænnar rann- 
sóknastarfsemi og til rannsókna og kannana í öðru alþjóðlegu samhengi.

Nefndin starfar sem norrænt rannsóknaráð á sviði vinnumarkaðs.
Helsta verkefni nefndarinnar er svokallað „Paraplyprojekt“ sem fjallar um valkosti 

vinnumarkaðarins á 10. áratugnum, en þessu verkefni lauk með ráðstefnu 20.-21. októ- 
ber 1992 þar sem m.a. var fjallað um ungt fólk á vinnumarkaði, aðstæður aldraðs fólks 
á vinnumarkaði, launamun á Norðurlöndum, atvinnuleysi á Norðurlöndum og hreyfan- 
leika vinnuafls.

Sveigjanleiki á vinnumarkaði og góð starfsævi fyrir alla eru tvö verkefni sem er lok- 
ið en eru enn til efnislegrar umfjöllunar. Fyrra verkefnið fjallar um á hvaða hátt hægt er 
að auka atvinnumöguleikana með sveigjanlegri vinnu og hið síðara fjallar m.a. um að öll- 
um störfum eigi að marka tilgang og að þau eigi að vera þroskandi og hvernig forðast eigi 
störf sem leiða til atvinnusjúkdóma.

Af nýjum verkefnum má nefna athugun á því hvaða árangursmælikvarða hægt sé að 
beita til að meta árangurinn af þeim markmiðum sem felast í framsettri vinnumarkaðs- 
stefnu.

16.6. Fækkun vinnuslysa og bætt vinnuumhverfi.
Hlutverk nefndar um vinnuverndarmál er m.a.:

— Að undirbúa fundi embættismannanefndarinnar um vinnuverndarmál.
— Að annast samvinnu Norðurlandanna á sviði vinnuverndarmála í samræmi við vinnu- 

verndarsamning Norðurlandanna og í samræmi við stefnumörkun norrænu ráðherra- 
nefndarinnar og embættismannanefndarinnar.

— Að fjalla jöfnum höndum um vinnueftirlit stjórnvalda og gera tillögur um breyting- 
ar á reglum einstakra landa eða framkvæmd ef þurfa þykir.

— Að stýra og leggja mat á samstarfsverkefnið „Betra vinnuumhverfi á Norðurlöndum“, 
— Að skipuleggja og framkvæma þau verkefni sem æskileg eru á faglegu sviði nefnd- 

arinnar og ráðstafa því fjármagni sem nefndin fær úthlutað. Nefndin á einnig að bera 
ábyrgð á að meta og fylgja eftir verkefnum sem eru í gangi eða er lokið.

— Að standa jöfnum höndum fyrir samvinnu milli vinnueftirlitsstofnana á Norðurlönd- 
unum, bæði um hrein norræn málefni og málefni er tengjast EB og Austur-Evrópu.

— Að þróa rannsóknir og kannanir á sviði vinnuverndar með tilliti til samræmingar á 
reglum, þróunar á aðferðum, alþjóðlegra staðla og viðurkenningar, vinnuumhverf- 
is og hagkvæmni, Norðurlanda og EB og samvinnu stjómvalda og fyrirtækja og í 
þeim tilgangi að draga úr vinnuslysum og vinnusjúkdómum.

16.7. Ráðstefna um vinnuumhverfi í fiskiðnaði.
Hlutverk nefndar um vinnuverndarrannsóknir er m.a.:

— Að undirbúa fundi embættismannanefndarinnar um vinnuverndarrannsóknir.
— Að vera ábyrg fyrir norrænni samvinnu á sviði vinnuverndarrannsókna með sérstaka 

áherslu á þau verkefni eða málefni sem gætu byggt upp og framfylgt norrænu fyrir- 
komulagi á þessu sviði.

— Að skipuleggja og framkvæma þau verkefni sem æskileg eru á faglegu sviði nefnd- 
arinnar og ráðstafa því fjármagni sem nefndin fær úthlutað af embættismannanefnd- 
inni.

— Að stuðla að dreifingu þeirra rannsóknaniðurstaðna sem fást úr einstökum verkefn- 
um, helst gegnum NIVA, en það er norræn stofnun sem sér um framhaldsmenntun 
á sviði vinnuumhverfismála.

— Að tryggja að forsvarsmenn einstakra rannsóknarverkefna meti og sendi jöfnum 
höndum skýrslur um framvindu verkefnisins, þannig að nefndin geti útfært heildar- 
mat á verkefnunum og lagt fram tillögur um fjárveitingaþörf eldri og nýrra verk- 
efna til embættismannanefndarinnar.

Mjög mörg verkefni eru á sviði þeirra tveggja nefnda er fjalla um vinnuvernd og 
rannsóknir á vinnuverndarsviðinu. Á árinu 1992 lauk samtengdum verkefnum undir heit- 
inu „Vinnuumhverfi, heilsa og hagfræði“ sem Vinnueftirlitið tók þátt í. Af nýjum verk- 
efnum á árinu 1992 má nefna verkefni sem fjallar um kerfi til að mæla vinnuumhverfi og 
samanburðarrannsókn á sambandinu milli veikindaforfalla og raunverulegs vinnutíma. Þá 
má nefna undirbúningsfund og ráðstefnu undir umsjón Vinnueftirlitsins um norrænt 
vinnuumhverfi sem haldin var í september 1992. Unnið er að undirbúningi ráðstefnu um 
vinnuumhverfi í fiskiðnaði sem að öllum líkindum verður haldin árið 1994. Á árinu var 
haldin ráðstefna um konur sem starfa við einhæf störf. í apríl 1992 var haldin ráðstefna 
á vegum félagsmálanefndar Norðurlandaráðs í Álaborg um tengsl atvinnuleysis og heilsu.

16.8. Áhrif EB á norrænan vinnumarkað.
Hlutverk nefndar um vinnurétt og atvinnulíf er m.a.:

— Að undirbúa fundi embættismannanefndarinnar um vinnuréttarmál.
— Að standa fyrir rannsóknum og þróun á sviði vinnuréttar og atvinnulífs í þeim til- 

gangi að byggja upp og framfylgja norrænu fyrirkomulagi á þessu sviði.
— Að stuðla að norrænni samhæfingu í afstöðunni til alþjóðlegrar samvinnu á sviði 

vinnuréttar og atvinnulífs.
— Að skipuleggja og framkvæma þau verkefni sem æskileg eru á faglegu sviði nefnd- 

arinnar og ráðstafa því fjármagni sem nefndin fær úthlutað frá embættismannanefnd- 
inni.

— Að tryggja að forsvarsmenn einstakra rannsóknarverkefna meti og sendi jöfnum 
höndum skýrslur um framvindu verkefnisins, þannig að nefndin geti lagt heildar- 
mat á verkefnin og lagt fram tillögur til embættismannanefndarinnar um fjárveit- 
ingaþörf eldri og nýrri verkefna.

Helstu verkefni nefndarinnar eru verkefnið NordFram eða „Den nordiska modellens 
fremtid“ sem fjallar um hvaða áhrif alþjóðahyggjan og EB-samhæfingin hafa á vinnu- 
markaðinn í hinum norrænu löndum. Sérstök áhersla er lögð á meðákvörðunar- og upp- 
lýsingarétt starfsmanna við breytingar í fyrirtækjum. Annað verkefni, sem þegar er langt 
komið, er verkefni um samanburð á vinnurétti á Norðurlöndum sem hefur verið aukið 
þannig að það nái til samanburðar við vinnurétt EB-ríkja, en samanburður á vinnurétti 
Norðurlanda lá fyrir í bók árið 1990 undir heitinu „Arbetsrátten i Norden“. Stefnt er að 
því að tengja þessi verkefni saman með ráðstefnu annaðhvort seint á árinu 1993 eða 
snemma árs 1994. íslenskir vísindamenn taka þátt í þessum verkefnum. Þriðja verkefn- 
ið, sem tengist þessum tveimur, er verkefnið „Samræming norrænnar starfsemi“ sem teng- 
ist einkum rannnsóknum eða könnunum á áhrifum EES og EB á norrænan vinnumarkað.

Önnur verkefni, sem eru í gangi, nýhafin eða um það bil að Ijúka, varða ný rekstrar- 
form til að auka sveigjanleika og vinnugæði í vefnaðariðnaði, fyrirtækjaformið í nor- 
rænum vinnurétti og ný rekstrarform fyrirtækja.

16.9. Þátttaka innflytjenda í norrænum samfélögum.
Hlutverk nefndar um fólksflutninga er m.a.:

— Að undirbúa fundi embættismannanefndarinnar um fólksflutninga og í því sambandi 
tryggja faglegt samband og samhæfingu við önnur norræn samvinnusvið.

— Að standa jöfnum höndum fyrir samvinnu milli Norðurlandanna um flutning vinnu- 
afls og blöndun innflytjenda í norræn samfélög.

— Að skipuleggja og framkvæma þau verkefni sem æskileg eru á faglegu sviði nefnd- 
arinnar og ráðstafa því fjármagni sem nefndin fær úthlutað. Nefndin á einnig að bera 
ábyrgð á að meta og fylgja eftir verkefnum sem eru í gangi eða er lokið.

— Að kynna og upplýsa um samvinnu vinnumarkaðsyfirvalda, bæði í einstökum lönd- 
um og milli Norðurlandanna, sem og tengsl við önnur EFTA-ríki, EB-ríki og Austur- 
Evrópuríki og í öðru alþjóðlegu samhengi,

— Að standa fyrir rannsóknum og kynningum varðandi fólksflutninga og blöndun inn- 
flytjenda.

Island hefur enn sem komið er ekki tengst verkefnum á vegum þessarar nefndar.

17. Norðurlandasamstarf um heilbrigðis- og almannatryggingamál.

Samvinna á sviði heilbrigðis- og almannatryggingamála er snar þáttur í norrænu sam- 
starfi. Samstarfið nú byggist á áætlun sem ráðherrarnir samþykktu árið 1988.

Umsjónarnefnd þessa starfs, norræna félagsmálanefndin, hefur yfirumsjón með þeim 
verkefnum sem hér um ræðir. Þessi nefnd heldur fundi að jafnaði þrisvar á ári.

Sex norrænar stofnanir eru reknar samkvæmt sérstöku samkomulagi milli Norður- 
landa og eru þær sem hér segir:

1. Norræni heilsuverndarháskólinn í Gautaborg (NHV). Skólinn hefur það hlut- 
verk að veita starfsfólki í heilbrigðisþjónustu framhaldsmenntun. Um er að ræða ein- 
stök námskeið, en einnig er hægt að taka meistaragráðu í heilbrigðisfræðum við skól- 
ann og doktorsgráðu. íslendingar eiga fulltrúa bæði í stjórn skólans og námsráði.

2. Norræna stofnunin til prófunar efna til tannlækninga (NIOM). Stofnunin ann- 
ast stöðlun, rannsóknir og upplýsingastarfsemi um efni til tannviðgerða. Islending- 
ar eiga einn mann í stjórn stofnunarinnar.

3. Norræna lyfjanefndin (NLN). Þessi nefnd vinnur að samræmingu og upplýsinga- 
miðlun í sambandi við lyfjamál á Norðurlöndum. Islendingar eiga tvo fulltrúa í þess- 
ari nefnd.

4. Norræna nefndin um rannsóknir á áfengi og lyfjum (NAD). Hlutverk þessarar 
nefndar er samvinna í sambandi við fíkniefni, bæði lögleg og ólögleg. Þrír Islend- 
ingar hafa tekið þátt í starfi nefndarinnar.

5. Norræna nefndin um málefni fatlaðra (NNH). Hér er um að ræða annars vegar 
starfsemi til að auka gæði hjálpartækja með prófun og upplýsingastarfi og hins veg- 
ar að reyna að nýta möguleika tölvutækni í sambandi við ný hjálpartæki. Islending- 
ar eiga tvo fulltrúa í nefndinni. Norræna menntasetrið fyrir starfsfólk sem annast 
blinda og heyrnarlausa (NUD) tengist nú nefndinni.

6. Norræna nefndin um prófanir á stöðlum rannsóknastofa (NORDKEM). Gert er 
ráð fyrir að þetta nefndarstarf leggist niður á næsta ári.

Tvær fastar nefndir starfa á vegum Norðurlanda:
1. Norræna hagskýrslunefndin (NOSOSKO). Nefndin hefur það hlutverk að afla 

sambærilegra upplýsinga um hagskýrslur og félagsmál á Norðurlöndum og sér um 
útgáfu bókar um þau efni. Þrír fulltrúar Islands eru í nefndinni, þar af einn frá Hag- 
stofu Islands.

2. Norræna nefndin um heilbrigðisskýrslur (NOMESKO). Nefndin útbýr sambæri- 
legar heilbrigðisskýrslur fyrir Norðurlönd og starfa margar undirnefndir á hennar 
vegum.

Auk þeirra nefnda, sem hér hefur verið um rætt, má geta um eftirfarandi samstarf:
1. Samvinna um málefni er varða alnæmi.
2. Nefnd sem annast framkvæmdaáætlun Norðurlanda um krabbamein.
3. Nefnd sem tengist samningum um sameiginlegan vinnumarkað.
4. Nefnd sem endurskoðar og hefur eftirlit með norrænum samningum um félagslegt 

öryggi.
5. Tvær fastanefndir starfa vegna matvæla: Norræna fastanefndin um matvæli (PNUN) 

og norræna embættismannanefndin um matvælamálefni (EK-LIVS).
Það er Ijóst af umræðum í norrænu félagsmálanefndinni að búist er við verulegum 

breytingum á norrænu samstarfi þegar EES-samvinnan verður að veruleika.

18. Starfsmannaskipti á Norðurlöndum.

18.1. Færeyingar og Grænlendingar með í starfsmannaskiptunum.
Hvergi er í skýrslum um endurmat á norrænni samvinnu getið sérstaklega um starfs- 

mannaskiptin. Samstarfsnefndin um starfsmannaskipti á Norðurlöndum ákvað því að 
leggja til að starfsemin félli undir eitthvert hinna svonefndu forgangssviða, með þeim 
rökum m.a. að starfsemin er á vegum stærsta vinnuveitanda á Norðurlöndum. Norður- 
lönd eru einn vinnumarkaður og sýnt hefur verið fram á með greinilegum og áþreifan- 
legum hætti hvaða árangur starfsemin hefur borið. Gerð var tillaga um að starfsmanna- 
skiptin heyrðu undir fjórða svið samkvæmt tillögum „St0re-hópsins“, þ.e. þegnréttindi 
(„medborgarnas ráttigheter“).

Ráðherranefndin hefur samþykkt að starfsmannaskiptin skuli einnig ná til Færeyja og 
Grænlands. Samþykkt hefur verið að breyta starfsreglum samstarfsnefndarinnar með til- 
liti til þessa.

Fjárveiting til starfsmannaskipta fyrir árið 1993 mun nema 1.889.000 d.kr. Er það 
óbreytt fjárhæð frá fyrra ári að raungildi. Óráðstafað fé nemur 312.711 d.kr. Ónotuð fjár- 
veiting vegna Færeyja og Grænlands nemur 100.000 d.kr., þannig að til ráðstöfunar eru 
2.301.711 d.kr. Fjárhæðin skiptist þannig (Færeyingar og Grænlendingar halda ónotaðri 
fjárveitingu fyrra árs):

Til ráðstöfunar 1993 (d.kr.)

Danmörk ................................................................................ 14,5% 290.000
Finnland................................................................................... 26,5% 530.000
Færeyjar................................................................................... 2,5% 50.000

(92)................................................................................... — 50.000
Grænland................................................................................ 2,5% 50.000

(92)................................................................................... — 50.000
ísland ................................................................................... 5% 100.000
Noregur................................................................................... 19% 380.000
Svíþjóð ................................................................................... 30% 600.000
Sveitarstjórnir......................................................................... — 100.000
Óráðstafað.............................................................................. — 101.711
Samtals 2.301.711

19. Norrænt samstarf um samgöngumál.

Norrænt samstarf um samgöngumál fer fyrst og fremst fram í norrænni embættis- 
mannanefnd fyrir samgöngumál (NET) sem í eiga sæti ráðuneytisstjórar samgönguráðu- 
neytanna á Norðurlöndum ásamt aðstoðarfólki. NET er jafnframt með fasta undirnefnd, 
norræna nefnd fyrir samgöngurannsóknir (NKTF), og hefur hún fengið til ráðstöfunar um- 
talsverðan hluta þess fjármagns sem NET hefur yfir að ráða frá norrænu ráðherranefnd- 
inni. Starf NET á undangengnu ári hefur að verulegu leyti verið fólgið í endurskoðun nor- 
ræna samgöngusamningsins frá 1972 og endurmati á norrænu samstarfi í samgöngu- 
málum.

Sérstök embættismannanefnd (EK-T), sem samgönguráðuneytið á fulltrúa í, starfar að 
ferðamálum. Munurinn á henni og NET er fyrst og fremst sá að ferðamál heyra undir 
önnur ráðuneyti en samgönguráðuneyti á hinum Norðurlöndunum.

Nefndin ber ábyrgð á framkvæmd norræna ferðamálasamningsins og starfar þar að 
auki sem vettvangur fyrir skoðanaskipti og umræður til eflingar ferðamála á Norður- 
löndum. Einnig vinnur nefndin að samræmingu á vinnu Norðurlandanna að ferðamálum 
á alþjóðlegum vettvangi.

Óljóst er um starfsemi og framtíð nefndanna tveggja, NET og EK-T, þegar þessi 
skýrsla er tekin saman.

20. Norrænt samstarf í iðnaðarmálum.

20.1. Þróun iðnaðar á Norðurlöndum.
Mikill samdráttur er í efnahagslífi flestra Norðurlanda. Fjárfesting í iðnaði hefur dreg- 

ist mjög saman vegna lítillar eftirspurnar, bæði á alþjóða- og heimamarkaði, lágrar arð- 
semi og minnkandi greiðslugetu. Fjöldi fyrirtækja hefur af þessum sökum orðið að leggja 
upp laupana og hefur það — ásamt mikilli uppstokkun — leitt til þess að iðnaðarfram- 
leiðslan hefur minnkað verulega. Löndin hafa ekki öll gengið í gegnum þetta samtímis. 
Samkeppnishæfnin hefur batnað vegna þróunar verðlags og launa og það hefur haft hag- 
stæð áhrif á útflutningsþróunina. Sum landanna hafa aukið markaðshlutdeild sína, en önn- 
ur geta hægt á skerðingu hennar. Spár benda til þess að útflutningurinn haldi áfram að 
aukast. Dregið hefur mjög úr fjárfestingum milli Norðurlanda og erlendar fjárfestingar 
þar hafa verið fremur litlar.

Stefnan í málum atvinnuveganna hefur miðað að áframhaldandi aðlögun að sameigin- 
legum evrópskum markaði og að málum sem snerta fjármagnsþörf fyrirtækja. í efna- 
hagsmálum almennt hefur augum einnig verið beint að arðsemi og samkeppnishæfni fyrir- 
tækjanna og það ekki síst vegna alvarlegrar stöðu fjármálastofnana. í Finnlandi og Sví- 
þjóð eru raunvextir mjög háir vegna kostnaðar við að verja gengi gjaldmiðlanna og vegna 
verðbólguþróunarinnar. Það hefur svo leitt til þess að opinber starfsemi hefur verið skor- 
in niður og þannig orðið til þess að draga enn frekar úr eftirspurn. í þessum löndum hafa 
erfiðleikar fjármálakerfisins einnig orðið til þess að hægja á einkavæðingunni. Óróinn á 
gjaldeyrismörkuðum hefur og að einhverju leyti náð til Noregs og Danmerkur þótt ástæð- 
urnar þar séu sumpart aðrar.

20.2. Iðnaðarmál á vegum ráðherranefndarinnar.
Samstarfið í iðnaðarmálum hefur verið í höndum ráðherranefndar iðnaðarráðherranna, 

en embættismannanefndin í iðnaðarmálum annast málatilbúnað. Samstarfið við orkugeir- 
ann hefur orðið nánara á árinu því að sömu ráðherrar sjá um báða málaflokkana. Tvær 
fastar stofnanir á norrænu fjárlögunum falla undir iðnaðarráðherrana, Norræni iðnaðar- 
sjóðurinn og NORDTEST, en að auki hefur verið höfð samvinna við ýmsar opinberar og 
einkareknar norrænar samstarfsstofnanir.

Stefnan í málum atvinnuveganna hefur verið til endurskoðunar á árinu. Fyrir það fyrsta 
hefur samstarfið í tæknirannsóknum og þróun tekið grundvallarbreytingum þar sem nor- 
ræn fyrirtæki geta framvegis tekið þátt í samevrópskum rannsóknaáætlunum á sviði iðn- 
aðarins. Af þeim sökum ákváðu ráðherrarnir á árinu að Norræni iðnaðarsjóðurinn eigi í

framtíðinni að vera viðbót við evrópskar áætlanir en ekki í samkeppni við þær og því 
fellst ráðherranefndin á nýja stefnuáætlun Norræna iðnaðarsjóðsins.

I öðru lagi ákvað ráðherranefndin að beina samstarfinu framvegis einkum að því að 
efla Norðurlöndin sem sannan heimamarkað smáfyrirtækja. Byrjað var á könnun á síð- 
asta ári til þess að framfylgja þessum nýju samstarfsáherslum. Hún tekur til atriða eins 
og fjármagnsþarfar smáfyrirtækjanna, samvinnu í útflutningsmálum og nauðsynjar innri 
uppbyggingar.

I síðasta lagi hefur ráðherranefndin á liðnu ári hrint í framkvæmd norrænni fram- 
kvæmdaáætlun í iðnaðarmálum Eystrasaltsríkjanna. Alls var byrjað á 15 verkefnum sem 
taka til tæknirannsókna og samræmingar, einkaleyfa, rekstrarréttar og starfsþjálfunar í fyr- 
irtækjum (Baltpraktik). Sérstaklega skipaður samhæfingarhópur stjórnar verkinu.

20.3. Norræni iðnaðarsjóðurinn.
Norræni iðnaðarsjóðurinn hafði á árinu 1992 um 100 millj. n.kr. til ráðstöfunar til þess 

að styðja einstök verkefni eða 18 milljónum minna en árið áður.
Starfsemi sjóðsins á árinu var einkum beint að lokum áætlananna þriggja, í líftækni, 

efnistækni og umhverfistækni, en þeim lýkur í ársbyrjun 1993 þótt sumum verkefnum 
verði haldið áfram á árinu. Ymiss konar fundir og málþing voru haldin í tengslum við lok 
áætlananna og vöktu Norrænir efnisdagar 1992 sérstaka athygli.

Sjóðurinn ákvað að taka upp nýja stefnu og frá og með árinu 1993 er miðað við að 
bæta upp það sem á vantar í væntanlegu tæknisamstarfi innan EES. Af því fé sem sjóð- 
urinn hefur til ráðstöfunar skal verja 75% til þriggja norrænna sérsviða, þ.e. nýrrar tœkni 
í skógar- og pappírsiðnaði, matvælaiðnaði og orkusparandi flutningum.

Á síðasta ári var reynt að koma þessari stefnubreytingu í fast form eftir víðtækt sam- 
ráð og athuganir. Þáttur í því var að meta hvaða samvinnu- og styrkjakerfi væri unnt að 
aðlaga breytingunni og hver þeirra þyrfti að leggja niður. Sjóðurinn hefur hingað til orð- 
ið að leggja niður tvær áætlanir, þ.e. tölfræðisamstarfið á sviði rannsókna og mennta- 
mála og námsmannaskipti NORDTEK-áætlunarinnar. Framvegis getur sjóðurinn aðeins 
staðið að verkefnum sem tengjast á eðlilegan hátt áherslum framtíðarinnar, norrænu sér- 
sviðunum. Þetta á t.d. við um styrki sem sjóðurinn veitir til stöðlunarverkefna og iðn- 
aðarrannsókna.

Áhugi umheimsins á iðnþróun á Norðurlöndum gefur tilefni til þess að styðja áfram 
útgáfu tímaritsins New Scandinavian Technology sem sjóðurinn kostar ásamt iðntækni- 
stofnunum landanna.

20.4. NORDTEST.
Á fjárhagsáætlun NORDTEST fyrir 1992 voru 14 millj. d.kr. Á árinu var byrjað á 42 

verkefnum og 52 nýjar NORDTEST-aðferðir voru viðurkenndar. Heildarfjöldi NORD- 
TEST-aðferða er þá orðinn um 1.200.

Á árinu hélt áfram stöðug endurnýjun starfseminnar og m.a. voru gefnar út nýjar 
framkvæmdaáætlanir á sérsviðum hljómburðar (aðallega umhverfishávaða), ytra um- 
hverfis og VVS (nær yfir loftræstingu, loftgæði og orkunotkun).

Þróun nýrra skoðunaraðferða var sem fyrr aðalverksvið NORDTEST. Lögð hefur ver- 
ið aukin áhersla á að hafa áhrif á Evrópusamstarfið með áætlun um norræna þáttinn og 
með auknum stuðningi við norræna þátttöku í vesturevrópskri samvinnu. Þetta hefur m.a. 
haft í för með sér aukin norræn áhrif á evrópska staðla. Einnig hefur verið gert í því að 
koma vinnunni við að tryggja gæði í starfsemi rannsóknastofa á rekspöl, en það er mjög

mikilvægt fyrir evrópska samvinnu að komið sé á traustvekjandi eftirliti með skoðun sam- 
kvæmt nýju Evrópustöðlunum. Starf NORDTEST á þessu sviði er nú þekkt á alþjóða- 
vettvangi og norrænar rannsóknastofur eru í fararbroddi í þessari þróun.

NORDTEST hefur auk þess tekið virkan þátt í samstarfinu innan Eurolab, Rilem, 
ILAC og annarra alþjóðastofnana. Það nær nú einnig til Austur- og Mið-Evrópu, eink- 
um Eystrasaltsríkjanna.

Frekari upplýsingar um starfsemina er að finna í væntanlegri ársskýrslu og í stefnu- 
áætlun 1991, Máldokument, og í fréttabréfinu NORDTEST Info.

20.5. Nordex.
Nordex er samstarfsvettvangur opinberra eftirlitsstofnana sem sjá um framkvæmd laga 

um eld- og sprengifimar vörur. A ársfundinum 1992 var fjallað um skipti á upplýsing- 
um um breytingar á löggjöf og skipulagi viðkomandi stofnana. Helstu slysin voru rædd 
í því skyni að fá fram hvað betur mætti fara. Formsatriði á landamærum og staðlamál 
voru einnig til umræðu svo að grundvalla mætti samnorræna afstöðu. Ef þurfa þykir hafa 
viðkomandi stofnanir óformlegt samband sín á milli og skipa vinnuhópa.

20.6. Norda.
Formlegri samvinnu norrænna vottunarstofnana var komið á fót innan Norda árið 

1991.
Með stuðningi ráðherranefndarinnar hélt Norda á liðnu ári málþing fyrir norræna 

embættismenn, sem og aðra, um „ný eftirlitsform í Evrópu og á Norðurlöndum — ný 
hlutverk og verkefni yfirvalda“. Þátttakendur voru 110 frá öllum Norðurlöndum, en auk 
þeirra tóku þátt í málþinginu helstu embættismenn framkvæmdastjórnar EB á þessu sviði.

Norda hefur enn fremur verið með áætlun í gangi sem miðar að því að koma á sam- 
norrænni menntun matsmanna vottunarstofnana, sem og leyfisstofnana, m.a. í þeim til- 
gangi að koma upp hópi hæfra matsmanna. Fyrsta námskeiðið verður væntanlega hald- 
ið fyrri hluta ársins 1993.

20.7. Normet.
Normet er frjáls samstarfsstofnun um mælingartækni sem sett var á stofn 1974 að 

frumkvæði ráðherranefndarinnar. A árinu 1992 tóku Danmörk, Finnland, Noregur og 
Svíþjóð þátt í starfi Normets. Samstarfið er í formi sameiginlegra verkefna mælingar- 
tæknistofnana einstakra landa og iðnaðarins.

Unnið var að þróun eins viðamikils verkefnis á síðasta ári, sem hefur að markmiði að 
bæta gæði mælingartækninnar almennt í fyrirtækjum („Spárbarhet i nordisk industri“/ 
„Merkjanleiki“ í norrænum iðnaði). Stofnað var til verkefnisins eftir að í Ijós kom að 
mikið skorti á að þessu leyti. Normet átti á árinu auk þess þátt í því að skipuleggja 14. 
norrænu ráðstefnuna um mælingartækni og fínstillingu. Samvinna er og milli Normet og 
Norda um þjálfun tæknilegra matsmanna fyrir norrænar vottunarstofnanir og á sviði mæli- 
tæknilegrar endurskoðunar.

Til þess að aðhæfa sig öðrum norrænum og evrópskum stofnunum (Euromet) hefur 
Normet markað þá stefnu að beita aðferðum Euromets á Norðurlöndum. Við það gefast 
Normet einnig betri tækifæri til þess að efla þátt mælingartækninnar í gæðastjórnun iðn- 
aðarins.

20.8. Verkefni og styrkir.
Ráðherranefndin veitti á árinu 1992 styrki úr þeim sjóðum sem iðnaðurinn hafði til 

ráðstöfunar til eftirfarandi verkefna:
— Stöðlun þrýstitanka, 100.000 d.kr.
— Áframhald kortlagningar á jarðfræði Mið-Norðurlanda, 200.000 d.kr.
— Könnun: Líftækni og einkaleyfi, 45.000 d.kr.
— Þróunaráætlun: Vöxtur iðnaðar og byggðaþróun á Norðurlöndum, 105.000 d.kr.
— Norræn samvinna um evrópska skrifstofu á sviði umbúðatækni, 219.000 d.kr.
— Þjálfun gæðatækna fyrir norrænan fataiðnað, 250.000 d.kr.
— Forkönnun á samstarfi norrænu tækniakademíanna, 15.000 d.kr.
— Styrkur til ráðstefnunnar „Nordic Venture Contact Forum“ 1992, 50.000 d.kr.
— Málþing: Norrænir atvinnuvegir á breytingatímum, 50.000 d.kr.

20.9. Tilmæli og álitsgerðir Norðurlandaráðs.
20.9.1. Tilmœli.

Norðurlandaráð lagði til í tilmælum nr. 14/92, Styrking Norræna iðnaðarsjóðsins, að 
gerðar yrðu „viðeigandi ráðstafanir til þess að styrkja stöðu og starfsemi Norræna iðn- 
aðarsjóðsins til gagns fyrir norrænt samstarf í málum atvinnuveganna“.

Ráðherraefndin svarar:
„Fjárveitingar á fjárlögum til Norræna iðnaðarsjóðsins hafa verið mikið ræddar í ráð- 

herranefndinni, m.a. vegna þess að fjárveitingar til hans lækka mjög frá og með fjárlög- 
um fyrir 1993 þegar fjárhagslegu framkvæmdaáætluninni lýkur.

Ráðherranefndin kemur til með að meta vandlega hvaða fjármagn þurfi til þess að 
hrinda megi nýrri stefnu sjóðsins í framkvæmd á viðunandi hátt.“

I tilmælum nr. 16/92, Aðgerðir til þess að örva nýsköpun í atvinnulífinu, mælist 
Norðurlandaráð til þess við ráðherranefndina að hún láti „kanna og meta aðgerðir til þess 
að örva starfsemi á sviði uppfinninga og nýsköpunar á Norðurlöndum“.

Ráðherranefndin svarar:
„I tilmælunum er sérstaklega bent á þá hvatningu sem norræn uppfinningaverðlaun 

eru fyrir nýskapendur og uppfinningamenn. Ráðherranefndin gerir ekki lítið úr þeim 
áhrifum, en á umbrotatímum norrænnar samvinnu er það ekki reiðubúið að binda fé til 
nýrra verðlauna næstu árin. Ráðherranefndin er þó hlynnt því að örva nýsköpun í at- 
vinnulífinu á annan hátt. Til að mynda hyggst nefndin sinna sérvandamálum smáfyrir- 
tækja og hvernig unnt sé að örva stofnun nýrra fyrirtækja og nýsköpunarhneigð.“

20.9.2. Álitsgerðir.
I álitsgerð 4/1992/e, í hluta C 2 á sérsviði efnahagsmálanefndar, segir í 4. lið: „Vinna 

að því að efla samkeppnishæfni Norðurlanda með það að markmiði að gera Norðurlönd- 
in að svæði hagvaxtar og taka í því mið af þýðingu rannsóknastarfseminnar, ekki hvað 
síst tækni- og iðnaðarrannsókna.“ í 5. lið segir: „Stuðla að traustri efnahagsþróun sem 
tryggt geti og eflt velferðina á Norðurlöndum.“

Ráðherranefndin svarar:
„Frá því í ársbyrjun 1993 eiga öll Norðurlöndin aðild að sameiginlegum evrópskum 

markaði og nefndin telur að það sé ein mesta hvatning sem norrænt atvinnulíf hefur 
fengið frá stríðslokum. EES-samningurinn gerir norrænu atvinnulífi í heild kleift að taka 
fullan þátt í iðnaðaráætlunum EB og það fær um leið sömu tækifæri og sömu skilyrði til 
að taka þátt í stóru evrópsku iðnaðaráformunum. í atvinnulífi Norðurlanda eru þó viss

sameiginleg svið í ákveðnum greinum sem ekki geta vænst þess að fá stuðning í sam- 
evrópskum áætlunum. Ráðherranefndin hefur því falið Norræna iðnaðarsjóðnum að beina 
starfsemi sinni einkum að stuðningi við þau. Ráðherranefndin vill einnig styðja við bak- 
ið á smáum og meðalstórum fyrirtækjum með því m.a. að kanna möguleika á því að bæta 
úr þörf þeirra á áhættufjármagni með norrænni samvinnu. Að öðru leyti vill ráðherra- 
nefndin leggja áherslu á þýðingu þess að kanna, m.a. á norrænum grundvelli, hvað unnt 
sé að gera til þess að bæta þróunarskilyrði atvinnulífsins almennt. Með því að færa efna- 
hagsmál, atvinnumál og skipulag á ákveðnu sviði undir einn hatt vill ráðherranefndin 
styrkja og treysta aðgerðir til þess að auka uppgang atvinnuveganna. Ráðherranefndin vill 
að lokum leggja áherslu á að norrænt atvinnulíf getur einungis þróast í hinni nýju evr- 
ópsku samkeppni með styrkri efnahagsstefnu, bættum grundvallarskilyrðum og innri upp- 
byggingu. Þar er að finna forsendur þess að hægt verði að tryggja og þróa velferðina á 
Norðurlöndum.“

21. Norrænt samstarf um orkumál.

21.1. Almennt.
A sviði orkumála hefur verið unnið eftir samstarfsáætlun fyrir tímabilið 1989-1992. 

Aætlunin tók mið af áætlun fjármálaráðherra Norðurlandanna um hagvöxt og atvinnustig, 
jafnframt því sem áhersla var lögð á umhverfismál í Ijósi skýrslu heimsnefndar Samein- 
uðu þjóðanna, „Sameiginleg framtíð vor“. I júní 1990 var ákveðið að styrkja samstarf- 
ið og leggja höfuðáherslu á eftirtalin svið:
— sameiginlegan norrænan markað fyrir raforku, 
— sameiginlegan norrænan markað fyrir jarðgas, 
— bætta nýtingu orkunnar, m.a. annars með því að vinna að því að setja reglur um 

merkingu á heimilistækjum og staðla fyrir þau,
— nýtingu orkulinda sem valda minni mengun,
— samstarf á sviði orkurannsókna og
— alþjóðlegt samstarf.

Fjárveiting norrænu embættismannanefndarinnar um orkumál af fjárlögum norrænu 
ráðherranefndarinnar nam rúmum 8 millj. d.kr. Fjárhæð þessari var varið til að kosta 
norræn samstarfsverkefni og rannsóknir á vegum undirnefnda eins og nánar er vikið að 
hér á eftir.

Á vegum embættismannanefndarinnar störfuðu fjórir hópar sem fjölluðu um orku- 
markað, orku og umhverfismál, hagkvæma orkunýtingu og orkurannsóknir. Embættis- 
mannanefndin og Nordel skiptast reglulega á upplýsingum og árlega er sameiginlegur 
fundur.

Á árinu var ákveðið að endurskipuleggja samstarfið og efla samvinnu orku- og iðn- 
aðarsviðanna, enda fer sama ráðuneyti með orku- og iðnaðarmál á öllum Norðurlöndum 
nema í Danmörku, en þar fer sami ráðherra með bæði ráðuneytin. Ákveðið var að sam- 
eina embættismannanefndirnar um orku- og iðnaðarmál 1. janúar 1993, samtímis því sem 
undirhópar, aðrir en orkurannsóknahópurinn, voru lagðir niður.

Mál þessi eru nú í endurskoðun á vegum fulltrúa forsætisráðherra Norðurlanda og 
einstakra fagráðherra. Framvegis er stefnt að því að haldnir verði sameiginlegir fundir 
iðnaðar- og orkuráðherra Norðurlanda einu sinni á ári. Jafnframt var ákveðið að auka 
verulega áherslu á alþjóðlegt samstarf. I því sambandi er gert ráð fyrir að fjalla í aukn-

um mæli um undirbúning alþjóðlegra samninga, svo sem Orkusáttmála Evrópu og Lofts- 
lagssáttmála Sameinuðu þjóðanna, þróunina innan Evrópubandalagsins, orkuþátt Evr- 
ópska efnahagssvæðisins og undirbúning funda í Alþjóðaorkustofnuninni.

Hér á eftir verður gerð grein fyrir helstu verkefnum sem unnið hefur verið að.

21.2. Orkumarkaður.
Helstu verkefni á sviði orkumarkaðar og orkuáætlana voru:

— Námsstefna um bestun orkunotkunar á Norðurlöndum var haldin í Noregi í júní.
— Námsstefna um skipulagsform orkufyrirtækja var haldin í Svíþjóð í september.
— Bók um orkuáætlanir á Norðurlöndunum. Meðal annars er fjallað um löggjöf og þætti 

er lúta að umhverfismálum.
— Mat á áhrifum mismunandi leiða til að draga úr losun koltvísýrings á orkumál og 

efnahag Norðurlandanna með tilliti til áherslna Norðurlandanna við mótun megin- 
reglna í alþjóðlegum sáttmálum um að draga úr losun gróðurhúsalofttegunda.

— Þróun aðferða við að meta kostnað af raforkuskorti.
— Viðskipti með raforku á Norðurlöndunum og greining á möguleikum til að þróa 

sameiginlega markað fyrir raforku.
— Samanburður á kostnaði við aukna raforkuvinnslu og raforkusparnað.
— Líkan fyrir norrænan orkumarkað — verkefnið er unnið fyrir orkumarkaðshópinn og 

orku- og umhverfishópinn.

21.3. Orka og umhverfi.
Helstu verkefni voru:

— Námstefna um aukna notkun endurnýjanlegra orkulinda á Norðurlöndunum var hald- 
in í Danmörku í maí.

— I framhaldi af ráðstefnu Sameinuðu þjóðanna í Rio de Janeiro um umhverfi og þró- 
un var haldin ráðstefna í Noregi í október um leiðir til sjálfbærrar þróunar á orku- 
sviðinu.

— Mat á afleiðingum hugsanlegra veðurfarsbreytinga fyrir vatnsorkukerfið.
A sviði flutninga var náið samstarf við embættismannanefndirnar um umhverfismál 

og samgöngumál. Meðal samstarfsverkefna var ráðstefna um möguleika til sjálfbærrar 
þróunar á Norðurlöndunum.

21.4. Hagkvæm orkunotkun.
Helstu verkefni, er lúta að hagkvæmri orkunotkun og orkuspamaði, voru:

— Mótun tillagna um að merkja heimilistæki eftir orkunotkun og vinna að því að sett- 
ir verði staðlar fyrir orkunotkun heimilistækja. Tillögurnar hafa haft mikil áhrif á 
tillögur innan Evrópubandalagsins á þessu sviði.

— Ahrif þess á orkusparnað að auka upplýsingar sem fram koma á orkureikningum.
— Námsstefna um orkusparnað var haldin í Kaunas í Litáen 3.-4. desember. Þátttak- 

endur voru frá öllum Eystrasaltsríkjunum og Norðurlöndunum.

21.5. Orkurannsóknir.
Meginmarkmiðið með samstarfinu á sviði orkurannsókna er að byggja upp þekkingu 

á sviði orkumála við háskóla á Norðurlöndunum. Starfað er eftir rannsóknaáætlun sem 
nær til áranna 1991-1994 og er verkefnið fjármagnað beint af löndunum. Fjárhagsáætlun

fyrir verkefnið var um 22 millj. n.kr. á árinu 1992. Rannsóknaáætlunin nær til eftirtal- 
inna sviða:
— Lífræn orka og umhverfi.
— Efnarafalar.
— Fast eldsneyti.
— Hitaveitur.
— Orka og samfélag.
— Olíutækni.

Um 60 vísindamenn fá árlega styrk til lengri eða skemmri dvalar við norræna skóla 
eða stofnanir.

22. Afnám tæknilegra viðskiptahindrana.

Stjórnarnefnd um afnám tæknilegra viðskiptahafta hélt fimm fundi á árinu 1992. Auk 
hefðbundinna mála var fjallað um staðlamál og framtíð nefndarstarfsins með hliðsjón af 
endurmati á norrænu samstarfi. Þá má m.a. nefna að samráð var haft um undirbúning 
undir ráðstefnu í Riga í Lettlandi sem ýmsir nefndarmenn tóku virkan þátt í.

Segja má að starfi nefndarinnar í óbreyttri mynd sé að Ijúka. Þá hefur verið tekin 
ákvörðun um að draga úr þátttöku íslendinga í starfi nefndarinnar og tengja hana m.a. 
þátttöku í öðrum fundum um tæknileg viðskiptahöft.

23. Norrænt samstarf um neytendamál.

23.1. Norræn áhrif á stefnu EB í neytendamálum.
Á árinu 1992 hefur norræna samstarfið á sviði neytendamála einkennst af undirbún- 

ingnum fyrir EES-samstarfið og hefur gífurleg vinna farið í að aðlaga neytendalöggjöf- 
ina reglum EB.

Hinn sameiginlegi markaður mun væntanlega leiða til meiri samkeppni sem aftur á 
móti þýðir meira vöruúrval og lægra verð. Einnig hafa Norðurlöndin unnið að því að 
samræma lög og reglur varðandi vöruöryggi að reglum EB og í undirbúningi er að sam- 
ræma markaðseftirlitið á öllu EES-svæðinu.

í norrænu embættismannanefndinni um neytendamál (NEK) hefur verið unnið að nýrri 
áætlun um samstarf á sviði neytendamála og er reiknað með að hún verði samþykkt á 
næsta ári. Þetta er í þriðja skiptið sem slík áætlun er samin og á hún að gilda fyrir tíma- 
bilið 1994-1998. Tilgangurinn með áætluninni er að styrkja þróun neytendamála á 
Norðurlöndunum og að skapa grundvöll til að hafa áhrif á stefnu EB í neytendamálum. 
Hluti af vinnu embættismannanefndarinnar fer fram í formi verkefna, en niðurstöður 
þeirra eru síðan notaðar til að hafa áhrif á hina evrópsku og alþjóðlegu þróun á sviði 
neytendamála. Af u.þ.b. 35 verkefnum á árinu 1992 hafa íslenskir þátttakendur verið með 
í 13 þeirra. Um er að ræða rannsóknir, upplýsingasöfnun, ýmsar kannanir og samanburð 
á milli Norðurlandanna.

Norræn samvinna á sviði neytendamála hefur einkennst af samstarfi milli yfirvalda, 
neytendasamtaka og neytendastofnana. í skýrslu forsætisráðherra Norðurlandanna um 
framtíð norræns samstarfs er boðuð aukin áhersla á pólitískan þátt samstarfsins. I nýju

áætluninni frá NEK um samstarf á sviði neytendamála er tekið mið af þessari áherslu, en 
um leið er lagt til að haldið verði áfram að vinna náið með hagsmunaaðilum.

24. Samstarf norrænna hagstofa — hagskýrslugerð.

Hagstofa Islands tók sem fyrr þátt í hinu reglubundna samstarfi norrænu hagstofanna 
um hagskýrslugerð. Samstarfið undanfarin ár hefur falist í fundum hagstofustjóra, vinnu- 
nefndum um samstarfsverkefni og sameiginleg áhugamál á hinum ýmsum sviðum hag- 
skýrslugerðar og sameiginlegri stjórn á Hagstofu Norðurlandanna í Kaupmannahöfn. Hag- 
stofustjórarnir eiga með sér reglubundna fundi í tengslum við þátttöku þeirra í hag- 
skýrslusamstarfi Evrópuríkja og Sameinuðu þjóðanna. Auk þess hafa á þriggja ára fresti 
verið haldnir „stórir“ hagstofustjórafundir þar sem fjallað hefur verið um ýmis sérstök og 
mikilvæg málefni og teknar ákvarðanir um samstarf hagstofanna.

Dagana 18.-21. júlí 1992 var haldinn „stór“ hagstofustjórafundur á Akureyri. Þessi 
fundur markaði tímamót þar sem á honum voru teknar ákvarðanir um endurskipulagn- 
ingu norræna hagskýrslusamstarfsins.

Markmið þess var að draga úr kostnaði, gera samstarfið hnitmiðaðra og ekki síst að 
samræma það stórauknu hagskýrslusamstarfi Evrópuríkja á grundvelli fyrirhugaðra samn- 
inga um Evrópska efnahagssvæðið. Samstarfið verður einkum þríþætt. Fundir hagstofu- 
stjóra, sem haldnir verða í tengslum við Evrópufundi, munu stýra samstarfinu og munu 
hagstofustjórarnir skiptast á um að vera í fyrirsvari. Þá hefur verið komið á fót sam- 
skiptaneti og leysir það starfsnefndir hagstofanna af hólmi. Samskiptanetið greinist í 
u.þ.b. 40 efnissvið eða hópa og á hver hagstofa fulltrúa á hverju sviði. Hlutverk sam- 
skiptahópanna er að miðla upplýsingum milli hagstofanna um starfsemina, nýjungar í 
henni og fengna reynslu. Þá munu hóparnir, hver á sínu sviði, annast þau norrænu verk- 
efni sem hagstofunum kunna að verða falin af norrænu ráðherranefndinni og Norður- 
landaráði. Loks er gert ráð fyrir sérstöku samráði á vegum hópanna um þau hagskýrslu- 
verkefni sem Evrópusamstarfið tekur til. Þriðji meginþáttur hagskýrslusamstarfsins hvíl- 
ir á Hagstofu Norðurlandanna sem gegnir reglubundnu samræmingarhlutverki, undirbýr 
verkáætlanir og fundi hagstofustjóra og annast sameiginlegar útgáfur.

Þetta samstarf er mjög mikilvægt fyrir íslenska hagskýrslugerð, sérstaklega þar sem 
það gerir Islendingum kleift að færa sér í nyt með greiðum hætti margháttaða reynslu 
norrænu hagstofanna sem allar eru miklu stærri og öflugri en íslenskar hagskýrslustofn- 
anir.

Loks má nefna að í beinu framhaldi af hagstofustjórafundinum á Akureyri var hald- 
ið norrænt tölfræðingamót í Reykjavík 22.-25. júlí. Þetta mót var hið 19. í röðinni en 
slíkar ráðstefnur eru haldnar á þriggja ára fresti til skiptis á Norðurlöndunum. Hagstofa 
íslands skipulagði og annaðist mótshaldið. Þátttakendur voru um 300 frá öllum Norður- 
löndunum, 430 að meðtöldum gestum.

25. Samstarf í byggðamálum.

ísland er þátttakandi í samstarfi embættismanna í byggðamálum og hefur verið til 
margra ára. Fulltrúi Islands í NERP, norrænu embættismannanefndinni í byggðamálum, 
er Sigurður Guðmundsson, forstöðumaður þróunarsviðs Byggðastofnunar. Þá er Byggða-

stofnun aðili að norrænu rannsóknastofnuninni í byggðamálum (NordREFO). Situr sami 
maður í stjórn stofnunarinnar og gegnir þar formennsku til tveggja ára frá 1. júlí 1992.

Starf NERP á árinu 1992 einkenndist mjög af undirbúningi vegna Evrópska efna- 
hagssvæðisins og vegna umsókna þriggja Norðurlandaríkja um aðild að EB. Undir lok 
ársins 1991 var samþykkt á ráðherrafundi ný samstarfsáætlun á sviði byggðamála. Þar er 
áfram lögð áhersla á þátt samstarfs milli héraða en samvinna á því sviði hefur tekið til 
sín stærsta hlutann af fjárveitingum til málaflokksins. A næstu árum á að leggja aukna 
áherslu á þátt rannsókna í samstarfinu.

Á árinu 1992 var unnið við rannsóknarverkefni um sjávarútveg á vegum NordREFO. 
Þetta er fyrsta verkefnið sem unnið er með þátttöku Færeyja og Grænlands. Verkefnið 
hefur að markmiði að fjalla um stöðu og möguleika þeirra héraða sem helst byggja af- 
komu sína á sjávarútvegi á Norðurlöndum. Á árinu kom út á vegum skrifstofu ráðherra- 
nefndarinnar í Kaupmannahöfn fyrsti áfangi þessa rannsóknastarfs sem er skýrsla með 
greinargóðri lýsingu á sjávarútvegi þeirra fimm landa sem taka þátt í þessu verkefni, 
þ.e. íslands, Grænlands, Færeyja, Noregs og Danmerkur. Island hefur einnig tekið þátt 
í rannsóknarverkefni um byggðir þar sem fólki hefur fækkað mjög á undanförnum árum. 
Þátttaka Islands í rannsóknarverkefnum á vegum NordREFO hefur þannig vaxið á undan- 
förnum árum.

26. Norrænt samstarf um upplýsingavinnslu.

26.1. Norræn samráðsnefnd um stefnumótun á sviði upplýsingavinnslu (AG-data).
Nefnd þessi var skipuð samkvæmt bréfi norrænu ráðherranefndarinnar, dags. 30. sept- 

ember 1991, í framhaldi af tillögum fyrri samráðsnefndar er í daglegu tali var kölluð 
KO-data. Tillögurnar er að finna í skýrslunni „Framtidiga datapolitiska satsningsomráder 
innan Nordisk ministerrád“ sem dagsett er í maí 1991. Itarlega er greint frá þessum til- 
lögum í skýrslu samstarfsráðherra fyrir árið 1991. Verkefnin voru því í raun allnákvæm- 
lega skilgreind fyrir fram og því fjármagni heitið sem talið var þurfa, eða 4,5 millj. d.kr. 
samtals á starfstímanum. Hin nýja nefnd, AG-data, hefur þannig tiltölulega skýr mark- 
mið og fjárhagslegt svigrúm til að koma þeim í framkvæmd. Starfi hennar skal sam- 
kvæmt skipunarbréfi Ijúka í árslok 1994.

Af hálfu Islendinga var Jóhann Gunnarsson, deildarstjóri tölvumála í fjármálaráðu- 
neytinu, skipaður í nefndina.

Megináherslur í tillögum KO-data voru sem hér segir:
Talið var æskilegt að Norðurlandaþjóðirnar ættu með sér samstarf um eftirtalda mál- 

efnaflokka:
1. Norræna samvinnu í Ijósi sameiningar Evrópu.
2. Upplýsingatækni og skilvirkniaukningu í opinberum rekstri.
3. Öryggismál tengd upplýsingatækni.

I samræmi við ofangreint skulu megináherslur í starfi AG-data-nefndarinnar beinast 
að því að stuðla að samræmingu norrænna sjónarmiða og aðgerða með tilliti til þess sem 
er að gerast í EB, einkum hvað varðar notkun upplýsingatækni í opinberri stjórnsýslu, þ.e. 
— að hafa frumkvæði um úttektar- og þróunarverkefni, ráðstefnur o.fl. varðandi mik- 

ilvæg álitamál tengd upplýsingastefnu,
— að veita norrænum samtökum og stofnunum stuðning og ráðgjöf varðandi upplýs- 

ingastefnu.

Hér á eftir verða rifjuð upp helstu verkefni AG-data samkvæmt tillögunni ásamt frá- 
sögn af framkvæmd þeirra og stöðu um áramótin 1992-1993. Nokkuð dróst að unnt væri 
að taka til starfa vegna þess að tilnefning fulltrúa í nefndina barst seint frá Finnlandi. 
Haldnir hafa verið þrír fundir á árinu, allir í húsakynnum norrænu ráðherranefndarinn- 
ar í Kaupmannahöfn.

26.2. EB-tengiliður.
I samræmi við tillögurnar var Emil Bundesen, sérfræðingur í danska fjármálaráðu- 

neytinu, ráðinn í hálft starf sem EB-tengiliður á vegum nefndarinnar með það forgangs- 
verkefni að velja úr og senda tengiliðum í hverju landi upplýsingar um málefni tengd 
upplýsingatækni í opinberri stjórnsýslu. Jóhann Gunnarsson hefur gegnt hlutverki tengilið- 
ar hér á landi. Meðal efnis, sem borist hefur, er ýmislegt varðandi staðla, beitingu þeirra 
og undirbúning nýrra tillagna um stöðlun. EPHOS (European Purchasing Handbook for 
Open Systems) er fyrirferðarmikil í þessu sambandi. Einnig má nefna öryggi upplýs- 
ingakerfa og gagna í þeim, meðferð persónuupplýsinga, stofnun sameiginlegs markaðar 
fyrir upplýsingatækni o.fl.

26.3. Upplýsingatækni í opinberri stjórnsýslu.
Lagt var til að í norrænni samvinnu skyldi ýtt úr vör tilraunaverkefni um mælingu og 

greiningu árangurs af því að beita upplýsingatækni í stjórnsýslunni. Tillaga um verkefni 
í þessa veru liggur fyrir frá sænska „Statskontoret“, en málið er talið þurfa ítarlegri út- 
færslu áður en unnt sé að samþykkja fjárveitingu til þess.

Nefndin styrkti undirbúningsvinnu fyrir tvær stuttar ráðstefnur sem haldnar voru í 
Helsingfors seint á árinu, aðra um skjalasendingar milli tölva (SMT eða EDI), og hina 
um staðlað form skjala (Open Document Architecture, ODA). Tilgangurinn var að kanna 
stöðu þessara mála í hverju landi og hvort grundvöllur væri fyrir sameiginlegum aðgerð- 
um á einhverjum sviðum. Margrét Arnórsdóttir, yfirkerfisfræðingur hjá Skýrr, sótti þess- 
ar ráðstefnur. Hún flutti erindi um stöðu SMT hér á landi. í Ijós kom að framgangur 
SMT-tækninnar hjá hinu opinbera hefur verið svipaður hér og í grannlöndunum. Um 
ODA hefur lítt verið fjallað enn þá hér, en fylgjast þarf með því sem er að gerast. Þar 
sem skammt er um liðið er ekki komið í Ijós hvort stofnað verði til samvinnuverkefna í 
beinu framhaldi af ráðstefnunum. Niðurstöður og erindi beggja þessara ráðstefna verða 
gefin út í skýrslum sem aðgengilegar verða hér á landi.

Nokkrar tillögur um minni háttar verkefni í þessum málaflokki hafa borist nefndinni 
en ekki hlotið stuðning.

Stjórnunarhættir og venjur eru líkar á öllum Norðurlöndum. Því liggur samvinna beint 
við í þróun kerfa og stefnumótun á þessu sviði. Talsverð samvinna hefur verið um hag- 
sýslu á upplýsingasviðinu, en hana má auka. Lagt var til að nefndin skyldi verja fé til að 
efla samvinnu af þessu tagi.

Því var efnt til fjölmennrar ráðstefnu í maí sl. í Stokkhólmi um framleiðni í opin- 
berri stjórnsýslu og notkun upplýsingatækni í því skyni. „Statskontoret“ stóð fyrir ráð- 
stefnunni en AG-data styrkti undirbúningsvinnu. Markhópur áheyrenda var æðstu stjórn- 
endur, fjármálastjórar og yfirmenn uppplýsingatækni í stofnunum. Það er mat aðstand- 
enda að einmitt þessi hópur hafi mætt vel og að menn hafi almennt talið efni ráðstefn- 
unnar fróðlegt og hvetjandi. Von er á að erindi, sem flutt voru á ráðstefnunni, komi út 
í bók á næstunni. Jóhann Gunnarsson var í undirbúningsnefnd og sótti þessa ráðstefnu 
einn Islendinga. Nokkrum stjórnendum stórra stofnana var boðin þátttaka, en enginn sá

sér færi á að fara. Kappkostað hefur verið að kynna ýmislegt úr þeim hagræðingarboð- 
skap sem þarna var á ferðinni, bæði á fundum með stjórnendum stofnana, í samræðum 
og á opinberum fundum. Einnig hefur nokkurt upplag verið pantað af áðurnefndri bók til 
dreifingar.

26.4. Stöðlun upplýsingakerfa.
I flestum landanna er nú verið að dreifa ábyrgð varðandi kaup og rekstur upplýsinga- 

kerfa. Forsenda fyrir slíkri dreifingu er að yfirvöld skilgreini staðla um gerð kerfa og 
samskipti þeirra á milli og komi þeim á framfæri. Lagt var til að hefja samvinnu um 
stöðlun í opinberri stjórnsýslu sem verði í höndum hagsýsludeilda landanna. Tilgangur- 
inn er að leiða í Ijós sameiginlega afstöðu Norðurlandanna til notkunar staðla varðandi 
upplýsingatækni. Verkefnið verður að taka mið af frumkvæði EB.

Rædd hafa verið nokkur hugsanleg verkefni í þessu sambandi án þess að ákvarðan- 
ir hafi verið teknar. Má nefna samræmd tölvutæk persónuskilríki, en þar er lagaleg staða 
óljós, svo og „almenningsnet“ þar sem Finnar hafa tillögur í undirbúningi.

26.5. Öryggi gagna.
Bæði í einkarekstri og opinberum rekstri er í auknum mæli gefinn gaumur að ör- 

yggissjónarmiðum í tengslum við upplýsingakerfi, unnin í tölvum. KO-data taldi sh'k mál 
frekar af skipulagslegum toga en tæknilegum og að á Norðurlöndum sé þörf fyrir hert- 
ar aðgerðir í málinu.

I samræmi við tillögur skýrslunnar um að gerð verði forkönnun á stöðu öryggismála 
upplýsingakerfa í löndum okkar er nú verið að undirbúa á vegum AG-data víðtæka rann- 
sókn á stöðunni í hverju landi fyrir sig. „Statskonsult“ (hagsýslustofnun) í Noregi mun 
stjórna verkinu, en skipuð hefur verið norræn verkefnisstjórn. Af hálfu íslendinga var 
ákveðið að leggja ekki til mann í verkefnisstjómina, en fylgst verður með málinu og 
upplýsingar veittar, svo að bera megi stöðu okkar saman við nágrannaþjóðimar.

26.6. Mikilvægt samstarf fyrir Islendinga.
Fyrir alla vinnu við stefnumörkun og leiðbeiningar um stjórn upplýsingatæknimála í 

íslenska ríkiskerfinu er ómetanlegt að hafa aðgang að sérfræðingum annarra þjóða og fá 
tækifæri til að taka þátt í verkefnum af því tagi sem hér hefur verið greint frá. Upplýs- 
ingatæknin mun á næstunni bjóða upp á fjölbreytta samskipta- og tjáningarmöguleika sem 
mikilvægt er að við Islendingar getum nýtt okkur, enda mun hagkvæmni þess reynast 
ótvíræð. Að fylgjast með þróun þessara mála og stuðla að nýtingu nýrrar hagnýtrar upp- 
lýsingatækni í þágu norrænnar stjórnsýslusamvinnu er eins og af framangreindu má ráða 
á verksviði AG-data.

27. Norrænt samstarf í þróunarmálum.

27.1. Formleg embættismannanefnd um þróunarmál e.t.v. lögð niður.
Arið 1992 voru haldnir tveir sérstakir fundir í EK-B, hinn fyrri 30. mars í Ósló og 

hinn síðari 14. september í Stokkhólmi. Auk þess voru haldnir stuttir fundir til undir- 
búnings dagskrár funda þróunarmálaráðherranna kvöldin fyrir þá fundi eða 3. maí í 
Helsingfors og 9. nóvember í Ósló.

Aðalumræðuefni á vorfundinum voru tvö. Varðandi afstöðu Norðurlanda á væntan- 
legri umhverfisráðstefnu Sameinuðu þjóðanna í Rio de Janeiro var samþykktur texti þar 
sem lýst var stuðningi við tillöguna um aukningu framlaga til þróunaraðstoðar sem endur- 
speglaðist síðan í afstöðu Norðurlanda á Ríó-ráðstefnunni. Hins vegar var þróun mála í 
sunnanverðri Afríku rædd en þar er þróunaraðstoð Islands mest. Vissar efasemdir eru 
kornnar upp um gagnsemi þróunarsamstarfs Norðurlanda og SADC-landanna svonefndu. 
Sum Norðurlanda vilja halda að sér höndum og jafnvel hætta við hið formlega „Nordic 
SADC-initiative“. Þó var samþykkt að stíga ekkert slíkt skref, heldur reyna að vinna með 
jákvæðu hugarfari að breytingunni, sérstaklega varðandi Suður-Afríkulýðveldið.

27.2. Nýjar skilgreiningar.
A haustfundinum var eitt aðalumræðuefnið neyðarhjálp og aukin þörf fyrir slíka hjálp, 

nær og fjær. I því sambandi kom einnig til umræðu tillaga sem komin er fram um að 
hugtakið „þróunarland“ verði endurskilgreint með það í huga að ýmsir hlutar Austur- 
Evrópu heyri undir slíka skilgreiningu nú þegar. Þá kom fram gagnrýni á þátt Samein- 
uðu þjóðanna í neyðarhjálp og hvernig mætti bæta hann. Norðurlöndin leggja að jafn- 
aði um 10% af þróunarframlögum sínum til neyðarhjálpar.

Annað mál, sem var mikið rætt á haustfundinum, var framtíð EK-B í Ijósi skýrslu 
nefndar forsætisráðherranna um norræna samstarfið. Norðmenn (og Finnar) vilja berj- 
ast fyrir óbreyttu ástandi meðan hinir telja enga eftirsjá að EK-B og að auðvelt sé að 
halda áfram samstarfi þó að ekki sé um fastbundna nefnd og reglubundna fundi að ræða.

Næsti fundur í Kaupmannahöfn í vor gæti orðið sá síðasti.

28. Norræni þróunarsjóðurinn.

28.1. Fiskiskip til Malawi og fiskveiðistjórnunarverkefni í Chile.
Norræni þróunarsjóðurinn tók formlega til starfa 1. febrúar 1989. Hann hefur aðset- 

ur hjá Norræna fjárfestingarbankanum í Helsingfors og nýtur samrekstrar með honum að 
mörgu leyti. Stofnfé sjóðsins er 250 millj. SDR (um 22 milljarðar ísl. kr.) og greiðist af 
Norðurlöndunum í samræmi við „norræna deililykilinn“ og kemur síðasti hlutinn til 
greiðslu árið 1998.

Markmið sjóðsins er að styrkja efnahagslegar og félagslegar framfarir í þróunarríkj- 
unum í samvinnu við aðrar lánastofnanir. Fyrst og fremst er lánað til fátækustu ríkja 
heims. Lánskjörin eru með þeim bestu sem þekkjast. Lánin eru til 40 ára, afborganalaus 
fyrstu 10 árin, vaxtalaus, en með 0,75% þjónustugjaldi á ári.

Fram til desember 1992 hefur stjórn sjóðsins veitt vilyrði fyrir lánum til 28 verkefna 
í 21 þróunarlandi að upphæð 98,6 millj. SDR (um 8,7 milljarðar ísl. kr.).

Eitt lán hefur verið undirritað þar sem íslensk fyrirtæki eiga beinna hagsmuna að gæta. 
Það er lán til fiskveiðiverkefnis í Malawi og er lánsupphæðin 2,8 millj. SDR (um 246 
millj. ísl. kr.). Sjóðurinn tekur þátt í verkefninu ásamt Þróunarsamvinnustofnun íslands 
og Alþjóðabankanum. Samið var við Slippstöðina á Akureyri um smíði rannsóknaskips 
og fiskiskips til nota á Malawi-vatni. Rannsóknaskipið er komið til Malawi, en verið er 
að smíða fiskiskipið og búist við að það fari til Malawi vorið 1993. Norræni þróunar- 
sjóðurinn fjármagnaði tækjabúnað í rannsóknaskipinu fyrir 200.000 SDR (um 17,6 millj. 
ísl. kr.) og fjármagnar fiskiskipið að fullu (695.000 SDR eða um 61 millj. ísl. kr.).

Veitt hefur verið vilyrði fyrir öðru láni til verkefnis þar sem íslensk fyrirtæki eiga 
hagsmuna að gæta. Það er fiskveiðistjómunarverkefni í Chile og er lánsupphæðin 2,5 
millj. SDR (um 200 millj. ísl. kr.). Norræni þróunarsjóðurinn mun taka þátt í verkefn- 
inu ásamt Norræna fjárfestingarbankanum og Alþjóðabankanum. Islenskt ráðgjafarfyr- 
irtæki hefur undirbúið verkefnið á vegum Alþjóðabankans. Islensk ráðgjafarfyrirtæki 
standa vel að vígi til að ná samningum að upphæð um 80 millj. ísl. kr. og samningar um 
íslenskan hugbúnað og vogakerfi eru taldir geta numið 20 millj. ísl. kr. Verkefninu hef- 
ur seinkað en vonast er til að það geti hafist árið 1994.

28.2. Samstarf við Þróunarsamvinnustofnun íslands og Afríska þróunarbankann.
Undirbúningur er hafinn að samstarfi Norræna þróunarsjóðsins, Þróunarsamvinnu- 

stofnunar íslands og Afríska þróunarbankans um fiskveiðiverkefni á Grænhöfðaeyjum. 
Norræni þróunarsjóðurinn hefur í allnokkrum mæli notað íslenska ráðgjafa við undir- 
búning fiskveiðiverkefna í fleiri löndum.

Sjóðurinn hefur sex starfsmenn. Meðal þeirra er einn Islendingur, Engilbert Guð- 
mundsson hagfræðingur, en hann gegnir starfi aðstoðarframkvæmdastjóra sjóðsins.

í stjórn sjóðsins situr einn fulltrúi frá hverju Norðurlandanna. Stjórnarformaður nú er 
fulltrúi íslands, dr. Ingvar Birgir Friðleifsson, forstöðumaður Jarðhitaskóla Háskóla Sam- 
einuðu þjóðanna, en varamaður dr. Björn Dagbjartsson, framkvæmdastjóri Þróunarsam- 
vinnustofnunar Islands.

29. Starfsemi Norræna fjárfestingarbankans.

29.1. Afkoma.
Norræni fjárfestingarbankinn (NIB) skilaði góðum tekjuafgangi árið 1992 þrátt fyr- 

ir afturkipp í framleiðslu á Norðurlöndum, lægð í efnahag umheimsins, óróa á alþjóð- 
legum gjaldeyrismarkaði og hrun bankakerfisins í Finnlandi, Noregi og Svíþjóð. Aðal- 
ástæður þessarar markverðu niðurstöðu má einkum rekja til eftirfarandi atriða:

1. Bankinn hefur í tiltölulega ríkum mæli lánað til traustra aðila á Norðurlöndunum, 
fyrirtækja, sjóða og sveitarfélaga, gegn góðum tryggingum.

2. Bankinn hefur hærri lánshæfiseinkunn en jafnvel sjálfir eigendur hans hver um sig, 
þ.e. ríkissjóðir einstakra Norðurlanda. Þetta er vegna sterkrar eiginfjárstöðu hans með 
ábyrgð eigenda og uppbyggingar eigin varasjóða. Hann getur því aflað lánsfjár á 
alþjóðamarkaði á afar hagstæðum kjörum.

3. Bankinn tryggir sig eftir mætti gegn gengisáhættu, eins og mælt er fyrir um í lög- 
um um hann, með lána- og vaxtaskiptum, sem og framvirkum viðskiptum.

4. Þá hefur bankinn gætt hófs í aukningu útlána. Þannig hefur hann ekki nýtt til fulls 
þá heimild sem hann hefur til þess að lána út 2,5-falt stofnfé sitt.

5. Mikil áhersla hefur verið lögð á áhættumat og sífellt eftirlit með stöðu lánþega.
Reikningseining bankans er í SDR (sérstökum dráttarréttindum), en hver eining þeirra 

jafngilti 87,89 ísl. kr. 31. desember 1992. Frá og með 1. mars 1993 mun NIB nota eku 
(ECU) sem reikningseiningu.

Ágóði bankans jókst úr 40 millj. SDR árið 1991 í 45 millj. SDR árið 1992 eða um 
11%, samanborið við 8% aukningu milli áranna 1990 og 1991.

Varðandi staðfest og líkleg útlánatöp, sem verða að teljast mjög lítil miðað við allar 
aðstæður, hefur bankaráð NIB lagt til við norrænu ráðherranefndina að beitt verði eftir- 
farandi aðferðum:

1. Sannreynd útlánatöp á árinu verði gjaldfærð beint. Þau námu 1 millj. SDR í tveim- 
ur verkefnum árið 1992.

2. Líkleg töp útlána á einstökum verkefnum í framtíðinni eru einnig gjaldfærð árið 
1992. Þau nema 3,9 millj. SDR, þar af 1,2 millj. SDR vegna útflutningslánaverk- 
efna. Þetta er í fyrsta sinn sem bankinn gjaldfærir líkleg töp.

3. Bankinn horfist einnig í augu við almenna markaðsáhættu vegna ótryggs efnahags- 
umhverfis. Þess vegna var afskriftasjóður útlána (kreditriskfond) aukinn um 15 millj. 
SDR árið 1992.

4. í almennan varasjóð (reservfond) bankans voru lagðar 17. millj. SDR árið 1992.
Þá leggur bankaráðið til að arðsúthlutun nemi 10 millj. SDR, eða 880 millj. ísl. kr., 

árið 1992 sem er sama arðgreiðsla og árið 1991.
Samkvæmt þessu er eigið fé NIB í árslok 1992 í SDR:

Innborgað stofnfé ....................................................... 200.000.000,00
Varasjóður.................................................................... 210.221.449,68
Afskriftasjóður útlána ................................................ 106.000.000,00
Afskriftasjóður útflutningslána................................. 9.530.000,00
Samtals eigið fé 525.751.449,68

29.2. Almennt um starfsemina.
Utlánaaukning bankans var minni árið 1992 en 1991, bæði innan Norðurlanda og utan. 

Útborguð lán innan Norðurlanda jukust um 467 millj. SDR árið 1992 en 539 millj. SDR 
árið 1991. Alþjóðleg lán jukust um 76 millj. SDR árið 1992 en 111 millj. SDR árið áður. 
Laust fé NIB er drjúgt og nam 1.120 millj. SDR í árslok 1992. Niðurstöðutala efnahags- 
reiknings nam þá 5.799 millj. SDR.

Ný lán og ábyrgðir á árinu 1992 skiptust þannig á milli Norðurlandanna:

SDR % Fjöldi

Danmörk .........................................................................
Finnland...........................................................................
ísland ..............................................................................
Noregur...........................................................................
Svíþjóð ...........................................................................
Samtals

45,9 10 5
130,3 28 20
29,8 6 8
30,5 7 3

230,1 49 10
477,6 100 46

Útlán og ábyrgðir í heild til Norðurlanda í árslok 1992 skiptust þannig:

SDR % Fjöldi

Danmörk 
Finnland 
Island . 
Noregur 
Svíþjóð

Útlán alls............  
Ábyrgðir, Svíþjóð

637,3 19,7 63
884,4 27,4 192
267,9 8,3 67
420,1 13,0 62

1.003,0 31,1 124

3.212,6 99,5 508
16,5 0,5 1

Samtals lán og ábyrgðir 3.229,1 100,0 509

Af nýmælum í starfsemi bankans ber helst að nefna fjárfestingarlán til Eystrasalts- 
ríkjanna. Sú starfsemi var sett á laggirnar af ríkisstjórnum Norðurlanda og Eystrasalts- 
ríkja í mars 1992. Henni er ætlað að örva fjárfestingu í litlum og miðlungsstórum fyrir- 
tækjum í Eystrasaltslöndunum. NIB stjórnar annars vegar tæknilegum þróunarsjóði sem 
nemur 5 millj. ekna en hins vegar stendur hann fyrir fjárfestingarlánum allt að 30 millj. 
ekna sem eru með fullri ábyrgð ríkisstjórna Norðurlanda. Einnig hefur bankinn áfram tek- 
ið þátt í starfi að undirbúningi hreinsunar Eystrasalts.

Árið 1991 samþykkti norræna ráðherranefndin hækkun stofnfjár bankans frá og með 
1. apríl 1993 um 800 millj. SDR, úr 1.600 millj. SDR í 2.400 millj. SDR.

Þá hefur bankaráðið ákveðið að fjalla um framtíðarstefnu bankans á fundi í mars 1993. 
Er þetta gert með sérstöku tilliti til hlutverks bankans með væntanlegri tilkomu Evr- 
ópska efnahagssvæðisins og til þess að meta stöðu hans við breyttar aðstæður á fjár- 
magnsmarkaði.

Hjá bankanum störfuðu 95 manns í árslok 1992, þar af þrír íslendingar. Bankastjóri 
hans er Jannik Lindbæk. í bankaráði sitja af hálfu íslands Björn Friðfinnsson ráðuneytis- 
stjóri og Guðmundur Magnússon prófessor. Varamenn þeirra eru Tómas Árnason banka- 
stjóri og Ásgeir Jóhannesson forstjóri.

30. Norræni verkefnaútflutningssjóðurinn (NoPEF).

30.1. Samstarf um útflutningsverkefni.
Markmið Norræna verkefnaútflutningssjóðsins (Nordiska projektexportfonden, NoPEF) 

er að hvetja til samstarfs norrænna fyrirtækja og þátttöku þeirra í útflutningsverkefnum 
á alþjóðavettvangi. Sjóðurinn styrkir norræn fyrirtæki og stofnanir til að gera forathug- 
anir og arðsemisathuganir vegna verkefna sem talin eru arðbær og þjóna hagsmunum 
Norðurlandanna. í þessu skyni getur sjóðurinn styrkt gerð forathugana um allt að 50% af 
kostnaði við gerð þeirra. Styrkurinn er veittur í formi áhættuláns sem að öllu jöfnu þarf 
að endurgreiða ef verkefnið leiðir til sölusamnings en annars ekki.

Auk þessarar meginstarfsemi beitir sjóðurinn sér fyrir athugunum sem hafa almenna 
þýðingu fyrir norrænan verkútflutning. Þannig beitir hann sér fyrir sérstökum könnunum 
á sóknarfærum í verkútflutningi, svo sem á nýjum mörkuðum eða á nýjum sviðum. Þá 
getur NoPEF haft frumkvæði að verkútflutningi með því að koma á samstarfi fyrirtækja.

Norræni verkefnaútflutningssjóðurinn gengst einnig fyrir alþjóðlegum fundum og ráð- 
stefnum á sviðum og mörkuðum sem teljast áhugaverð fyrir norrænt atvinnulíf.

30.2. Smá og meðalstór fyrirtæki í Eystrasaltsríkjunum.
Loks felur Norðurlandaráð sjóðnum tímabundin verkefni af ýmsu tagi. Þannig var 

sjóðnum falið að ráðstafa um 300 millj. kr. á árunum 1990-1992 til þess að örva út- 
flutning sem stuðlar að umhverfisvernd og nú hefur sjóðnum verið falið að örva fjár- 
festingu í baltnesku löndunum samkvæmt sérstakri áætlun sem nefnist Baltneska fjár- 
festingaráætlunin.

Þáttur NoPEF í Baltnesku fjárfestingaráætluninni snýr að stuðningi við athuganir á 
uppbyggingu smárra og meðalstórra fyrirtækja í baltnesku löndunum í samvinnu við nor- 
ræn fyrirtæki. Samkvæmt áætluninni hefur sjóðurinn 5 millj. ekna (um 400 millj. ísl. kr.) 
til ráðstöfunar í þessu skyni á næstu þremur árum.

30.3. 684 verkefni á tíu árum.
NoPEF hefur nú starfað í tíu ár og fjallað um 684 verkefni og þar af samþykkt lán og 

styrki til 370 verkefna að fjárhæð rúmlega 1 milljarður kr. A árinu 1992 veitti sjóður- 
inn styrki til 58 verkefna. Þessi verkefni skiptust þannig á Norðurlöndin og markaðs- 
svæði:

Fjöldi Fjöldi
Danmörk 9 Austur-Evrópa 44
Finnland 16 Asía 11
ísland 2 Suður-Ameríka 2
Noregur 11 Afríka 1
Svíþjóð 13
Samtals 58 Samtals 58

30.4. 15 íslensk verkefni.
Samtals hafa 15 íslensk verkefni fengið stuðning frá sjóðnum að fjárhæð 35 milljón- 

ir króna. Flest verkefnanna hafa tengst sjávarútvegi og orkubúskap, enda hafa íslend- 
ingar haft fram að bjóða þekkingu á þessum sviðum sem er samkeppnishæf á alþjóða- 
vettvangi. En einnig hefur sjóðurinn styrkt íslensk útflutningsverkefni á öðrum sviðum, 
nú síðast forathugun á stofnun fyrirtækis um framleiðslu dreypilyfja og skolvökva fyr- 
ir sjúkrahús í Litáen. Að auki tengjast íslenskir hagsmunir mörgum almennum verkefn- 
um sem sjóðurinn hefur beitt sér fyrir í þágu atvinnulífs á Norðurlöndum.

A árinu 1992 veitti NoPEF styrki til tveggja íslenskra verkefna sem eftirtalin fyrir- 
tæki stóðu að:

Finnsk mörk
Oman-Icelandic Fisheries 481.000
Lyfjaverslun ríkisins 529.000

Verkefni Oman-Icelandic Fisheries er samstarfsverkefni nokkurra íslenskra og sænskra 
aðila um möguleika á fiskveiði og vinnslu í Otnan. Lyfjaverslun ríkisins og Heilsufé- 
lagið hf. hafa í undirbúningi stofnun fyrirtækis um framleiðslu dreypilyfja og skolvökva

fyrir sjúkrahús í Litáen. Að auki tengist íslenskt fyrirtæki sænsku verkefni vegna athug- 
unar á fiskvinnslu í Kína.

NoPEF, sem settur var á stofn árið 1982, er systurstofnun Norræna fjárfestingarbank- 
ans (NIB), Norræna þróunarsjóðsins (NDF) og Norræna umhverfissjóðsins (NEFCO). 
Þessar stofnanir eru allar staðsettar í Helsingfors. Af Islands hálfu sitja í stjórn sjóðsins 
Þórður Friðjónsson, forstjóri Þjóðhagsstofnunar, og Stefán Friðfinnsson, forstjóri Is- 
lenskra aðalverktaka. Þorsteinn Olafsson viðskiptafræðingur er forstjóri NoPEF.

31. Norræni iðnaðarsjóðurinn.

Norræni iðnaðarsjóðurinn var stofnaður árið 1973. Sjóðurinn verður því 20 ára á ár- 
inu 1993. Tilgangur Norræna iðnaðarsjóðsins er að hvetja til norrænnar samvinnu um 
tækniþróun og nýsköpun í atvinnulífinu. Auk þess á sjóðurinn að stuðla að alþjóðlegri 
samkeppnishæfni afurða, framleiðsluferla og þjónustu innan Norðurlanda með þátttöku 
í verkefnum og áætlunum á sviði tæknirannsókna og iðnþróunar. Sjóðurinn á að starfa 
með atvinnulífinu, rannsóknaaðilum og yfirvöldum á Norðurlöndum, meðal annars með 
því að stuðla að aukinni framleiðni í norrænum rannsóknum.

Heildarfjárhæð sérverkefna, sem við tókum þátt í, nam á árinu 1992 389 millj. n.kr. 
Hlutur sjóðsins í þessum verkefnum var 102,2 millj. n.kr.. Til samanburðar var hlutur 
sjóðsins árið 1991 123,3 millj. n.kr. af 335 millj. n.kr. Alls var veitt fé til 119 verkefna. 
Skipting fjárins eftir verkefnasviðum, ásamt hlutfallslegri skiptingu, var eftirfarandi:

Efnistækni 23%
Líftækni 20,5%
Umhverfistækni 9,6%
Samstarf ýmissa aðila 10%
Til ýmissa annarra verkefna 35%

Norræni iðnaðarsjóðurinn er stofnun á vegum norrænu ráðherranefndarinnar (iðn- 
aðarráðherra) með aðsetur í Ósló. Árið 1992 störfuðu 17 manns í fullu starfi auk hluta- 
starfa. Starfsmenn sjóðsins eru frá öllum Norðurlöndum og hjá sjóðnum starfar einn ís- 
lendingur, Snæbjörn Kristjánsson verkfræðingur. í stjórn sjóðsins af íslands hálfu sátu 
árið 1992 Guðmundur Einarsson, Páll Kr. Pálsson til 8. apríl 1992 og Hallgrímur Jónas- 
son frá 9. apríl 1992. Stjórn sjóðsins skipa tveir fulltrúar frá hverju landi.

Á seinni árum hefur þátttaka Islendinga í verkefnum á vegum sjóðsins aukist. M.a. 
hefur verið ráðist í verkefni á sviði sjávarútvegs og fiskvinnslu. Þáttur íslendinga hefur 
vaxið með árunum og nam 3% árið 1985, 7% árið 1990, 6% árið 1991 og 5% árið 1992. 
Hlutur Islendinga í greiðslum til sjóðsins er 1%.

Starfsemi sjóðsins hefur skipt miklu máli fyrir þróun íslenskrar rannsóknastarfsemi. 
Á undanförnum árum hafa komið í hlut íslenskra aðila u.þ.b. 60-90 millj. ísl. kr. á ári. 
Islensk verkefni sem Norræni iðnaðarsjóðurinn hefur veitt fé til á undanförnum árum eru 
á milli 35 og 40 á ári. Stærstu verkefnin, sem fé er veitt til hér á landi, eru á sviði upp- 
lýsingatækni, framleiðslutækni og sjálfvirkni í fiskiðnaði, líftækni og efnistækni. Þessi 
rannsókna- og þróunarvinna hefur skipt miklu máli í íslensku þróunarumhverfi og hef- 
ur reynst mikilvægur undirbúningur að þátttöku okkar í evrópsku rannsóknasamstarfi.

Frá miðju ári 1991 hefur stjórn sjóðsins rætt nýja stefnumörkun til næstu ára. Breyt- 
ingarnar og samrunaferlið í Evrópu munu hafa mikil áhrif á rannsóknir, þróun og ný- 
sköpun. Frá árinu 1986 og 1987 hefur Norræni iðnaðarsjóðurinn beitt kröftum sínum á 
fjórum breiðum tæknisviðum, þ.e. upplýsingatækni, líftækni, efnistækni og umhverfis- 
tækni. Fyrirséð er að Norðurlöndin munu taka þátt í hinu öfluga rannsóknasamstarfi Evr- 
ópubandalagsins vegna EES-samninga. Rammaáætlanir Evrópubandalagsins um rann- 
sóknir byggja í mjög grófum dráttum á sömu tækniáherslu. Með hliðsjón af tækniþró- 
uninni innan EB og markaðslegri sérstöðu atvinnulífs á Norðurlöndum taldi stjórn Nor- 
ræna iðnaðarsjóðsins rétt að breyta áherslum hans. Á síðasta ári var lögð fram ný stefnu- 
mörkun fyrir sjóðinn sem miðað er við að taki gildi árið 1993.

Samkvæmt þeirri áætlun munu þrír fjórðu hlutar ráðstöfunarfjár sjóðsins í aðalatrið- 
um verða veittir til þriggja sviða. Lagt er til að árin 1993-1996 verði eftirfarandi þrjú 
forgangssvið við val rannsókna- og þróunarverkefna:

— Ný tækni í matvælaiðnaði, þar með talinn fiskiðnaður.
— Efnistækni léttra burðarhluta, t.d. úr áli og plasti.
— Ný tækni í skógar- og tréiðnaði.
Með þessum áherslum er leitað jafnvægis milli hagsmuna allra Norðurlandanna. 

Stefnumörkunin felur auk þess í sér að sjóðurinn hætti að veita lán og ábyrgðir og muni 
hér eftir aðeins veita styrki, en það er í fullu samræmi við þróunina í starfsemi hans. 
Langstærsti hluti verkefna sjóðsins nýtur styrkja.

32. Norrænt samstarf í líftækni.

32.1. Samstarfsnefnd um líftækni (NKB).
Norrænu líftækniáætluninni var hrundið af stað eftir samþykkt 36. þings Norðurlanda- 

ráðs 1988 og lauk formlega í árslok 1992. Enn er þó unnið að lúkningu nokkurra verk- 
efna. Samstarfsráðherrar Norðurlanda féllust á tillögur stjómar líftækniáætlunar (NPB) 
þess efnis að viðhalda þyrfti samræmingarhlutverki því sem stjórnin hefði gegnt eftir að 
líftækniáætluninni lyki, enda þótt sérstök norræn fjárveiting til starfseminnar minnkaði 
verulega. í þessu skyni var komið á laggirnar norrænni samstarfsnefnd um líftækni (Nor- 
disk Koordineringskommitté för Bioteknologi — NKB), og hófst starfsemi hennar 1. jan- 
úar 1993. Fulltrúi íslands í NKB er dr. Jakob K. Kristjánsson hjá Iðntæknistofnun.

32.2. Framhald á norrænu líftækniáætluninni.
Umræður í Norðurlandaráði og á vegum samstarfsráðherra Norðurlanda benda til þess 

að framhald norræns líftæknisamstarfs verði nú komið undir öðrum aðilum í Norður- 
landasamstarfinu, svo sem Norræna iðnaðarsjóðnum (NI) og norrænu landbúnaðar- og 
skógarnytjanefndinni, og síðan ríkjunum sjálfum. Formlega er því norrænni líftækniáætl- 
un lokið. Þátttakendur í ýmsum verkefnum leita þó leiða til þess að halda áfram árang- 
ursríku samstarfi.

Vísindamenn og ýmsir fulltrúar atvinnulífs hafa haldið því fram að þær forsendur, sem 
leiddu til sérstaks líftækniátaks á Norðurlöndum, séu enn í fullu gildi. Meðal annars hef- 
ur verið bent á þann ávinning sem framhald hefði haft til þess að styrkja stöðu Norður- 
landanna í aukinni samvinnu á vettvangi vísinda- og tæknisamstarfs Evrópubandalags- 
ins á grundvelli EES-samningsins.

íslenskir vísindamenn hafa með þátttöku sinni í verkefnum norrænu líftækniáætlun- 
arinnar komist í samstarf við starfsbræður sína í fyrirtækjum og stofnunum á Norður- 
löndum í slíkum mæli að óhugsandi hefði verið án áætlunarinnar. Þannig hafa þeir feng- 
ið aðgang að tækniþekkingu og aðstöðu sem ekki hefur verið til staðar hér á landi. Þeir 
hafa jafnframt getað lagt þessu samstarfi til þá sérfræðikunnáttu sem hér hefur orðið til 
og ekki er tiltæk annars staðar. íslenskir vísindamenn hafa með ágætum staðist þann 
stranga faglega samanburð sem gerður var við val verkefna sem voru hluti af þessu nor- 
ræna átaki.

Tekist hefur að afla milli 20-30 millj. kr. árlega til íslenskra líftæknirannsókna af 
verkefnafé norrænu líftækniáætlunarinnar. í tilfinnanlegum skorti á verkefnafé til rann- 
sókna hér á landi hefur sá möguleiki íslenskra vísindamanna að leita fjár erlendis rýrst 
til muna.

Verkefni stjórnar norrænu líftækniáætlunarinnar (NPB) fjölluðu m.a. um erfðatækni, 
líftækni í umhverfismálum, ónæmiskerfi og HUGO — erfðamengi mannsins. Hlutur Nor- 
ræna iðnaðarsjóðsins í líftækniáætluninni var m.a. verkefni sem snerust um verkfræði 
eggjahvítuefna, hita- og kuldakærar örverur og ensím úr þeim, líftækni í matvælaiðnaði, 
líftækni plöntufrumu og framleiðslutækni. Norræna landbúnaðar- og skógarnytjanefnd- 
in (NÁJS) hefur að sínu leyti lagt áherslu á að miðla þekkingu, skapa möguleika til sam- 
starfs og styrkja ákveðin verkefni. Eitt stórra verkefna, sem NÁJS hefur kostað og er 
undir verkstjórn Dana, fjallar um kynákvörðun, varðveislu og stýringu á myndun fóstur- 
vísa, m.a. hjá nautgripum.

I stjórn norrænu líftækniáætlunarinnar var Eiríkur Baldursson, deildarstjóri Rann- 
sóknaráðs ríkisins, fulltrúi Islands, en varamaður hans dr. Jakob K. Kristjánsson.

32.3. Siðfræðilegar hliðar líftækni.
Við gerð sameiginlegrar norrænnar líftækniáætlunar var af hálfu stjórnmálamanna 

mikil áhersla lögð á að siðfræðilegum atriðum yrðu gerð góð skil og umræða um þau 
vakin, samtímis sem unnið yrði að rannsóknum með líftæknilegum aðferðum. Starfshóp- 
ur var settur á laggirnar til þess að vekja umræðu um siðferðilegar spurningar sem koma 
upp við notkun líftæknilegra aðferða í rannsóknum, greiningu, landbúnaði og iðnaði en 
ekki að setja reglur þar um.

Nefndin var sett á stofn árið 1988. Á Norðurlöndum er þegar rekið víðtækt rann- 
sóknastarf í líftækni. Þetta starf nær yfir frumu- og erfðatækni, læknisfræði, landbún- 
aðargreinar, fiskrækt, iðnaðarnot af lífrænu hráefni og umhverfisvernd, svo og þýðingu 
líftækni fyrir þróunarlönd. Noregur einn varði til rannsókna á þessum sviðum 484 millj. 
n.kr. á árunum 1990-1992. Um það bil helmingurinn af þessari upphæð fór til að koma 
fótum undir iðnaðarframleiðslu úr lífrænu hráefni.

Norræna ráðherraráðið samþykkti árið 1988 samvinnuáætlun um líftækni og ákvað 
jafnframt sama ár að setja á stofn sérstaka nefnd til að rannsaka siðfræðileg áhorfsmál 
í líftæknirannsóknum. I nefndinni tóku sæti tveir menn frá hverju aðildarlandi Norður- 
landaráðs. Henni var sett starfsskrá, og eru þetta aðalatriðin:

1. Safna skal efni um líftæknirannsóknir þar sem sérstaklega hafa komið í Ijós álita- 
mál sem ræða þarf.

2. Komast skal að samkomulagi um almennar viðmiðanir til lausnar á slíkum álita- 
málum.

3. Vinna skal úr ákveðnum álitamálum sem upp koma.
4. Vera skal norrænni samstarfsnefnd um líftæknirannsóknir til fulltingis um mat á 

áhættuþáttum í rannsóknum.
Nefndin ákvað á fyrstu fundum sínum að hún mundi ekki komast yfir að leysa úr öll- 

um vandamálum á þeim sviðum sem ofangreind starfsskrá nær yfir. Það var því sam- 
þykkt að beina athyglinni að völdum dæmum um áhættu í rannsóknum, vinna þessi dæmi 
til enda og birta síðan niðurstöður og líta svo á að þessi dæmi gætu orðið rannsókna- 
mönnum viðmiðun við tilhögun rannsókna. Það var samdóma álit nefndarmanna að nefnd- 
in teldi sér ekki fært að semja almenna og algilda mælikvarða sem síðan væri hægt að 
nota til að dæma um einstök tilfelli. Aðferðin hlyti að vera sú að rannsaka afmörkuð til- 
felli, og síðan yrðu rannsóknamenn að dæma hver fyrir sig um hvort þeir gætu tekið til- 
lit til þeirra greiningaraðferða sem notaðar eru við úrvinnslu dæmisins í þeirra eigin starfi.

Líftækni tekur yfir mjög vítt svið, allt frá örverum og einföldum jurtum til stærstu 
spendýra og manna. Því var ákveðið að taka dæmi um rannsóknir á mönnum, dýrum, 
jurtum og örverum.

Líffræðingar og læknar, sem í nefndinni sátu, fengu það verkefni að finna dæmi sem 
síðan skyldi unnið að.

Niðurstaðan varð sú að valin voru eftirtalin viðfangsefni:
1. Greining erfðagalla sem veldur sjúkdómnum cystic fibrosis.
2. Rannsóknir sem beinast að því að breyta erfðaefni áa svo að úr mjóik þeirra megi 

einangra efni sem örvar blóðstorknun og hægt er að nota til að hjálpa dreyrasjúk- 
um.

3. Erfðabreyttir tómatar sem hrinda frekar af sér en venjulegir tómatar árásum alls kyns 
skordýra.

4. Erfðabreyttar örverur sem framleiða skordýraeyðandi efni sem hægt er að dreifa 
yfir akra í stað eiturefna gegn skordýrum.

Niðurstaðan af vinnu við þessi dæmi var kynnt í skýrslu sem dagsett er í ágúst 1990. 
Inngangur skýrslunnar er helgaður almennum siðfræðilegum matsreglum. Þar er aðal- 
lega byggt á svokallaðri nytjahyggju og lögð á það áhersla að vegið sé og metið hver hef- 
ur hag af ákveðinni lausn í málinu.

Athuguð voru í ijósi þessarar siðfræði siðfræðileg vandamál, t.d. þau sem felast í eftir- 
farandi dæmum:

1. Cystic fibrosis erfist víkjandi og sjúkdómurinn kemur því aðeins fram að gallað gen 
erfist frá báðum foreldrum. Hægt er að greina gallann í sjúklingum, nýfæddum börn- 
um, sem talin eru í hættu, og í fóstrum. Einnig má greina gallann meðal heilbrigðra 
arfbera. Greining gallans í sjúklingum og nýfæddum systkinum sjúklinga getur vart 
talist siðfræðilegt vandamál. Hér er um bætta greiningaraðferð að ræða sem leitt get- 
ur til skilvirkari og betri sjúkdómsmeðferðar. Greining á fósturskeiði vekur hins veg- 
ar spurningar um réttmæti hugsanlegrar fóstureyðingar. Greining arfbera getur einnig 
vakið siðfræðilegar spurningar. I þessu tilfelli eru arfblendnir arfberar fullkomlega 
eðlilegir og áhrif erfðagallans engin nema maki hafi nákvæmlega sama galla. Grein- 
ing arfbera er vart tæknilega möguleg nema meðal ættingja þeirra sem þegar hafa 
greinst með sjúkdóminn og að auki væri kostnaður við slíka greiningu í öðrum en 
fjölskyldum cystic fibrosis sjúklinga ekki réttlætanlegur.

2. Annað dæmi fjallar um það hvort það er siðfræðilega réttlætanlegt að nota dýr sem 
tæki til að þjóna læknisfræðilegum hagsmunum manna. Það er nú tæknilega mögu- 
legt að yfirfæra frá mönnum gen fyrir svokallaðan storkuþátt IX (storknunarefni) og

láta það sameinast geni fyrir beta-laktoglóbúlín í frjóvguðu eggi ær. Síðan er storku- 
þáttur IX einangraður úr mjólkinni. Gert er ráð fyrir að þessar erfðabreyttu ær verði 
slakar til heilsunnar og einungis notaðar til framleiðslu á þessu eina efni. Vanda- 
málið í þessu tilfelli er hvort réttlætanlegt sé að nýta lifandi verur í þágu iðnaðar og 
hagsmuna mannsins.

Þriðja og fjórða dæmi eru skyld.
3. Flytja má gen úr bakteríu sem heitir Bacillus thuringiensis í tómata og fá þeir þá í 

sig eitur sem drepur lirfur er éta blöð plöntunnar. Það er óskaðlegt mönnum. Einnig 
er fyrirhugað að haga genaflutningnum þannig að eitrið setjist aðeins að í blöðum 
plöntunnar, og verjist hún þá ásókn skordýra en ávöxturinn verði laus við eitrið.

4. Efnið, sem Bacillus thuringiensis framleiðir, heitir BT-toxín. Taka má genið, sem 
veldur eiturframleiðslunni, og flytja það í aðra örveru, pseudomonas fluorecens, og 
dreifa síðan þeirri bakteríu með útsæði. Það hefði í för með sér að skordýr, sem 
leggðust á jurtirnar, ætu eitrið og dræpust. í þessu tilfelli er spurningin sú hvort það 
er algerlega áhættulaust að dreifa þessari erfðabreyttu örveru á akra og tún. Vanda- 
málið er að ekki verður úr því skorið í tilraunastofu. Það verður að gera það með því 
að dreifa örverunni út í náttúruna. Þá kemur í Ijós hvort hún veldur umhverfisskaða 
eða ekki.

Frá þessum málefnum er skýrt í áfangaskýrslu þeirri sem nefnd var hér að framan.
Að loknu þessu starfi beindi nefndin sér að því að skipuleggja ráðstefnu sem haldin 

var í Kaupmannahöfn 18.-19. apríl 1991 undir fyrirsögninni: Áhættumat og siðfræði. Þar 
tóku til máls fyrirlesarar frá öllum Norðurlöndum, bæði nefndarmenn og menn utan 
hennar. Erindin voru gefin út í sérstöku hefti, Risk, bioteknologi och etik, af norræna 
ráðherraráðinu árið 1992.

Alls eru átta erindi prentuð í þessu hefti. Göran Hermerén talaði um áhættumat. Kari 
Poikolainen talaði um það hvernig menn skynja hættu. Nils-Eric Sahlin talaði um þá 
áhættu sem tekin er þegar eiturefni eru framleidd og síðan þegar þau fara að dreifa sér 
víða um náttúruna. Páll Skúlason fjallaði almennt um afstöðu manneskjunnar til náttúr- 
unnar, Jörgen Steen Nielsen um erfðatækni og siðfræði og Johs. Kjósbakken um nýt- 
ingu á örverum til að eyða olíubrák. Matti Sarvas um talaði um nýtt bóluefni gegn hunda- 
æði og loks talaði Lars Rask um erfðabreyttar rófur.

Þá skipulagði nefndin ráðstefnu í Lundi dagana 28.-29. apríl 1992 um einkaleyfi á 
lífverum. Þetta var fjölmenn ráðstefna og tóku þátt í henni sérfræðingar á sviðum líf- 
fræði, lögfræði og siðfræði. Einnig voru blaðamenn viðstaddir. Þótti sú ráðstefna hafa tek- 
ist vel. Erindin, sem flutt voru á þessum fundi, voru gefin út af norræna ráðherraráðinu 
í ársbyrjun 1993. Heftið nefnist Patent pa liv?

Næsta verkefni nefndarinnar var að skipuleggja ráðstefnu sem halda skal í Helsinki 
vorið 1993 um notkun eða hagnýtingu erfðabreyttra lífvera. Til undirbúnings var hald- 
inn fundur í Reykjavík 17.-18. september 1992 og annar í Helsingfors 9.-10. desember 
1992.

í árslok 1992 lauk nefnd sú störfum sem stofnuð var 1988. Samkvæmt ákvörðun nor- 
ræna ráðherraráðsins frá 16. september 1992 ber að leggja niður frá og með 31. desem- 
ber 1992 áðurnefnda norræna áætlunarnefnd fyrir líftækni. I staðinn skal koma samræm- 
ingarnefnd fyrir líftækni og skal hún starfa í þrjú ár, einn fulltrúi frá hverju landi. Jafn- 
framt var ákveðið að ný norræn nefnd fyrir siðfræðivandamál í líftækni skyldi stofnuð frá 
og með 1. janúar 1993 og skal hún starfa í þrjú ár. Við þá breytingu gekk prófessor Arnór 
Hannibalsson út úr nefndinni en umhverfisráðherra Islands og samstarfsráðherra Norður-

landa, Eiður Guðnason, skipaði dr. Jórunn Erlu Eyfjörð og dr. Erlend Jónsson í hina nýju 
siðfræðinefnd.

33. Norræna eldfjallastöðin.

33.1. Rannsóknir í eldfjallafræði.
Norræna eldfjallastöðin er samnorræn stofnun sem heyrir undir norrænu ráðherra- 

nefndina og er kostuð af henni. Stjóm hennar er skipuð fulltrúum Norðurlandanna auk 
þriggja fulltrúa íslenskra stofnana á sviði jarðvísinda. Stjómarformaður er prófessor Carl 
Ehlers frá Finnlandi, en dr. Guðmundur E. Sigvaldason veitir stöðinni forstöðu.

I reglugerð fyrir stöðina frá árinu 1973 er hlutverk hennar skilgreint svo: „Norræna 
eldfjallastöðin á að stunda rannsóknir í eldfjallafræði með áherslu á veigamestu rann- 
sóknasvið þeirrar fræðigreinar: bergfræði, jarðefnafræði, jarðeðlisfræði og eldfjallasögu. 
Stofnunin á að veita vísindamönnum og námsmönnum frá Norðurlöndum og, eftir nán- 
ari ákvörðun stjórnar stofnunarinnar einnig frá öðrum löndum, aðstöðu til rannsókna í eld- 
fjallafræði og tengdum greinum.“

33.2. Sjálfvirk vöktunarkerfi í Kröflu, Vestmannaeyjum og á Asoreyjum.
Rannsóknir stofnunarinnar beinast að því að svara spurningum um eðlis- og efna- 

fræðilegar forsendur eldvirkni.
Lega Islands á eldvirkum úthafshrygg beinir rannsóknum stofnunarinnar inn á þau 

sérsvið sem varða eiginleika rekhryggja jarðarinnar. Rekhryggir liggja á botni úthafanna 
og eru alls 60.000 km langir, en ísland er eina úthafseyjan sem rekhryggur liggur um.

Leitað er svara við spurningum um styrk og broteiginleika jarðskorpunnar, uppruna 
og þróun bergkviku, flutning kviku til yfirborðs og gagnkvæm áhrif kviku og grann- 
bergsins sem hún snertir. Einnig er leitað svara við spurningum um hegðun eldvirkninn- 
ar á fyrri tímum, áhrif eldvirkni á loftslag og áhrif loftslags á eldvirkni, einkum á tím- 
um stórfelldra loftslagsbreytinga á ísöldum.

Svara er leitað við spumingum um áhrif grunnvatns á goshegðun og þau ferli sem 
skilja á milli sprengigosa og hraungosa.

Öll svör við spurningum af þessu tagi auka skilning á eðli eldvirkninnar og auðvelda 
búsetu í eldvirkum löndum. Stofnunin leitast við að nýta og auka við þekkingu á eld- 
virkni með því að þróa og reka viðvörunarkerfi, byggð á hátækni. Sjálfvirk vöktunar- 
kerfi hafa verið sett upp í Kröflu, Vestmannaeyjum og á Asoreyjum, en auk þess á fjöl- 
mörgum mælistöðum sem eru endurmældir með mislöngu millibili.

33.3. 100 greinar í alþjóðlegum tímaritum.
Stofnunin leggur áherslu á að birta niðurstöður rannsókna í alþjóðlegum tímaritum 

sem setja strangar gæðakröfur. Frá upphafi hafa um 100 slíkar greinar verið birtar. Minni 
áhersla er lögð á birtingu áfangaskýrslna, en um 60 skýrslur hafa verið gefnar út. Rit 
stofnunarinnar eru gefin út á ensku.

Stofnunin hefur einnig lagt áherslu á að kynna eldfjallafræði í ritum og sjónvarps- 
þáttum fyrir almenning, bæði á Islandi og annars staðar á Norðurlöndum.

33.4. Hvetjandi rannsóknarumhverfi fyrir styrkþega.
Norræna eldfjallastöðin var sett á fót í þeim tilgangi að skapa hvetjandi rannsóknar- 

umhverfi, sem höfðaði til fjölþjóðlegs vísindasamfélags. Stofnunin hefur haft til umráða 
fimm stöður styrkþega sem stjórn stofnunarinnar skipar í til eins árs í senn með mögu- 
leika á framlengingu til allt að þriggja ára. Frá upphafi hafa 55 norrænir vísindamenn 
dvalið við stofnunina. Hver styrkþegi fær rannsóknarverkefni til úrvinnslu og er til þess 
ætlast að verkinu Ijúki með birtingu á niðurstöðu við lok dvalar. Flestir styrkþegar eru 
ungt fólk sem hefur nýlokið embættisprófi. Margir nota dvölina við stofnunina til að öðl- 
ast æðri menntagráðu, ýmist „licensiat“ eða doktorsgráðu við háskóla í heimalandinu.

Það er áberandi að margir af styrkþegum Norrænu eldfjallastöðvarinnar fara til enn 
frekari sérhæfingar til dvalar við stofnanir utan Norðurlanda. Oftast er ástæðan sú að 
dvölin við stofnunina leiddi til alþjóðlegra tengsla sem greiddu götu þessa fólks til frek- 
ari rannsóknastarfa.

33.5. Mikil aðsókn í rannsóknastöður.
Aðsókn í rannsóknastöður við Norrænu eldfjallastöðina er langt umfram getu stofn- 

unarinnar til að veita styrki. Að jafnaði eru umsóknir þrisvar til fimm sinnum fleiri en 
hægt er að sinna. Ásókn manna utan Norðurlanda er einnig mikil, en stofnunin hefur 
enn sem komið er ekki farið inn á þá braut að styrkja aðra en Norðurlandabúa. Stofn- 
unin hefur hins vegar tekið á móti fólki, sem fær styrki eftir öðrum leiðum, t.d. styrk- 
þegum Fulbright-stofnunarinnar bandarísku. I samvinnu við háskóla í Frakklandi, Bret- 
landi og Þýskalandi hefur stofnunin haft veruleg afskipti af allmörgum doktorsverkefn- 
um sem voru unnin að hluta til við Norrænu eldfjallastöðina.

Breytingar á samfélögum Austur-Evrópu hafa leitt til þess að norræna ráðherranefnd- 
in leggur áherslu á aukna samvinnu við þau, einkum Eystrasaltslöndin. Norræna eld- 
fjallastöðin hefur brugðist við þessum nýju viðhorfum með því að bjóðast til að veita vís- 
indamönnum frá þessum löndum aðstöðu við stofnunina. Fjárveiting fékkst til að bjóða 
einum manni til ársdvalar og hefur staðan verið auglýst í öllum Eystrasaltslöndunum, en 
reiknað er með að umsækjandi dvelji við stofnunina frá 1. júní 1993 til 31. maí 1994.

33.6. Krafla eitt sex „tilraunaeldfjalla“.
Forstöðumaður stofnunarinnar hefur átt sæti í nefnd á vegum vísindaráðs Evrópu 

(European Science Foundation) sem hafði það verkefni að skipuleggja eldfjallarannsókn- 
ir í Evrópu á næstu árum. Nefndin hefur skilgreint verkefni sem nefnist „European 
Volcanology Project (EVOP), en markmiðið er að beina athyglinni fyrst og fremst að sex 
evrópskum eldfjöllum og leita leiða til að fjármagna dýrari rannsóknir en hingað til hef- 
ur verið hægt að gera. Krafla er eitt þessara sex tilraunaeldfjalla. Starf nefndarinnar hef- 
ur nú leitt til þess að einn af vísindasjóðum Evrópubandalagsins (Environment 
1991-1994) hefur skilgreint eldfjallafræði sem deild í umhverfismálasjóðnum. Kröflu- 
verkefnið verður fjölþjóðleg samvinna með þátttöku vísindamanna frá Frakklandi, Bret- 
landi, Spáni, Portúgal, Þýskalandi og Grikklandi.

Norræna eldfjallastöðin hafði frumkvæði að því að flestar stofnanir íslenskar á sviði 
jarðvísinda sendu umfangsmiklar umsóknir til Umhverfismálasjóðs Evrópubandalagsins 
í janúar 1992. Það var gert í þeirri trú að ísland væri fullgildur aðili að Umhverfismála- 
sjóðnum allt frá 1991. Þegar til kom reyndist svo ekki vera, en styrkhæfni íslenskra stofn- 
ana er háð fullgildingu EES-samningsins. Þáttur íslendinga er því í biðstöðu, en um- 
sóknirnar verða væntanlega teknar til meðferðar við fullgildingu EES-samningsins. Nor-

ræna eldfjallastöðin er virkur þátttakandi í Kröfluverkefninu en á auk þess stóran hlut í 
Furnas-verkefninu á Asoreyjum sem búið er að samþykkja.

33.7. Vaxandi stofnun.
Norræna eldfjallastöðin er virkur þátttakandi í verkefni á vegum European Science 

Foundation sem fjallar um þróun og prófun tækja til símælinga á jarðeðlisfræðilegum 
breytum. Þátttaka stofnunarinnar er annars vegar rekstur tækja, sem eru hönnuð og smíð- 
uð í stofnuninni, við staðlaðar aðstæður í gamalli kalksteinsnámu í Lúxemborg. Sam- 
starfsaðilar hafa komið tækjum sínum fyrir á þessum stað og geta borið saman hæfni 
þeirra til ýmiss konar mælinga. Hluti verkefnisins er þróun nýrra skynjara og hönnun 
tækja, einkum til mælinga á hreyfingum jarðskorpunnar.

Síaukin samvinna við erlendar og innlendar stofnanir ásamt góðum undirtektum ráð- 
herranefndarinnar við beiðnum um fé til tækjakaupa og sérverkefna hafa leitt til stöðugs 
vaxtar Norrænu eldfjallastöðvarinnar.

34. Norrænt samstarf um jarðskjálftarannsóknir.

Mikilvægasta norræna samstarfsverkefnið um jarðskjálftarannsóknir nú er SIL-verk- 
efnið og er vísað til lýsingar á því verkefni í fyrri skýrslum. SIL-verkefnið felst í því að 
byggja gagnasöfnunarkerfi til sjálfvirkrar samtímaúrvinnslu jarðskjálftamælinga á Suður- 
landsundirlendi, sem og rannsóknum til grundvallar jarðskjálftaspám.

A árinu hefur verið unnið að því að auka hæfni SIL-gagnasöfnunarnetsins hvað varð- 
ar gæði gagna og öryggi í því að nema og vinna úr hinum smæstu hreyfingum. SIL-kerf- 
ið hefur verið kynnt á ráðstefnum innan lands á árinu, en einnig á fjölþjóðaráðstefnum 
í Japan, Bandaríkjunum, fyrrum Tékkóslóvakíu og Finnlandi. Kerfið þykir nú í fremstu 
röð slíkra kerfa í heiminum og hefur fengið mjög góða dóma sérfræðinga. Miklar líkur 
eru á að slíkt kerfi verði sett upp í Svíþjóð á næstunni.

Öll gögn frá SIL-kefinu eru opin til rannsókna hvar sem er í heiminum, og eru gögn- 
in víða notuð. Mikilvæg rannsóknarverkefni á grundvelli SIL-gagna eru nú í gangi á Is- 
landi, í Svíþjóð og í Noregi, öll studd að einhverju leyti af rannsóknafjármagni sem 
Norðurlöndin hafa veitt sameiginlega til þessa samstarfsverkefnis.

Sótt hefur verið um fjármagn til NorFA til að halda vinnufund (workshop) í nóvem- 
ber á þessu ári á Islandi þar sem saman kæmu sem flestir þeirra sem að slíkum verkefn- 
um hafa unnið til að gera sameiginlega úttekt á árangri verkefnisins og leggja drög að 
nýjum áföngum í þessum rannsóknum. SIL-verkefninu, sem fyrst var veitt fé til árið 
1988, lýkur formlega í lok ársins 1993.

Stjóm SIL-verkefnisins hélt fund í Espoo í Finnlandi 4. september sl. í framhaldi af 
ráðstefnu norrænna jarðskjálftafræðinga þar. Slíkir fundir norrænna jarðskjálftafræðinga 
eru árlega og er þeim dreift jafnt á Norðurlöndin. Að jafnaði sækja þessar ráðstefnur um 
60 jarðskjálftafræðingar frá Norðurlöndunum, auk nokkurra gesta annars staðar frá. Að 
þessu sinni sóttu tveir Islendingar ráðstefnuna í Finnlandi. Þess má geta að stofnanir 
viðkomandi þátttakenda borga allan ferðakostnað vegna þessara ráðstefna.

Á stjórnarfundi SIL í Espoo var gerð eftirfarandi samþykkt: „í Ijósi hins mikla ár- 
angurs SIL-kerfisins á Suðurlandsundirlendi leggur stjórnin áherslu á mikilvægi þess að 
leggja fjármagn í að útvíkka notagildi kerfisins og gera það aðgengilegra fyrir Norður- 
löndin.“

Nú þegar er farið að útvíkka, til fleiri staða á íslandi, kerfi setn tengist SIL-kerfinu 
og nýtur góðs af miðstöð og sjálfvirknibúnaði þess. Komin er upp stöð í Krýsuvík og 
tvær stöðvar sunnan og austan Mýrdalsjökuls. Uppsetning þessara stöðva hefur verið 
kostuð af sveitarfélögum og viðlagatryggingu, auk ríkissjóðs, og þær hugsaðar til eftir- 
lits með jarðskjálftum, tengdum eldvirkni. Þegar Almannavarnir lýstu yfir viðbúnaðar- 
stigi vegna hugsanlegs Kötlugoss sl. haust varð sjálfvirkt eftirlit SIL-kerfisins mikilvægt 
í vöktun eldfjallsins, dag og nótt að segja má. Um svipað leyti var einmitt unnið að gerð 
viðvörunarkerfis, byggðu á úrvinnslu SIL-kerfisins sem sjálfvirkt gefur til kynna breyt- 
ingar á virkni á hinum ýmsu jarðskjálftasvæðum og sendir boð um slíkar breytingar. Sótt 
hefur verið um fjárveitingu til að koma upp eftirlitskerfi SIL-stöðva á Norðurlandi sem 
nýta mundi SIL-miðstöðina á Veðurstofunni.

Þess má geta að frá því í nóvember hafa farið fram viðræður Veðurstofunnar við m.a. 
Hitaveitu Suðurnesja og Orkustofnun um að þróa SIL-kerfið og veita aðgang að hug- 
búnaði þess til að fylgjast með breytingum á jarðhitasvæðum í sambandi við orkuvinnslu. 
Eru taldar miklar líkur á að hagkvæmt verði að þróa slfkt kerfi upp úr SIL-kerfinu.

35. Norræna húsið.

35.1. 150 þúsund manns komu í Norræna húsið.
Starfsemi Norræna hússins í Reykjavík var að venju mjög fjölbreytt, bæði hvað varð- 

ar menningar- og kynningarstarfsemi. Um 150 þús. manns heimsóttu húsið eða tóku þátt 
í dagskrárliðum af ýmsum toga.

Sérstök áhersla hefur verið lögð á bókmenntakynningar og var Norræna húsið aðal- 
skipuleggjandi bókmenntahátíðar sem haldin var í þriðja sinn í Reykjavík.

Af öðrum umfangsmiklum dagskráratriðum má nefna norræna vísnahátíð, flutning á 
leikgerð á Bandamannasögu og málþing um fornar íþróttir á Norðurlöndum og síðasta 
sumar voru Islandskynningar daglega með kvikmyndasýningum og fyrirlestrum fyrir nor- 
ræna ferðamenn.

Barna- og fjölskyldudagskrár urðu æ viðameiri á árinu, og í myndbandasafnið, sem 
er nýtekið til starfa, bættust fyrst og fremst myndir ætlaðar bömum og unglingum.

Finnland fagnaði 75 ára fullveldi á árinu og af því tilefni var m.a. haldin sýning á 
glerlist frá Finnlandi frá 1920-1990. Aðrar listsýningar voru m.a. sýningar á verkum Jan 
Lohman og Bente Hansen frá Danmörku, Ludvig Eikaas frá Noregi, Juri Arrak frá Eist- 
landi og málverkasýningar Hjörleifs Sigurðssonar, Hrings Jóhannessonar, Daða Guð- 
björnssonar, Helga Þorgils Friðjónssonar, Tuma Magnússonar o.fl.

Haldin voru fimm íslenskunámskeið, tvö sumarnámskeið fyrir norræna gesti og þrjú 
námskeið fyrir norræna borgara, búsetta á íslandi. Þessi námskeið voru nýjung í starf- 
semi hússins og einnig það sérnámskeið um skandinavísk tungumál sem skólaráðgjafi 
hússins kom á fyrir Islendinga sem vinna við ferðaþjónustu.

Norræna húsið skipulagði fjórar stórar íslandskynningar annars staðar á Norðurlönd- 
um: Islandsviku í Bergen, Vasa og Rovaniemi og íslenskan myndlistarmánuð í Vaxjö.

Upplýsingablaðið „Islandskontakt“ var gefið út ársfjórðungslega í 2.000 eintökum á 
skandinavískum málum og finnsku og í ritröð hússins kom út yfirlit á íslensku um nor- 
rænar bókmenntir 1991 og svo bæklingur á finnsku um menningarlíf og samfélag á Is- 
landi.

Á árinu var skipt um þakklæðningu hússins og var þar með komið í veg fyrir þakleka 
sem hafði hrjáð bókasafnið lengi. Kostnaður við rekstur Norræna hússins er greiddur 
samkvæmt fjárveitingu norrænu ráðherranefndarinnar. Fjárveiting fyrir árið 1992 var 
u.þ.b. 50 millj. ísl. kr. Fastráðið starfsfólk var 10 manns.

Stjómarformaður er Finninn Matti Gustafson og forstjóri er Svíinn Lars Áke Engblom.

Fylgiskjal I.

Ræða Davíðs Oddsonar forsætisráðherra 
um endurmat á norrænni samvinnu.

(Ur umræðum á Alþingi 29. október 1992.)

Virðulegi forseti. Við íslendingar höfum um langt skeið tekið þátt í víðtæku norrænu 
samstarfi og segja má að það hafi því unnið sér nokkra hefð. Þetta samstarf er ekki ein- 
skorðað við vettvang Norðurlandaráðs þar sem þingmenn allra Norðurlanda koma sam- 
an og heldur ekki við samstarf ríkisstjórna um hin margvíslegu mál. Það er einkennandi 
fyrir norrænt samstarf að fjölmargir aðilar í þjóðfélaginu taka þátt í því. Þar má nefna 
stéttarfélög, samtök hinna ýmsu atvinnugreina, áhugamannafélög og marga fleiri. Þetta 
er líklega einsdæmi um alþjóðlegt samstarf. Norrænt samstarf nær til menningarmála á 
þróttmikinn hátt og mörg önnur mál mætti nefna.

Það er enginn vafi á því að norræn samvinna hefur skilað okkur Islendingum marg- 
víslegum ávinningi langt umfram það sem við höfum kostað tiL Jafnframt verðum við að 
viðurkenna að norrænt samstarf hefur staðnað á undanförnum árum og mörgum hefur 
fundist að norræn samvinna væri kostnaðarsamur mannfagnaður sem skilaði litlum ár- 
angri.

Á síðustu árum hafa orðið miklar breytingar í næsta nágrenni Norðurlanda sem þeg- 
ar hafa haft áhrif á norrænt samstarf. Hér nægir að nefna vaxandi samstarf og samvinnu 
ríkjanna í Vestur-Evrópu og hrun kommúnismans og Sovétríkjanna í austri. Gott dæmi 
um það hvernig þessar breytingar hafa þegar haft áhrif á norrænt samstarf er ályktun for- 
sætisráðherra Norðurlanda á fundi þeirra á Borgundarhólmi í ágúst sl. um brottflutning 
rússneskra hermanna frá Eystrasaltsríkjunum. Þetta er dæmi um að utanríkis- og öryggis- 
mál hafa öðlast nýja þýðingu í norrænu samstarfi. Við viljum treysta norræna samvinnu 
við breyttar aðstæður og við viljum líka skerpa áherslur og ná betri árangri í þeirri sam- 
vinnu um norræn verkefni sem eru óháð samstarfi Norðurlanda á breiðari vettvangi.

Norræn samvinna er mikilvægur þáttur í umræðunni um tengsl Islands við Evrópu. 
Málefni evrópskrar samvinnu hafa þegar sett mark sitt á umræður í Norðurlandaráði og 
svo mun verða í vaxandi mæli. Starfsemi Norðurlandaráðs á því að geta stuðlað að því 
að leggja áherslu á norræn gildi og viðhorf hvað snertir sameiningu Evrópu og getur 
þannig orðið mikilvæg viðbót við pólitískar umræður um þessi efni í einstökum löndum.

Það er nauðsynlegt að náin samvinna sé milli þjóðþinga Norðurlanda í þeim mikil- 
vægu málum sem fjallað verður um á vettvangi Evrópu í framtíðinni. Frá næsta ári munu 
öll Norðurlönd í fyrsta skipti taka sameiginlega þátt í viðskipta- og efnahagssamstarfi 
Evrópu innan Evrópska efnahagssvæðisins. Með þessu verða öll Norðurlönd loks einn 
markaður eins og reynt var fyrir tveimur áratugum en án árangurs. Nú er það að takast

á hinum stærra vettvangi Evrópska efnahagssvæðisins. Við verðum þess vegna að ræða 
samstarf Norðurlanda í tengslum við Evrópusamstarfið. Það er ekki lengur hægt að ræða 
norrænt samstarf sem sjálfstæðan kost sem gæti komið í staðinn fyrir samvinnuna í Evr- 
ópu. Spurningin snýst ekki um Norðurlönd eða Evrópu heldur hvort tveggja.

Það má líka minna á að Norðurlönd hafa um langt skeið unnið saman að mörgum 
sameiginlegum hagsmunamálum á alþjóðavettvangi, t.d. í EFTA, innan GATT, í Al- 
þjóðagjaldeyrissjóðnum og Alþjóðabankanum og ekki síst innan Sameinuðu þjóðanna. 
Þetta sýnir einmitt styrkleika norræns samstarfs og á þessari reynslu getum við byggt í 
samstarfinu innan EES.

Það verkefni sem við stöndum frammi fyrir í norrænu samstarfi er tvíþætt. í fyrsta 
lagi að tryggja náið samstarf Norðurlanda á þeim sviðum þar sem um sérstök sameigin- 
leg áhugamál er að ræða sem skynsamlegt er að vinna að innan Norðurlandanna einna. 
I þessu efni getum við byggt á langri reynslu.

í öðru lagi þurfum við að finna nýjar og hentugar samstarfsaðferðir vegna þátttöku 
okkar í evrópskri samvinnu.

Að því er fyrri þáttinn varðar má nefna menningarmál, menntun og rannsóknir, um- 
hverfismál, ýmis félagsleg réttindi fólks og samgöngur. Til viðbótar kemur hér til sög- 
unnar samband við ríkin við Eystrasalt og í vaxandi mæli utanríkis- og öryggismál.

Að því er seinni þáttinn varðar skiptir EES-samstarfið mestu máli á næstu árum. Síð- 
an mun væntanleg aðild flestra Norðurlandanna að Evrópubandalaginu hafa áhrif á nor- 
rænt samstarf, en um það er enn margt í óvissu.

A fundi forsætisráðherra Norðurlanda í Maríuhöfn á Alandseyjum í nóvember á sl. 
ári var fjallað um norræna samvinnu í Ijósi þróunarinnar í Evrópu. Þar var ákveðið að for- 
sætisráðherrarnir skipuðu fulltrúa sína í starfshóp til að fjalla um endurmat á norrænni 
samvinnu út frá eftirfarandi meginatriðum:

1. Nýjar forsendur norrænnar samvinnu vegna samruna Evrópuríkja.
2. Samvinna Norðurlanda við nágrannaríki, einkum Eystrasaltsríkin og svæðið í kring- 

um Eystrasalt.
3. Þær skipulagsbreytingar sem tillögur til úrbóta miðast við, þar með talin hugsan- 

leg breyting á Helsingfors-sáttmálanum.
Starfshópurinn skilaði skýrslu til forsætisráðherra á fundi þeirra á Borgundarhólmi 

17.-18. ágúst sl. Tillögur starfshópsins fela m.a. í sér að forsætisráðherrarnir takast á 
herðar almenna pólitíska ábyrgð á mótun norrænnar samvinnu. Með því er stefnt að því 
að stuðla að nánari pólitískri leiðsögn, bæði hvað snertir samvinnu Norðurlandanna og 
þátttöku þjóðanna í evrópskri og alþjóðlegri samvinnu. Einnig er lagt til að innan nor- 
rænnar samvinnu verði hlutverk formennskulandsins eflt í því skyni að leggja aukna 
áherslu á pólitíska ábyrgð. Sú þjóð sem fer með formennsku í norrænni samvinnu hverju 
sinni ber almenna ábyrgð á samvinnunni í heild og framgangi hennar. Formennskan mun 
gilda á öllum sviðum, þ.e. jafnt á fundum forsætisráðherranna og annarra ráðherra, svo 
og á fundum embættismanna og sérfræðinga. Einnig mun formennska hvað snertir sam- 
starf þjóðþinganna fela í sér ábyrgð á undirbúningi funda og að gæta þess að samþykkt- 
um sé hrundið í framkvæmd. A þennan hátt er stefnt að því að styrkja sambandið og sam- 
skiptin milli ríkisstjórna og þingmanna í Norðurlandaráði en það hefur einmitt lengi ver- 
ið ósk þingmannanna að svo yrði gert.

Jafnframt því að taka þátt í evrópskri samvinnu verður lögð áhersla á að endurnýja og 
stuðla að frekari samvinnu á þeim sviðum sem snerta Norðurlönd sérstaklega. Hér er um 
að ræða sameiginleg hagsmunamál allra eða nær allra Norðurlanda og það mun endur-

speglast í fjárhagsáætlun fyrir Norðurlandasamstarfið og hinar ýmsu samstarfsstofnan- 
ir. Einnig má nefna samstarf Vestur-Norðurlanda þar sem íslendingar hafa forustu og við 
verðum að rækta.

Starfshópurinn leggur m.a. til að stofnaður verði norrænn menningarsjóður og verði 
skipulag hans, umfang og stefna verulega frábrugðið því sem nú er. Um leið er lagt til 
að þau um það bil 800 norrænu verkefni sem nú er unnið að verði tekin til rækilegrar 
endurskoðunar. Til þessara verkefna er nú varið jafnvirði nær 3.000 millj. ísl. kr. Jafn- 
framt verði norrænar stofnanir teknar til endurmats. Við þessa endurskoðun og endur- 
mat verði þess sérstaklega gætt hvort starfsemin hafi skýr markmið, hvort unnt sé að 
leysa verkefnin af hendi með minni tilkostnaði og hvort hún sé nauðsynleg vegna sér- 
stakra aðstæðna í einhverju Norðurlandanna. Ákvarðanir verða síðan teknar í samræmi 
við þau pólitísku markmið og forgangsröðun sem ríkisstjórnir Norðurlanda vilja beita sér 
fyrir.

Lagt er til að hlutum af núverandi framkvæmdafé verði varið til að stofna menn- 
ingarsjóðinn og miðað við að árleg fjárveiting til hans nemi nær 2.000 millj. ísl. kr. og 
ætti það takmark þá að nást að mynda sjóð sem nemi 10 milljörðum kr. árið 2000.

Hér er um verulega breytingu að ræða í norrænu samstarfi og það er nauðsynlegt fyr- 
ir okkur Islendinga að kanna vel og rækilega hvar okkar hagsmunir liggja sérstaklega og 
gæta þess að þeir verði áfram tryggðir á þeim sviðurn sem við viljum leggja sérstaka 
áherslu á. Menningarmál, menntun og rannsóknir eru dæmi um þætti í norrænni sam- 
vinnu sem hafa skilað okkur verulegum ávinningi og ættu að falla vel að nýjum áhersl- 
um í norrænni samvinnu. Þetta þurfum við að gaumgæfa og undirbúa vel áður en til 
ákvarðana kemur.

Ríkisstjórnir Norðurlanda vilja stuðla að því að framhald verði á þróun í átt til lýð- 
ræðis og markaðsbúskapar í ríkjum Austur-Evrópu og Samveldisríkjunum. Norðurlönd- 
in hafa hvert fyrir sig og ásamt öðrum ríkjum veitt nágrannaríkjum sínum margvíslega 
aðstoð. Þau hafa víða á alþjóðavettvangi látið í Ijós þá ósk að taka þátt í nauðsynlegum 
ráðstöfunum til að ná þessum markmiðum. Starfshópurinn ræddi ýmsa tilhögun í sam- 
vinnu Norðurlandanna og t.d. Eystrasaltsríkjanna og Rússlands. Hann leggur til að kann- 
að verði hvaða reynsla hafi fengist af þeirri samvinnu sem þegar er hafin og heppilegt 
kunni að vera að samræma aðgerðir þegar um tvíhliða samninga Norðurlandanna við þessi 
ríki er að ræða í því skyni að framlag tveggja eða fleiri ríkja nýtist betur.

I sögu Norðurlandasamstarfsins hafa oftar en einu sinni verið gerðar breytingar og 
úrbætur. Þannig var t.d. við upphaf 8. áratugarins gert ráð fyrir að sérstakir samstarfs- 
ráðherrar skyldu huga að heildarstefnunni í samstarfinu og samræmingu á hinum ýmsu 
sviðum. Árangurinn hefur þó orðið annar en gert var ráð fyrir sem hefur haft áhrif á sam- 
starf ríkisstjórnanna. Á undanförnum árum hafa samstarfsráðherrarnir aðeins í litlum mæli 
fengist við málefni sem snerta heildarstefnumótun í samstarfinu eða haft meiri háttar póli- 
tískt hlutverk. Þess vegna er fyrirhugað að forsætisráðherrarnir móti stefnuna í meiri hátt- 
ar norrænum samstarfsverkefnum sem samstarfsráðherrarnir fylgi svo eftir í framkvæmd. 
Ábyrgð á norrænni samvinnu á einstökum sviðum verður í höndum hlutaðeigandi fagráð- 
herra og þeir annast tengslin við Norðurlandaráð á sínum sviðum. Þannig verður áfram 
gert ráð fyrir þátttöku fagráðherra í störfum Norðurlandaráðs eftir því sem efnisleg um- 
fjöllun þeirra og ráðsins gefur tilefni til.

Þá verður skipuð stjórnarnefnd fimm aðstoðarmanna ráðherra, eins frá hverju Norð- 
urlandanna, eða embættismanna í sambærilegri stöðu og hafi þeir umboð til að taka 
ákvarðanir í öllum málum sem eining næst um svo fremi sem hlutaðeigandi ráðherrar hafi

ekki áskilið sér rétt til ákvörðunar. Forsætisráðherrarnir geta vísað verkefnum beint til 
þessarar stjórnarnefndar en hún starfar að öðru leyti undir stjórn samstarfsráðherranna og 
er jafnframt stjórn skrifstofu ráðherranefndarinnar.

Áhersla verður lögð á að ríkisstjórnirnar tryggi framgang hinnar breyttu stefnu og 
skipulags í norrænni samvinnu. Þess vegna er mikilvægt að í hverri ríkisstjórn á Norð- 
urlöndunum sé samstarfsráðherra sem í umboði forsætisráðherra beri ábyrgð á þróun nor- 
rænnar samvinnu. Hlutverk samstarfsráðherra í fyrirliggjandi tillögu er hins vegar enn of 
óljóst, en það verður nánar skilgreint og verður að skilgreina nánar áður en endanlegar 
ákvarðanir verða teknar.

Skipan ráðherranefndarinnar og embættismannanefnda verður áfram með hefðbundnu 
sniði en fjöldi þeirra mun endurspegla þá forgangsröðun sem lögð er tiL Þetta mun þýða 
nokkra fækkun ráðherra- og embættismannanefnda, en með þessu ætti að nást betri sam- 
svörun við nefndir í Norðurlandaráði. Slík breyting getur einnig opnað möguleika á því 
að Norðurlandaráðið fái stærra hlutverk í fjárlagagerðinni og ákvörðun um fjárlög eins 
og þingmenn hafa lengi óskað.

í tillögum starfshópsins er að finna tillögur um skipan mála á vettvangi Norðurlanda- 
ráðs. Þar er m.a. nefnt að Norðurlandaráð haldi að jafnaði tvo fundi á ári og auk þess 
geti það komið saman til stuttra funda með ráðstefnusniði eftir þörfum. Á sama hátt og 
í samstarfi ríkisstjórnanna verði einnig komið á virkri formennsku í starfi ráðsins. Það 
kallar reyndar á að þjóðþing þess lands sem fer með formennskuna verði að kosta nokkru 
til. Þetta þurfum við auðvitað að íhuga vel, m.a. með tilliti til þess kostnaðar sem þetta 
gæti falið í sér.

Þær breytingar sem lagt er til að gerðar verði á fyrirkomulagi norrænnar samvinnu 
snerta einnig starfsemi þeirra skrifstofa sem sjá um framkvæmd samstarfsins. Þannig eru 
taldar gildar ástæður fyrir því að skrifstofa norrænu ráðherranefndarinnar sem nú er í 
Kaupmannahöfn og skrifstofa forsætisnefndar Norðurlandaráðs sem nú er í Stokkhólmi 
verði á sama stað. Lagt er til að öll tæknileg þjónusta, starfsmannastjórn og þess hátt- 
ar, verði sameiginleg, þ.e. að skrifstofurnar verði sameinaðar rekstrarlega en þær verði 
áfram tvær lögpersónur og yfir skrifstofu ráðherranefndarinnar verði sérstök stjórn eins 
og áður var lýst. Þessar tillögur eru fyrst og fremst gerðar í hagræðingarskyni og ber að 
líta á þær sem slíkar. Hins vegar þurfum við að gæta þess að starfsemi skrifstofanna 
gagnist okkur áfram sem best. Það er t.d. vafasamt að það henti okkur að nefndarritar- 
ar á skrifstofu forsætisnefndar ráðsins verði færðir af þeirri skrifstofu til heimalandanna, 
enda yrði þá lítið eftir af skrifstofu forsætisnefndarinnar. Þessi breyting gæti reynst okk- 
ur erfið og hentar okkur líklega alls ekki. Nauðsynlegt er að Norðurlandaráð ræði hvern- 
ig það vilji haga samstarfi þinganna. Það á m.a. að taka afstöðu til þess hvort skrifstofa 
ráðsins og ráðherranefndarinnar verði á sama stað. Norðurlandaráðið sjálft á að taka af- 
stöðu til allra tillagna sem snúa að starfsemi ráðsins.

Þær tillögur sem nú hafa verið lagðar fram um breytt fyrirkomulag norræns samstarfs 
krefjast strangt til tekið ekki breytingar á Helsingfors-sáttmálanum. Samt sem áður telja 
forsætisráðherrar Norðurlandanna rétt að samningurinn endurspegli þessar breytingar. 
Þess vegna eru gerðar tillögur um breytingar á honum. Þar er m.a. kveðið á um hlutverk 
Norðurlandasamstarfsins í evrópskri samvinnu, um sérstaka ábyrgð ríkisstjórna á nor- 
rænni samvinnu og hlutverk formennskulandsins.

Eins og áður sagði var skýrsla starfshópsins lögð fram á fundi forsætisráðherra Norð- 
urlanda á Borgundarhólmi í ágúst sl. Á þeim fundi var jafnframt ákveðið að fela einum 
fulltrúa frá hverju landi að undirbúa umfjöllun um tillögurnar í Norðurlandaráði og undir-

búa framkvæmd breytinga á norrænu samstarfi og sérstaklega nauðsynlegar breytingar á 
Helsingfors-sáttmálanum.

A fundi Norðurlandaráðs í Arósum 9.-11. nóv. nk. verður skýrsla samstarfshópsins 
um endurmat á norrænni samvinnu til umfjöllunar. Á sama tíma munu forsætisráðherr- 
arnir fjalla um tillögur síðari starfshópsins um skipulag samstarfsins. Eftir umræðurnar 
á fundinum í Árósum munu forsætisráðherrarnir gera tillögur um breytingar á Helsing- 
fors-sáttmálanum. Er stefnt að því að þessar tillögur verði lagðar fram á fundi Norður- 
landaráðs í Ósló í mars nk.

Það starf sem nú er í gangi snýst fyrst og fremst um tillögur um skipulagsbreyting- 
ar á samstarfi ríkisstjórnanna. Starfshópurinn mun skila þessum tillögum eftir fundinn í 
Árósum og það er ætlun forsætisráðherranna að tillögurnar komi til framkvæmda eins 
fljótt og skynsamlegt og mögulegt er. Auðvitað þurfum við að ræða vel og íhuga hvern- 
ig þessar breytingar snúa að okkur Islendingum og við þurfum að hafa um þær ákveðn- 
ar tillögur. Um leið verðum við að taka virkari þátt í því með samstarfsþjóðum okkar að 
gera þær breytingar á norrænu samstarfi sem taki tillit til þeirra breytinga sem eru að 
verða í alþjóðlegri samvinnu, fyrst og fremst vegna samvinnunnar í Evrópu. Við þurf- 
um einnig að gera breytingar á hinu hefðbundna Norðurlandasamstarfi til þess að það 
skili okkur meiri og betri árangri en það gerir nú.

Virðulegi forseti. Norræn samvinna hefur unnið sér sess í hugum íslendinga og þann 
sess viljum við varðveita en jafnframt verðum við að svara þeim kröfum sem við ger- 
um til hennar.

Fylgiskjal II.

Ræða Eiðs Guðnasonar umhverfis- og samstarfsráðherra 
um endurmat á norrænni samvinnu.

(Úr umræðum á Alþingi 29. október 1992.)

Virðulegi forseti. Hæstv. forsrh. hefur í dag gert Alþingi grein fyrir skýrslu sem til 
er orðin eftir að nefnd var skipuð fyrir tæpu ári til að gera úttekt á norrænu samstarfi og 
endurmeta það, bæði form, starfshætti og skipulag.

Þessi úttekt á norrænu samstarfi og samstarfsháttum var tvímælalaust tímabær ekki 
hvað síst í Ijósi allra þeirra breytinga sem orðið hafa í okkar heimshluta síðustu ár og 
missiri. Ekki skal úr því dregið hér að norrænt samstarf undanfarna áratugi hefur borið 
ótrúlega mikinn ávöxt. Hið formlega norræna samstarf, þ.e. samstarf þinganna og ríkis- 
stjórnanna, sem hér er einkum til umræðu er þó eins og svo ágætlega hefur komið fram 
í þessari umræðu eingöngu lítill hluti af því víðtæka frjálsa samstarfi sem blómstrar milli 
þessara þjóða, milli félaga og félagasamtaka, einstaklinga, stofnana og fyrirtækja og nær 
til allra sviða þjóðlífsins og mannlegra samskipta.

Hinu formlega norræna samstarfi, þ.e. samstarfi þinganna á vettvangi Norðurlanda- 
ráðs og samstarfi ríkisstjórnanna í mynd norrænu ráðherranefndarinnar, hafa hins veg- 
ar óneitanlega verið settar vissar pólitískar skorður vegna mismunandi stöðu landanna í 
heimspólitíkinni sem aftur hefur verið afleiðing af sögulegum og landfræðilegum stað- 
reyndum. Þrátt fyrir þetta og þrátt fyrir þá reglu að meiri hluti atkvæða skuli ekki ævin-

lega ráða úrslitum mála hefur auðvitað afar margt vel til tekist í hinu norræna samstarfi. 
Þar nefni ég t.d. félagsmálasáttmálann, samninginn um afnám vegabréfaskyldu, sam- 
eiginlegan vinnumarkað og fleira sem of langt er upp að telja og raunar óþarfi hér því 
viðstöddum er það mætavel kunnugt.

Með tilkomu hins Evrópska efnahagssvæðis, sem öll Norðurlöndin munu væntanlega 
eiga aðild að, með gjaldþroti kommúnismans og hruni Sovétríkjanna og stækkun Evr- 
ópubandalagsins varð deginum Ijósara að óbreytt, formlegt norrænt samstarf þurfti breyt- 
inga við, þurfti kannski vítamínsprautu. Það var einkum í Ijósi þessa sem ég hef nefnt 
sem niðurstaða forsætisráðherranna varð sú að láta fara fram úttekt á þessu samstarfi.

Skýrslan sem hér hefur verið til umræðu skýrir sig sjálf í megindráttum þótt enn 
skorti vissulega nánari útfærslu og lýsingu á ýmsu því sem þar er um fjallað. Nefni ég 
þá sérstaklega það sem mjög hefur borið á góma í þessari umræðu, þ.e. hinn fyrirhug- 
aða menningarsjóð. Gert hafði verið ráð fyrir því að þegar þessi umræða færi fram lægi 
fyrir nánari útfærsla á því hvernig hann mundi starfa, en þær upplýsingar hafa ekki borist 
enn og það skal játað alveg hispurslaust að ýmislegt, eins og það mál liggur fyrir núna, 
sýnist mér að gæti orkað tvímælis og þurfa a.m.k. nánari skýringa við.

En sú meginbreyting sem hér er gert ráð fyrir er sú að forsætisráðherrar landanna 
verði oddvitar samstarfsins í ríkara mæli en verið hefur til þessa og hafi meiri forsögu um 
að móta hina pólitísku stefnu samstarfsins og taka virkari þátt í því að öllu leyti. Það má 
raunar segja að svo hafi þetta verið við upphaf norræna samstarfsins og því séum við að 
vissu leyti að hverfa til upprunans.

Tvo síðustu áratugi hefur það verið svo að einn af ráðherrum hverrar ríkisstjórnar á 
Norðurlöndunum hefur farið með samræmingarhlutverk í norrænu samstarfi, gegnt emb- 
ætti samstarfsráðherra. Hann hefur stjómað fjárlagagerð ráðherranefndarinnar, haft um- 
sjón með verkefnum sem ekki féllu undir eitt ákveðið stjórnsýslusvið og farið með ýmis 
önnur mál í sambandi við rekstur skrifstofu ráðherranefndarinnar.

Staðreyndin hefur hins vegar orðið sú og þróunin hefur orðið sú að samstarfsráðherr- 
arnir hafa aðeins að mjög takmörkuðu leyti í raun borið pólitíska ábyrgð á stefnumörk- 
un og mótun samstarfsins. Eg get alveg viðurkennt það að sem samstarfsráðherra hefur 
mér stundum fundist skorta á pólitíska stefnumótun í norrænu samstarfi og ég fagna því 
að nú hefur verið kveðið upp úr um það að hið pólitíska frumkvæði og hin pólitíska 
stefnumótun muni samkvæmt tillögu nefndarinnar vera í höndum forsætisráðherranna.

Nokkur breyting verður samkvæmt þessum tillögum gerð á verksviði samstarfsráð- 
herranna. Þeir verða sérlegir fulltrúar forsætisráðherranna og munu áfram verða fjárlaga- 
ráðherrar ráðherranefndarinnar og samræmingaraðilar norrænna málaflokka en ýmis verk- 
efni sem áður voru á könnu samstarfsráðherranna flytjast samkvæmt þessum tillögum til 
nýju nefndarinnar, hinnar norrænu samstarfsnefndar, sem leysa mun hina svokölluðu stað- 
genglanefnd af hólmi.

Sú nýja samstarfsnefnd fær víðara verksvið en staðgenglanefndin hafði og myndar 
formlega stjórn skrifstofu ráðherranefndarinnar og mun sinna ýmsum stjórnunar- og 
skipulagsverkefnum sem áður voru formlega hjá samstarfsráðherrunum.

Það hefur komið fram að í þessari skýrslu felist níu meginatriði sem horfa til breyt- 
inga. Til þess að nefna þau í örstuttu máli er fyrst að telja:

í fyrsta lagi að forsætisráðherrarnir verði oddvitar samstarfsins.
I öðru lagi að sama landið, þ.e. það land sem hefur forustu í norræna samstarfinu það 

árið, hafi með höndum formennsku í öllum ráðherra- og embættismannanefndum.

I þriðja lagi að náin norræn samvinna verði um þau mál sem eru á dagskrá Evrópska 
efnahagssvæðisins, Evrópubandalagsins og á öðrum svæðisbundnum samstarfssviðum.

í fjórða lagi að samvinna á sviði utanríkis- og öryggismála verði aukin.
I fimmta lagi að rík áhersla verði lögð á náið samstarf við Norðurlandaráð, m.a. með 

því að ríkisstjórnir geri ráðinu víðtæka og rækilega grein fyrir framvindu og stöðu mála 
sem snerta Evrópusamstarfið.

I sjötta lagi að framlag til menningarmála verði stóraukið með menningarmálasjóðn- 
um sem ég nefndi áðan. Að vísu er þess skylt að geta að ekki liggur fyrir að það takist 
með niðurskurði að afla jafnmikils fjár og menn gera ráð fyrir á þessari stundu. Eg er 
ekki fullkomlega sannfærður um að það verði auðvelt mál.

í sjöunda lagi að haldið verði áfram að vinna að og efla þá málaflokka sem kalla má 
samnorræna í eðli sínu.

I áttunda lagi að stuðlað verði að enn frekari samvinnu þeirra aðila í frjálsri félaga- 
starfsemi sem eru virkir í norrænni samvinnu og eru jafnstór og veigamikill þáttur sam- 
vinnunnar og raun ber vitni.

I níunda lagi að unnið verði að þeim breytingum á norræna stjórnkerfinu að það falli 
að þessu meginmarkmiðum skýrslunnar.

Þar ber auðvitað hæst tillöguna um að skrifstofur Norðurlandaráðs, eða forsætisnefnd- 
ar og ráðherranefndar, verði undir sama þaki. Eg hef lengi verið þeirrar skoðunar að það 
sé skynsamleg tillaga en tek undir með þeim sem hér hafa sagt að þar verða áfram að 
vera skil á milli. Tillagan um að flytja nefndaritarana til þess lands þar sem formenn 
nefndanna eiga heima er ekki skynsamleg eins og öllum sem hér hafa talað ber held ég 
saman um.

Það er auðvitað afar margt sem nefna má til viðbótar í þessari umræðu. Það má spyrja 
hvort sérstöðu íslands hafi verið gætt nægilega í umfjöllun þessarar nefndar. Ég hygg 
að svo sé eftir því sem unnt er í slíku samstarfi. Það má líka spyrja hvort sérstöðu hins 
vestnorræna svæðis hafi nógsamlega verið gætt í þessari umfjöllun. Ég held að það sé 
okkar hlutverk að halda fram hlut þessa svæðis í hinu norræna samstarfi. Við höfum gert 
það og við þurfum að leggja á það aukna áherslu.

Þá má líka spyrja sem svo hvort þessi endurskoðunarnefnd hafi gert sér nægilega 
skýra grein fyrir mikilvægi heimskautasvæðanna fyrir Island og hið norræna samstarf í 
framtíðinni. Það er bjargföst sannfæring mín að samstarf okkar bæði á Norðurlöndun- 
um og samstarf Norðurlandanna við ýmsar aðrar þjóðir mun mjög í vaxandi mæli bein- 
ast að heimskautasvæðunum sem hafa með ýmsum hætti öðlast aukið mikilvægi og verð- 
mæti á undanförnum árum. Þar þarf m.a. að sinna t.d. umhverfismálum í ríkara mæli en 
gert hefur verið.

Þá má líka spyrja sem svo hvort efnistök séu þannig í þessari skýrslu að austursvæð- 
inu, og á þetta höfum við Islendingar nokkuð oft minnst, þ.e. Eystrasaltinu og samstarf- 
inu í þá áttina, sé gert hærra undir höfði í þessari umfjöllun en samstarfinu vestan til. 
Þá má líka nefna, eins og hér hefur raunar verið gert, hvort gera hefði átt sjálfstjórnar- 
svæðunum eitthvað hærra undir höfði í þessari umfjöllun en skýrslan gerir. Ég hygg þó 
að þeirra hlutur sé með nokkuð eðlilegum og skynsamlegum hætti en auðvitað geta menn 
haft á því fleiri en eina skoðun.

Ég tel fyrir mitt leyti þessa skýrslu vera jákvæða en játa jafnframt að þar er ekki allt 
nægilega skýrt enn sem komið er. Það var kominn tími til að gera breytingar á norræna 
samstarfinu. Svona samstarf hlýtur að breytast og það er kannski eðli þess að breytast 
hægt og hægt smám saman en öðru hverju gerast stærri breytingar og við stöndum einmitt

andspænis slíkri breytingu núna. Og við eigum þá ekki að flýta okkur um of og gaum- 
gæfa það sem verið er að gera og stíga ekki skrefið fyrr en við erum bærilega sáttir í 
samráði við þá sem við störfum með að það sé skynsamlegt sem við ætlum að gera. En 
auðvitað er eðlilegt að það séu skiptar skoðanir um það sem verið er að gera og við þurf- 
um að ræða það. Þessi umræða er mjög af hinu góða. Meðal þingmanna sem sæti eiga 
í Norðurlandaráði hefur þetta tvisvar sinnum áður verið rætt. I fyrra skiptið að tilhlutan 
samstarfsráðherra en nú alveg nýlega að tilhlutan forsætisráðherra.

Ég ítreka það að ég fagna þessari umræðu. Hún er gagnleg og mikilvæg en mér hef- 
ur kannski fundist að það gætti svolítið um of svartsýni hjá einstökum hv. þm. Að menn 
leituðust kannski við að draga frekar fram það sem þeir sæju neikvætt. En ég held að það 
sé ekki alveg tímabært en auðvitað er rétt og gott að á það sé bent.

Það hefur verið nefnt hér að embættismannanefndum mundi fækka. Það er rétt að 
gert er ráð fyrir því. Ég er ekki viss um að það sé endilega slæmt. Við ítarlega athugun 
sem fram hefur farið á nefndastarfi á sviði umhverfismála kom í Ijós að þar var hægt að 
einfalda hlutina vegna þess að nefndir, vinnuhópar og starfshópar voru að fjalla töluvert 
mikið um sömu hlutina og jafnvel án þess að hafa mjög mikla og ítarlega vitneskju hver 
um annars starf. Ég held þess vegna að fækkun embættismannanefndanna ef rétt er á 
haldið kunni að leiða til aukinnar skilvirkni og hagræðingar.

Þá hefur það líka verið rætt hér að ráðherrar ættu að sækja fundi Norðurlandaráðs- 
þingsins í auknum mæli. Það má rétt vera. Mér hefur sýnst að á hinu háa Alþingi höf- 
um við fylgt þeirri starfsreglu að ráðherrar sæktu þessi þing ef þeir ættu þangað erindi. 
Ég hef setið velflest Norðurlandaráðsþing frá 1978 fram til 1989 og síðan 1991. Ég man 
eftir einu tilviki þar sem hæstv. ráðherra sat allt þingið án þess að eiga beint erindi á ráð- 
herrafund. Ég veit ekki hvort menn telja slíkt af hinu slæma. Ég held að svo þurfi ekki 
að vera. Það er út af fyrir sig hægt að taka mjög sterkt undir þá skoðun að ráðherrar eigi 
að sækja þessa fundi vel og vera þar til að svara fyrirspumum en þá er samtímis ekki 
hægt að gagnrýna það á hinu háa Alþingi að nú séu velflestir ráðherrar í burtu og allt of 
margir þingmenn líka og setja á langar tölur um það efni eins og við höfum oftlega heyrt. 
Þessu samstarfi fylgja ferðalög. Hjá því verður ekki komist.

Hins vegar verð ég að segja að það er kannski svolítið áhyggjuefni hvað þetta alþjóð- 
lega samstarf sem við tökum þátt í og viljum taka þátt í er orðið tímafrekt, fjárfrekt og 
mannfrekt. Þá er ég ekki bara að tala um alþingismenn og ráðherra heldur ekki síður 
embættismenn í Stjórnarráði og stjórnkerfi. Þetta er umhugsunarefni og við þurfum að 
gera okkur far um að reyna að ná þannig utan um þetta samstarf að þar nýtist allt sem 
best, fólk og fjármagn. Við viljum taka þátt í þessu samstarfi, það kallar óhjákvæmilega 
á ferðalög og það kallar líka á fjárútlát.

Hv. þm. Halldór Ásgrímsson nefndi sérstaklega Eystrasaltsráðið og þá samvinnu sem 
nú er verið að ræða um og Stoltenberg utanríkisráðherra Norðmanna beitir sér einkum 
fyrir varðandi Barentshafssvæðið. Það voru utanríkisráðherrar Danmerkur og Þýskalands 
sem höfðu einkum forgöngu um Eystrasaitsráðið, okkur var ekki boðið þar til þátttöku. 
Það hefur verið gagnrýnt, ekki bara af okkur heldur mörgum öðrum sem taka þátt í þessu 
samstarfi, m.a. Norðmönnum.

Varðandi það samstarf sem er í undirbúningi á Barentshafssvæðinu þá flutti norski 
utanrrríkisráðherra nýlega ræðu í Rovaniemi einmitt um það og þar kemur mjög skýrt 
fram að það sé sjálfsagt og raunar grundvöllur þess sem hann er að segja að Norður- 
löndin öll verði aðilar að því samstarfi ásamt ýmsum fleirum ríkjum. Og þótt ég hafi ekki 
lesið þessa ræðu nema fremur lauslega þá skildi ég það svo að þetta samstarf ætti að vera



86

öllum opið sem hefðu hagsmuna að gæta á þessu svæði eða teldu sig hafa það. Því sýn- 
ist mér að þarna hafi Norðmenn staðið töluvert mikið öðruvísi að verki en gert var þeg- 
ar stofnað var til Eystrasaltsráðsins og ég lýsi þeirri skoðun að við eigum auðvitað að 
taka fullan þátt í þessu samstarfi, svo og öðru samstarfi pólþjóðanna eins og því sem 
kennt er við Rovaniemi þar sem til viðbótar við Norðurlöndin eru líka Rússland, Banda- 
ríkin og Kanada.

Eg ætla ekki, virðulegi forseti, að hafa um þetta öllu fleiri orð. Það er rétt sem ýms- 
ir ræðumenn hafa sagt, m.a. formaður íslandsdeildar, hv. þm. Geir H. Haarde, að hér er 
ýmislegt óljóst, t.d. varðandi þennan menningarsjóð og raunar sitthvað fleira. Það skýrist 
vonandi áður en langt um líður og vonandi verða þær umræður, sem fram fara á auka- 
þinginu, fróðlegar og gagnlegar. Við þurfum þar mjög að halda vöku okkar en ég hef ekki 
áhyggjur af því að þær breytingar og sú niðurstaða, sem fæst úr þessum breytingum, verði 
hinu norræna samstarfi háskaleg eða hættuleg. Til þess á hið norræna samstarf allt of rík- 
an og sterkan stuðning í öllum þingum Norðurlanda.


